
ÓÈÕ-ÛÍ 2009 ÎÍÛ ÍÀÌÐÛÍ ÝÝËÆÈÒ ×ÓÓËÃÀÍÛ 

2009 ÎÍÛ 11 Ä¯ÃÝÝÐ ÑÀÐÛÍ 24-ÍÈÉ ªÄªÐ (ÌßÃÌÀÐ ÃÀÐÀÃ)-ÈÉÍ 

ÍÝÃÄÑÝÍ ÕÓÐÀËÄÀÀÍ 

	№
	Õýëýëöñýí àñóóäàë
	Õýäýýñ õýäýä

	1.
	Õóðàëäààíû òîâ÷ òýìäýãëýë:
	3-26

	2.
	Õóðàëäààíû äýëãýðýíã¿é òýìäýãëýë:

1. Õ¿íèé õºãæèë ñàíãèéí 2010 îíû òºñâèéí òóõàé õóóëèéã äàãàëäàí ºðãºí ìýä¿¿ëñýí Èðãýíèé ýð¿¿ë ìýíäèéí äààòãàëûí òóõàé õóóëüä ººð÷ëºëò îðóóëàõ òóõàé, Ìîíãîë Óëñûã õºãæ¿¿ëýõ ñàíãèéí òóõàé õóóëèéã õ¿÷èíã¿é áîëñîíä òîîöîõ òóõàé, Ýõ õ¿¿õäýä òýòãýìæ îëãîõ, õ¿¿õýä, ýõ, ãýð á¿ëä ìºíãºí òóñëàìæ ¿ç¿¿ëýõ òóõàé õóóëèéã õ¿÷èíã¿é áîëñîíä òîîöîõ òóõàé, Çàñãèéí ãàçðûí òóñãàé ñàíãèéí òóõàé õóóëüä ººð÷ëºëò îðóóëàõ òóõàé, Ìîíãîë Óëñûí íýãäñýí òºñâèéí òóõàé õóóëüä ººð÷ëºëò îðóóëàõ òóõàé, Íèéãìèéí õàëàìæèéí òóõàé õóóëüä íýìýëò îðóóëàõ òóõàé õóóëèóäûí òºñºë, Òîãòîîë õ¿÷èíã¿é áîëñîíä òîîöîõ òóõàé, Òîãòîîëä ººð÷ëºëò îðóóëàõ òóõàé ÓÈÕ-ûí òîãòîîëûí òºñë¿¿ä (õýëýëöýõ ýñýõ)
2. Ýì, ýìíýëãèéí õýðýãñëèéí òóõàé õóóëüä íýìýëò îðóóëàõ òóõàé õóóëèéí òºñºë (àíõíû õýëýëö¿¿ëýã)

3. Àæ àõóéí íýãæèéí îðëîãûí àëáàí òàòâàðûí òóõàé õóóëèéí çàðèì çààëòûã õ¿÷èíã¿é áîëñîíä òîîöîõ òóõàé õóóëèéí òºñºë (õýëýëöýõ ýñýõ)

4. Ìîíãîë Óëñûí 2010 îíû òºñâèéí òóõàé õóóëü, Õ¿íèé õºãæèë ñàíãèéí 2010 îíû òºñâèéí òóõàé, Íèéãìèéí äààòãàëûí ñàíãèéí 2010 îíû òºñâèéí òóõàé õóóëèéí òºñºë (õî¸ð äàõü õýëýëö¿¿ëýã)
	27-34

34-39

39-44

44-84


Монгол Улсын Их Хурлын 2009 оны намрын ээлжит чуулганы 11 дүгээр сарын 24-ний өдөр (Мягмар гараг)-ийн хуралдаан 16 цаг 55 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Чуулганы нэгдсэн хуралдаанд ирвэл зохих 76 гишүүнээс 63 гишүүн ирж, 82.8 хувийн ирцтэй байв. Үүнд:


Чөлөөтэй: З.Алтай, Р.Амаржаргал, Сү.Батболд, Ж.Батсуурь, Я.Батсуурь, Х.Баттулга, Э.Бат-Үүл, Г.Баярсайхан, Д.Кёкүшюзан Батбаяр, Х.Тэмүүжин, Д.Энхбат;

Өвчтэй: С.Баяр, Ш.Сайхансамбуу;

Нэг. Хүний хөгжил сангийн 2010 оны төсвийн тухай хуулийг дагалдан өргөн мэдүүлсэн Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг хөгжүүлэх сангийн тухай хуулийг хүчингүй болсонд тооцох тухай, Эх хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт оруулах тухай хуулиудын төсөл, Тогтоол хүчингүй болсонд тооцох тухай, Тогтоолд өөрчлөлт оруулах тухай УИХ-ын тогтоолын төслүүд (хэлэлцэх эсэх)

Хэлэлцэх асуудалтай холбогдуулан Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Нэгдсэн төсвийн хэлтсийн дарга Б.Нарангэрэл, Хөрөнгө оруулалтын хэлтсийн дарга М.Батгэрэл, Хууль, эрх зүйн газрын дарга Б.Ганбат, Нийгмийн хамгаалал, хөдөлмөрийн сайд Т.Ганди, мөн яамны Стратеги төлөвлөлтийн газрын дарга Т.Аюуш, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, УИХ-ын Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно. 

УИХ-ын тогтоолын төслийн хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Дондог, Төсвийн байнгын хорооноос гаргасан санал, дүгнэлтийг УИХ-ын гишүүн Ч.Улаан нар танилцуулав. 

Байнгын хороодын санал, дүгнэлттэй холбогдуулан УИХ-ын гишүүн Л.Гүндалайгийн асуусан асуултад УИХ-ын гишүүн Ч.Улаан, Д.Оюунхорол нар хариулж, тайлбар хийв. 

УИХ-ын гишүүн Л.Гүндалай санал хэлэв. 

Д.Дэмбэрэл: - 1. Төсвийн байнгын хорооноос гаргасан, Хүний хөгжил сангийн 2010 оны төсвийн тухай хуулийг дагалдан өргөн мэдүүлсэн “Иргэний эрүүл мэндийн даатгалын тухай хуульд өөрчлөлт оруулах тухай”, “Монгол Улсыг хөгжүүлэх сангийн тухай хуулийг хүчингүй болсонд тооцох тухай”, “Эх хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай”, “Засгийн газрын тусгай сангийн тухай хуульд өөрчлөлт оруулах тухай”, “Монгол Улсын нэгдсэн төсвийн тухай хуульд өөрчлөлт оруулах тухай”, “Нийгмийн халамжийн тухай хуульд нэмэлт оруулах тухай” хуулийн төслүүд, “Тогтоол хүчингүй болсонд тооцох тухай”, “Тогтоолд өөрчлөлт оруулах тухай” УИХ-ын тогтоолын төслүүдийг хэлэлцэх нь зүйтэй гэсэн саналыг дэмье. 

Зөвшөөрсөн:
60

Татгалзсан:

2

Бүгд:


62

96.8 хувийн саналаар дэмжигдлээ. 

2. Нийгмийн бодлого, боловсрол, соёл, шинжлэх ухааны байнгын хорооноос гаргасан, “Нийгмийн халамжийг сайжруулах талаар авах арга хэмжээний тухай”, “Тогтоолд өөрчлөлт оруулах тухай” УИХ-ын тогтоолын төслүүдийг хэлэлцэх нь зүйтэй гэсэн саналыг дэмжье. 

Зөвшөөрсөн:
61

Татгалзсан:

1

Бүгд:


62

98.4 хувийн саналаар дэмжигдлээ. 


Хууль, тогтоолын төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороо болон Төсвийн байнгын хороонд шилжүүлэв. 

Уг асуудлыг 17 цаг 25 минутад хэлэлцэж дуусав. 


Хоёр. Эм, эмнэлгийн хэрэгслийн тухай хуульд нэмэлт оруулах тухай хуулийн төсөл (анхны хэлэлцүүлэг) 

Хэлэлцэх асуудалтай холбогдуулан Эрүүл мэндийн сайд С.Ламбаа, Нийгмийн хамгаалал, хөдөлмөрийн сайд Т.Ганди, мөн яамны Стратеги төлөвлөлтийн газрын дарга Т.Аюуш, УИХ-ын Тамгын газрын Ерөнхий нарийн бичгийн дарга Ц.Шаравдорж, зөвлөх Э.Эрдэнэсүрэн, УИХ-ын Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Очирбат танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Ц.Батбаяр, С.Эрдэнэ, Д.Одбаяр, Л.Гүндалай нарын асуусан асуултад Монгол Улсын Шадар сайд М.Энхболд, Эрүүл мэндийн сайд С.Ламбаа, УИХ-ын гишүүн Д.Оюунхорол нар хариулж, тайлбар хийв. 

Д.Дэмбэрэл: - Нийгмийн бодлого, боловсрол, соёл, шинжлэх ухааны байнгын хорооноос гаргасан, “Эм, эмнэлгийн хэрэгслийн тухай хуульд нэмэлт  оруулах тухай” хуулийн төслийг анхны хэлэлцүүлгээр батлах нь зүйтэй гэсэн горимын саналыг дэмжье. 

Зөвшөөрсөн: 
59

Татгалзсан:

2

Бүгд: 


61

96.7 хувийн саналаар горимын санал дэмжигдлээ. 

“Эм, эмнэлгийн хэрэгслийн тухай хуульд нэмэлт оруулах тухай” хуулийг баталъя.

Зөвшөөрсөн: 
57

Татгалзсан:

6

Бүгд: 


63

90.5 хувийн саналаар хууль батлагдлаа.  


УИХ-ын дарга Д.Дэмбэрэл “Эм, эмнэлгийн хэрэгслийн тухай хуульд нэмэлт  оруулах тухай” хуулийн  эцсийн найруулгыг уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хуулийн эцсийн найруулгыг сонсов. (17:40)


Уг асуудлыг 17 цаг 40 минутад хэлэлцэж дуусав. 


Гурав. Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төсөл (хэлэлцэх эсэх)

Хэлэлцэх асуудалтай холбогдуулан УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, УИХ-ын Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Төсөл санаачлагчийн илтгэлийг УИХ-ын гишүүн С.Эрдэнэ танилцуулав. 

Төсөл санаачлагчийн илтгэлтэй холбогдуулан УИХ-ын гишүүн Ц.Мөнх-Оргилын асуусан асуултад УИХ-ын гишүүн С.Эрдэнэ хариулж, тайлбар хийв. 

УИХ-ын гишүүн Ц.Нямдорж, Ц.Мөнх-Оргил, С.Баярцогт, М.Энхболд, Р.Гончигдорж нар санал хэлэв. 

Хуулийн төслийн хэлэлцэх эсэх асуудлыг түр хойшлуулав. 

Уг асуудлыг 18 цаг 05 минутад хэлэлцэж дуусав. 


Дөрөв. Монгол Улсын 2010 оны төсвийн тухай хууль, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төсөл (хоёр дахь хэлэлцүүлэг)

Хэлэлцэх асуудалтай холбогдуулан Сангийн сайд С.Баярцогт, мөн яамны Төрийн нарийн бичгийн дарга Д.Баттөр, Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Нэгдсэн төсвийн хэлтсийн дарга Б.Нарангэрэл, Хөрөнгө оруулалтын хэлтсийн дарга М.Батгэрэл, Хууль, эрх зүйн газрын дарга Б.Ганбат, Нийгмийн хамгаалал, хөдөлмөрийн сайд Т.Ганди, мөн яамны Стратеги төлөвлөлтийн газрын дарга Т.Аюуш, УИХ-ын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, зөвлөх С.Энхбаяр, УИХ-ын Төсвийн байнгын хорооны зөвлөх Ё.Мөнхбаатар, УИХ-ын Байнгын хороодын ажлын албаны дарга Д.Одсүрэн нарын бүрэлдэхүүнтэй ажлын хэсэг байлцав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Ц.Шинэбаяр танилцуулав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Су.Батболд танилцуулав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ц.Батбаяр танилцуулав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Эдийн засгийн байнгын хорооноос гаргасан санал, дүгнэлтийг УИХ-ын гишүүн Н.Батбаяр танилцуулав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Ц.Дашдорж танилцуулав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг УИХ-ын гишүүн Ж.Энхбаяр танилцуулав. 

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудийн төслийг хоёр дахь хэлэлцүүлэгт бэлтгэсэн талаархи Төсвийн зарлагын хяналтын дэд хорооноос гаргасан санал, дүгнэлтийг УИХ-ын гишүүн Д.Одхүү танилцуулав. 

Монгол Улсын 2010 оны төсвийн тухай хуулийн төслийн талаар УИХ дахь МАХН-ын бүлгээс гаргасан санал, дүгнэлтийг УИХ-ын гишүүн С.Бямбацогт танилцуулав. 

Хүний хөгжил сангийн 2010 оны төсвийн тухай хуулийн төслийн хоёр дахь хэлэлцүүлгийн талаархи Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Д.Дондог танилцуулав. 

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төслийн талаар УИХ дахь Ардчилсан намын бүлгээс гаргасан санал, дүгнэлтийг УИХ-ын гишүүн Д.Ганхуяг танилцуулав. 

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төслийг хоёр дахь хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Ч.Улаан танилцуулав. 

Санал, дүгнэлтүүдтэй холбогдуулан УИХ-ын гишүүдээс асуулт гараагүй болно. 

Монгол Улсын 2010 оны төсвийн тухай хуулийн төсөл, Хүний хөгжлийн сангийн 2010 оны төсвийн тухай хуулийн төсөл, Нийгмийн даатгалын сангийн 2010 оны төсвийн тухай хуулийн төслийн талаар УИХ-ын Байнгын хороод, Төсвийн зарлагын хяналтын дэд хороо, УИХ-д суудалтай намын бүлгүүдээс гаргасан зарчмын зөрүүтэй саналын томъёололоор санал хураалт явуулав. 

I. Төсвийн байнгын хороогоор дэмжигдсэн саналууд:
Д.Дэмбэрэл: - Нэг. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Монгол Улсын 2010 оны төсвийн төслийг УИХ-ын нэгдсэн чуулган, Байнгын хороодын хуралдаанаар хэлэлцэх явцдаа нэгдсэн төсвийн нийт алдагдлыг Дотоодын нийт бүтээгдэхүүний 5.0 хувиас хэтрүүлэхгүй байх зарчмыг баримтлах гэсэн саналыг дэмжье. 

Зөвшөөрсөн:
54

Татгалзсан:

3

Бүгд:


57

94.7 хувийн саналаар дэмжигдлээ. 

Хоёр. Төсвийн орлогыг бууруулах. 

1. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Нийгмийн даатгалын сангийн тухай хуульд өөрчлөлт оруулах тухай хуулийн төсөл болон Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг УИХ-аас хууль санаачлагчид нь буцаасантай холбогдуулан нийгмийн даатгалын сангийн орлогыг 41.500.0 сая төгрөгөөр, эрүүл мэндийн даатгалын сангийн орлогыг 5.282.0 сая төгрөгөөр тус тус бууруулах гэсэн саналыг дэмжье. 

Зөвшөөрсөн:
58

Татгалзсан:

0

Бүгд:


58

100.0 хувийн саналаар дэмжигдлээ. 

Гурав. Төсвийн орлогыг нэмэгдүүлэх.

2. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Засгийн газраас УИХ-д өргөн мэдүүлсэн 2010 оны төсвийн төсөлд тусгагдсан зэсийн үнэ 5184.7 ам.долларыг 615.3 ам.доллараар нэмэгдүүлэн 5800.0 ам.доллараар тооцсоноор улсын төсөвт төвлөрөх аж ахуйн нэгжийн орлогын албан татварын орлогыг 6.900.0 сая төгрөгөөр, зарим бүтээгдэхүүний үнийн өсөлтийн албан татварын орлогыг 68.000.0 сая төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн орлогыг 3.710.0 сая төгрөгөөр, орон нутгийн төсвийн орлогод төвлөрөх ашигт малтмалын нөөц ашигласны төлбөрийн орлогыг 1.590.0 сая төгрөгөөр, нийт 80.200.0 сая төгрөгөөр төсвийн орлогыг нэмэгдүүлэх гэсэн саналыг дэмжье. 

Зөвшөөрсөн:
56

Татгалзсан:

2

Бүгд:


58

96.6 хувийн саналаар дэмжигдлээ. 

3. УИХ дахь МАХН-ын бүлэг, УИХ дахь Ардчилсан намын бүлэг, Төсвийн зарлагын хяналтын дэд хорооноос гаргасан, Төв банк (Монголбанк)-ны тухай хуулийн 38 дугаар зүйлд заасны дагуу улсын төсөвт Монголбанкнаас 5.000.0 сая төгрөг төвлөрүүлэх гэсэн саналыг дэмжье. 

Зөвшөөрсөн:
53

Татгалзсан:

3

Бүгд:


56

94.6 хувийн саналаар дэмжигдлээ. 

4. УИХ дахь МАХН-ын бүлэг, УИХ дахь Ардчилсан намын бүлэг, Төсвийн зарлагын хяналтын дэд хорооноос гаргасан, Улсын төсөвт төвлөрөх Монгол Улсын далбааг мандуулан далайн тээвэр хийсний хураамжийн орлогыг 253.6 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
53

Татгалзсан:

3

Бүгд:


56

94.6 хувийн саналаар дэмжигдлээ. 

5. УИХ дахь МАХН-ын бүлэг, УИХ дахь Ардчилсан намын бүлэг, Төсвийн зарлагын хяналтын дэд хорооноос гаргасан, Газрын тосны олборлолтыг нэмэгдүүлэн тооцсоноор улсын төсөвт төвлөрөх газрын тосны орлогыг 5.100.0 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
53

Татгалзсан:

3

Бүгд:


56

94.6 хувийн саналаар дэмжигдлээ. 

6. УИХ дахь МАХН-ын бүлэг, УИХ дахь Ардчилсан намын бүлэг, Төсвийн зарлагын хяналтын дэд хорооноос гаргасан, Дарханы дулааны сүлжээ ХХК-иас улсын төсөвт төвлөрүүлэх ногдол ашгийн орлогыг 100.0 сая төгрөгөөр, Багануур Зүүн Өмнөд Бүсийн Цахилгаан Түгээх Сүлжээ ХХК-иас улсын төсөвт төвлөрүүлэх ногдол ашгийн орлогыг 100.0 сая төгрөгөөр тус тус нэмэгдүүлэх гэсэн саналыг дэмжье. 

Зөвшөөрсөн:
51

Татгалзсан:

3

Бүгд:


54

94.4 хувийн саналаар дэмжигдлээ. 

7. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Нүүрсний экспортын хэмжээг 5.0 сая тонноор нэмэгдүүлэн тооцсоноор улсын төсөвт төвлөрөх аж ахуйн нэгжийн орлогын албан татварын орлогыг 11.718.2 сая төгрөгөөр, гаалийн хураамжийн орлогыг 10.000.0 сая төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн орлогыг 9.940.0 сая төгрөгөөр, орон нутгийн төсөвт төвлөрөх ашигт малтмалын нөөц ашигласны төлбөрийн орлогыг 4.260.0 сая төгрөгөөр, нийт 35.918.2 сая төгрөгөөр төсвийн орлогыг нэмэгдүүлэх гэсэн саналыг дэмжье. 

Зөвшөөрсөн:
49

Татгалзсан:

3

Бүгд:


52

94.2 хувийн саналаар дэмжигдлээ. 

8. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Төмрийн хүдрийн экспортын хэмжээг 1.0 сая тонноор нэмэгдүүлэн тооцсоноор улсын төсөвт төвлөрөх аж ахуйн нэгжийн орлогын албан татварын орлогыг 2.800.0 сая төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн орлогыг 3.990.0 сая төгрөгөөр, орон нутгийн төсөвт төвлөрөх ашигт малтмалын нөөц ашигласны төлбөрийн орлогыг 1.710.0 сая төгрөгөөр, нийт 8.500.0 сая төгрөгөөр төсвийн орлогыг нэмэгдүүлэх гэсэн саналыг дэмжье.

Зөвшөөрсөн:
50

Татгалзсан:

0

Бүгд:


50

100.0 хувийн саналаар дэмжигдлээ. 

9. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Аж ахуйн нэгжийн орлогын албан татварын тухай хуулийн дагуу Монгол Улсын тэргүүлэх ач холбогдол бүхий салбарт хөрөнгө оруулсан бол уг хөрөнгө оруулалтын 10.0 хувьтай тэнцэх албан татварын хөнгөлөлтийг үзүүлж байгааг хүчингүй болгосноор аж ахуйн нэгжийн орлогын албан татварын орлогыг 12.333.8 сая төгрөгөөр нэмэгдүүлэх гэсэн саналыг дэмжье. 

- 9 дэх саналын томъёоллын санал хураалтыг хойшлуулав. 

10. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Нийгмийн даатгалын сангийн орлогыг 20.000.0 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
50

Татгалзсан:

3

Бүгд:


53

94.3 хувийн саналаар дэмжигдлээ.

Дөрөв. Төсвийн урсгал зарлагыг бууруулах. 

11. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Зээлийн баталгааны сан байгуулахад шаардагдах хөрөнгийн эх үүсвэр болох 4.500.0 сая төгрөгийг Сангийн сайдын төсвийн багцаас хасч, энэ дүнгээр урсгал зарлагыг бууруулах гэсэн саналыг дэмжье. 

Зөвшөөрсөн:
45

Татгалзсан:

9

Бүгд:


54

83.3 хувийн саналаар дэмжигдлээ.

12. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Бордооны үйлдвэрлэлийг дэмжих зорилгоор тусгасан 1.300.0 сая төгрөгийг хас, Хүнс, хөдөө аж ахуй, хөнгөн үйлдвэрийн сайдын төсвийн багцын урсгал зардлыг уг хэмжээгээр бууруулах гэсэн саналыг дэмжье. 

Зөвшөөрсөн:
51

Татгалзсан:

4

Бүгд:


55

92.7 хувийн саналаар дэмжигдлээ.

13. УИХ дахь МАХН-ын бүлэг, УИХ дахь Ардчилсан намын бүлэг, Аюулгүй байдал, гадаад бодлогын байнгын хорооноос гаргасан, Хөгжлийн банк байгуулах дүрмийн санд төлөвлөгдсөн 8.000.0 сая төгрөгийг Сангийн сайдын төсвийн багцаас хасах гэсэн саналыг дэмжье. 

Зөвшөөрсөн:
47

Татгалзсан:

8

Бүгд:


55

85.5 хувийн саналаар дэмжигдлээ.

14. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Сангийн сайдын төсвийн багц дахь Эрсдэлийн сангийн төсвийг 3.000.0 сая төгрөгөөр бууруулах гэсэн саналыг дэмжье. 

Зөвшөөрсөн:
55

Татгалзсан:

2

Бүгд:


57

96.5 хувийн саналаар дэмжигдлээ.

15. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Боловсрол, соёл, шинжлэх ухааны сайдын төсвийн багцын Сургалтын төрийн сангийн төсвийг 3.000.0 сая төгрөгөөр бууруулах гэсэн саналыг дэмжье. 

Зөвшөөрсөн:
52

Татгалзсан:

5

Бүгд:


57

91.2 хувийн саналаар дэмжигдлээ.

16. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Төсөвт байгууллагын давсан орлого, хэмнэсэн зардлаас төсөвт байгууллагад олгох зардал болох 5.000.0 сая төгрөгийг хасах гэсэн саналыг дэмжье. 

Зөвшөөрсөн:
56

Татгалзсан:

1

Бүгд:


57

98.2 хувийн саналаар дэмжигдлээ.

17. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Төсөвт байгууллагын өр барагдуулах арга хэмжээний зардлыг 1.500.0 сая төгрөгөөр бууруулах гэсэн саналыг дэмжье. 

Зөвшөөрсөн:
52

Татгалзсан:

5

Бүгд:


57

91.2 хувийн саналаар дэмжигдлээ.

18. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Боловсрол, соёл, шинжлэх ухааны сайдын төсвийн багцын урсгал зардлыг 1.500.0 сая төгрөгөөр бууруулах гэсэн саналыг дэмжье. 

Зөвшөөрсөн:
53

Татгалзсан:

4

Бүгд:


57

93.0 хувийн саналаар дэмжигдлээ.

19. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Сангийн сайдын төсвийн багц дахь үр дүнгийн урамшууллын зардлыг 2009 оны хүлээгдэж байгаа гүйцэтгэлээр тооцож 5.000.0 сая төгрөгөөр бууруулах гэсэн саналыг дэмжье. 

Зөвшөөрсөн:
48

Татгалзсан:

9

Бүгд:


57

84.2 хувийн саналаар дэмжигдлээ.

20. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Сангийн сайдын багц дахь эрчим хүчний үнэ, тариф нэмэгдэхтэй холбогдуулан тусгасан зардлыг 10.000.0 сая төгрөгөөр бууруулах. Үлдэх хэсгийг эрчим хүчний үйлдвэрүүдэд татаасаар олгохоор Эрдэс баялаг, эрчим хүчний сайдын багцад шилжүүлэх, эрчим хүчний үйлдвэрүүдэд улсын төсвөөс дамжуулан зээлдүүлсэн зээлийн ханшийн зөрүүг улсын төсөв хариуцах гэсэн саналыг дэмжье. 

Зөвшөөрсөн:
51

Татгалзсан:

7

Бүгд:


58

87.9 хувийн саналаар дэмжигдлээ.

21. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Эрдэс, баялаг, эрчим хүчний сайдын төсвийн багцад нүүрсний нөөц бүрдүүлэх арга хэмжээнд төсөвлөгдсөн хөрөнгөөс 5.0 тэрбум төгрөгийг тус тус хасах гэсэн саналыг дэмжье. 

Зөвшөөрсөн:
51

Татгалзсан:

7

Бүгд:


58

87.9 хувийн саналаар дэмжигдлээ.

Тав. Төсвийн урсгал зарлагыг нэмэгдүүлэх 

22. УИХ дахь МАХН-ын бүлэг, УИХ дахь Ардчилсан намын бүлгээс гаргасан, УИХ-ын үйл ажиллагааг дэмжих чиглэлээр урсгал зардлыг 3.784.3 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
50

Татгалзсан:

7

Бүгд:


57

87.7 хувийн саналаар дэмжигдлээ.

23. УИХ дахь МАХН-ын бүлэг, УИХ дахь Ардчилсан намын бүлэг, Нийгмийн бодлого, боловсрол, соёл, шинжлэх ухааны байнгын хорооноос гаргасан, Олон улсын “Алтаргана 2010” наадмыг зохион байгуулахтай холбогдуулан Боловсрол, соёл, шинжлэх ухааны сайдын төсвийн багцын урсгал зардлыг 220.0 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
47

Татгалзсан:

11

Бүгд:


58

81.0 хувийн саналаар дэмжигдлээ.

24. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Гадаад харилцааг эдийн засагжуулах хөтөлбөрийг хэрэгжүүлэх, гадаадад амьдарч буй иргэдийн эрх ашгийг хамгаалах арга хэмжээнд зориулан Хилийн чанадад байгаа Монгол иргэдэд туслах сангийн зардлыг 300.0 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
51

Татгалзсан:

7

Бүгд:


58

87.9 хувийн саналаар дэмжигдлээ.

25. УИХ дахь МАХН-ын бүлэг, УИХ дахь Ардчилсан намын бүлэг, Байгаль орчин, хүнс, хөдөө аж ахуйн байнгын хорооноос гаргасан, Монгол мал хөтөлбөрийг хэрэгжүүлэхтэй холбогдуулан Хүнс, хөдөө аж ахуй, хөнгөн үйлдвэрийн сайдын төсвийн багцын урсгал зардлыг 9.500.0 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
54

Татгалзсан:

4

Бүгд:


58

93.1 хувийн саналаар дэмжигдлээ.

26. УИХ дахь МАХН-ын бүлэг, УИХ дахь Ардчилсан намын бүлэг, Нийгмийн бодлого, боловсрол, соёл, шинжлэх ухааны байнгын хорооноос  гаргасан, Боловсрол, соёл, шинжлэх ухааны сайдын төсвийн багцад академичдын нэмэгдлийг нэмэгдүүлэн тогтооход 224.0 сая төгрөгийг нэмж тусгах гэсэн саналыг дэмжье. 

Зөвшөөрсөн:
47

Татгалзсан:

11

Бүгд:


58

81.0 хувийн саналаар дэмжигдлээ.

27. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Байгаль орчин, аялал жуулчлалын сайдын төсвийн багцад ойн хортон шавьжтай тэмцэх үйл ажиллагаанд зориулж 1.500.0 сая төгрөг нэмж тусгах гэсэн саналыг дэмжье. 

Зөвшөөрсөн:
53

Татгалзсан:

5

Бүгд:


58

91.4 хувийн саналаар дэмжигдлээ.

28. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Байгаль орчин, аялал жуулчлалын сайдын төсвийн багцад үлийн цагаан оготнотой тэмцэх үйл ажиллагаанд зориулж 500.0 сая төгрөг нэмж тусгах гэсэн саналыг дэмжье. 

Зөвшөөрсөн:
54

Татгалзсан:

4

Бүгд:


58

93.1 хувийн саналаар дэмжигдлээ.

Зургаа. Хүний хөгжлийн сангийн 2010 оны төсвийн тухай хуулийг Засгийн газраас УИХ-д өргөн мэдүүлсэн, Монгол Улсыг хөгжүүлэх сангийн 2010 оны төсвийн тухай хуулийг хууль санаачлагч татаж авсантай холбогдуулан гаргасан санал. 

29. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Хүний хөгжлийн сангийн тухай хуулиар ногдол ашгийн орлого, ашигт малтмалын нөөц ашигласны төлбөрийн орлогыг уг санд төвлөрүүлэхээр болсонтой холбогдуулан улсын төсөвт төвлөрөх ашигт малтмалын нөөц ашигласны төлбөрийн орлогыг 76.393.3 сая төгрөгөөр, “Эрдэнэт үйлдвэр” ХХК-иас улсын төсөвт төвлөрүүлэх ногдол ашгийн орлогыг 39.900.0 сая төгрөгөөр тус тус бууруулах гэсэн саналыг дэмжье. 

Дээрх саналтай холбогдуулан УИХ-ын гишүүн Ц.Нямдоржийн асуусан асуултад УИХ-ын гишүүн Ч.Улаан, С.Баярцогт нар хариулж, тайлбар хийв.

Зөвшөөрсөн:
53

Татгалзсан:

4

Бүгд:


57

93.0 хувийн саналаар дэмжигдлээ.

30. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Монгол Улсыг хөгжүүлэх сангийн 2010 оны төсвийн тухай хуулийг хууль санаачлагч татан авсантай холбогдуулан зарим бүтээгдэхүүний үнийн өсөлтийн албан татварын орлого 242.624.9 сая төгрөг, хүүгийн орлого 458.7 сая төгрөгийг улсын төсөвт шилжүүлэн тусгах гэсэн саналыг дэмжье. 

Зөвшөөрсөн:
47

Татгалзсан:

9

Бүгд:


56

83.9 хувийн саналаар дэмжигдлээ.

31. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Монгол Улсыг хөгжүүлэх сангийн 2010 оны төсвийн тухай хуулийг хууль санаачлагч татан авсантай холбогдуулан уг хуулийн төсөлд тусгагдсан байсан 93.931.0 сая төгрөгийн хөрөнгө оруулалтын 55 төсөв, арга хэмжээг улсын төсөвт шилжүүлэн тусгах гэсэн саналыг дэмжье. 

Зөвшөөрсөн:
49

Татгалзсан:

8

Бүгд:


57

86.0 хувийн саналаар дэмжигдлээ.

32. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Төрөөс ЭМД-ын шимтгэлийг хариуцан төлдөг иргэдийн ЭМД-ын шимтгэлийн зардал болох 10.906.1 сая төгрөгийг Эрүүл мэндийн сайдын төсвийн багцаас бууруулах гэсэн саналыг дэмжье. 

Зөвшөөрсөн:
51

Татгалзсан:

5

Бүгд:


56

91.1 хувийн саналаар дэмжигдлээ.

33. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Хүүхдэд олгох мөнгөн тэтгэмжийн зардал болох 45.801.9 сая төгрөгийг шилжүүлэх (Хүүхдэд олгох мөнгөн тэтгэмжийн дүнг хүлээгдэж байгаа гүйцэтгэлээр тооцон 12.240.0 сая төгрөгөөр бууруулах тухай Үндэсний аудитын газрын саналыг Төсвийн зарлагын хяналтын дэд хороо дэмжсэнийг хамтатган) гэсэн саналыг дэмжье. 

Зөвшөөрсөн:
53

Татгалзсан:

5

Бүгд:


58

91.4 хувийн саналаар дэмжигдлээ.

34. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Шинэ гэр бүлд олгох мөнгөн тусламжийн зардал болох 17.500.0 сая төгрөгийг шилжүүлэх гэсэн саналыг дэмжье. 

Зөвшөөрсөн:
47

Татгалзсан:

11

Бүгд:


58

81.0 хувийн саналаар дэмжигдлээ.

35. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Шинэ төрсөн хүүхдэд олгох мөнгөн тусламжийн 7.000.0 сая төгрөгийг шилжүүлэх гэсэн саналыг дэмжье. 

Зөвшөөрсөн:
52

Татгалзсан:

6

Бүгд:


58

89.7 хувийн саналаар дэмжигдлээ.

36. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Улсын төсвийн хөрөнгө оруулалтын жагсаалтаас 82.615.7 сая төгрөгийн 64 төсөл, арга хэмжээг дараа төлөгдөх нөхцөлөөр хэрэгжүүлэхээр тусгах гэсэн саналыг дэмжье. 

Зөвшөөрсөн:
54

Татгалзсан:

4

Бүгд:


58

93.1 хувийн саналаар дэмжигдлээ.

Долоо. Төсвийн хөрөнгө оруулалтын зардлыг бууруулах. 

37. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Гаалийн их засварын 1.000.0 сая төгрөгийн хөрөнгө оруулалтын төслийг Сангийн сайдын төсвийн багцаас хасах гэсэн саналыг дэмжье. 

Зөвшөөрсөн:
48

Татгалзсан:

9

Бүгд:


57

84.2 хувийн саналаар дэмжигдлээ.

38. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Тайширын УЦС-ын туслах барилгын 816.0 сая төгрөгийн хөрөнгө оруулалтын төслийг Эрдэс баялаг, эрчим хүчний сайдын багцаас хасах гэсэн саналыг дэмжье. 

Дээрх саналтай холбогдуулан УИХ-ын гишүүн Су.Батболдын асуусан асуултад УИХ-ын гишүүн С.Баярцогт хариулж, тайлбар хийв. 

Зөвшөөрсөн:
49

Татгалзсан:

9

Бүгд:


58

84.5 хувийн саналаар дэмжигдлээ.

39. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Нийгмийн хамгаалал, хөдөлмөрийн сайдын төсвийн багц дахь XV.1.2-т тусгагдсан хөрөнгө оруулалтын төсөл арга хэмжээнд төсөвлөгдсөн хөрөнгөөс 33.0 тэрбум төгрөгийг хасах гэсэн саналыг дэмжье. 

Дээрх саналтай холбогдуулан УИХ-ын гишүүн Ц.Нямдоржийн асуусан асуултад УИХ-ын гишүүн Ч.Улаан хариулж, тайлбар хийв.

Зөвшөөрсөн:
54

Татгалзсан:

2

Бүгд:


56

96.4 хувийн саналаар дэмжигдлээ.

Найм. Төсвийн хөрөнгө оруулалтын зардлыг нэмэгдүүлэх. 

40. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Хөдөө, орон нутгийг хөгжүүлэх хөтөлбөрүүдийг хэрэгжүүлэхэд 56.000.0 сая төгрөг тусгах гэсэн саналыг дэмжье. 

Зөвшөөрсөн:
55

Татгалзсан:

2

Бүгд:


57

96.5 хувийн саналаар дэмжигдлээ.

41. УИХ дахь МАХН-ын бүлэг, УИХ дахь Ардчилсан намын бүлгээс гаргасан, “Шинэ Улаанбаатар” хөтөлбөрийг хэрэгжүүлж эхлэхэд 30.000.0 сая төгрөг тусгах гэсэн саналыг дэмжье. 

Зөвшөөрсөн:
51

Татгалзсан:

6

Бүгд:


57

89.5 хувийн саналаар дэмжигдлээ.

42. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Говь-Алтай, Завхан аймгуудын цахилгаан хангамжийн асуудлыг шийдвэрлэхэд 10.000.0 сая төгрөг нэмж тусгах гэсэн саналыг дэмжье. 

Зөвшөөрсөн:
53

Татгалзсан:

4

Бүгд:


57

93.0 хувийн саналаар дэмжигдлээ.

43. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Багуудын цахилгаан хангамжийн 1 фазын шугамын ажилд зориулан АХБ-ны 2.0 сая ам.долларын зээлийн дотоод эх үүсвэрт 300.0 сая төгрөг тусгах гэсэн саналыг дэмжье. 

Зөвшөөрсөн:
52

Татгалзсан:

5

Бүгд:


57

91.2 хувийн саналаар дэмжигдлээ.

44. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Эрүүл мэндийн оношилгооны үндэсний төвийн зураг төсөв, ТЭЗҮ-ийг боловсруулахад 300.0 сая төгрөг тусгах гэсэн саналыг дэмжье. 

Зөвшөөрсөн:
52

Татгалзсан:

4

Бүгд:


56

92.9 хувийн саналаар дэмжигдлээ.

45. УИХ дахь МАХН-ын бүлэг, УИХ дахь Ардчилсан намын бүлгээс гаргасан, 2010 оны төсвийн хуулийн хавсралт 16.1.34-т туссан нийслэлийн 4-р төрөх эмнэлгийн барилга барихад 500.0 сая төгрөг нэмж тусгах гэсэн саналыг дэмжье. 

Зөвшөөрсөн:
54

Татгалзсан:

2

Бүгд:


56

96.4 хувийн саналаар дэмжигдлээ.

46. УИХ дахь МАХН-ын бүлэг, УИХ дахь Ардчилсан намын бүлгээс гаргасан, “Оюутны байр-1000” хөтөлбөрийн хүрээнд 1000 оюутны байр барихад 1.000.0 сая төгрөг тусгах гэсэн саналыг дэмжье. 

Зөвшөөрсөн:
54

Татгалзсан:

3

Бүгд:


57

94.7 хувийн саналаар дэмжигдлээ.

47. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Өндөр технологийн үйлдвэрлэлийн арга хэмжээг хэрэгжүүлэхэд Монгол Улсын Ерөнхий сайдын төсвийн багцад 1.000.0 төгрөг тусгах гэсэн саналыг дэмжье. 

Зөвшөөрсөн:
48

Татгалзсан:

9

Бүгд:


57

84.2 хувийн саналаар дэмжигдлээ.

48. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Орхон аймаг дахь “Олимп” төвийн барилгад 350.0 сая төгрөг тусгах гэсэн саналыг дэмжье.

Зөвшөөрсөн:
53

Татгалзсан:

4

Бүгд:


57

93.0 хувийн саналаар дэмжигдлээ.

49. УИХ дахь МАХН-ын бүлэг, УИХ дахь Ардчилсан намын бүлгээс гаргасан, “Мянганы зам”-ын хэвтээ тэнхлэгийн Өндөрхаан-Чойбалсан чиглэлийн 50 км хатуу хучилттай замд 4.000.0 сая төгрөг нэмж тусгах гэсэн саналыг дэмжье. 

Зөвшөөрсөн:
55

Татгалзсан:

3

Бүгд:


58

94.8 хувийн саналаар дэмжигдлээ.

50. УИХ дахь МАХН-ын бүлэг, УИХ дахь Ардчилсан намын бүлгээс гаргасан, УБ-Мандалговь чиглэлийн 3.000.0 сая төгрөг тусгах (Төсөвт өртөг 3.0 тэрбум төгрөг) гэсэн саналыг дэмжье. 

Зөвшөөрсөн:
53

Татгалзсан:

5

Бүгд:


58

91.4 хувийн саналаар дэмжигдлээ.

51. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Монголын үндэсний олон нийтийн радио телевизэд тоног төхөөрөмж худалдан авахад зориулж 500.0 сая төгрөгийг тусгах гэсэн саналыг дэмжье.

Зөвшөөрсөн:
44

Татгалзсан:

14

Бүгд:


58

75.9 хувийн саналаар дэмжигдлээ.

52. УИХ дахь МАХН-ын бүлэг, УИХ дахь Ардчилсан намын бүлгээс гаргасан, “Их Тэнгэр” цогцолборын их засвар хийхэд зориулж  400.0 сая төгрөг тусгах гэсэн саналыг дэмжье.

Зөвшөөрсөн:
47

Татгалзсан:

11

Бүгд:


58

81.0 хувийн саналаар дэмжигдлээ.

53. 1. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Хүүхдийн ордон барихад Орхон аймаг (Баян-Өндөр сум) 163.3 сая төгрөгийг нэмж тусгах гэсэн саналыг дэмжье. 

Зөвшөөрсөн:
54

Татгалзсан:

5

Бүгд:


59

91.5 хувийн саналаар дэмжигдлээ.

2. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Хотын насосны станцаас усан сан хүртэлх хий 400 мм цэвэр усны шугам барихад Орхон аймаг, Баян-Өндөр 113.7 сая төгрөг нэмж тусгах гэсэн саналыг дэмжье. 

Зөвшөөрсөн:
47

Татгалзсан:

11

Бүгд:


58

81.0 хувийн саналаар дэмжигдлээ.

54. УИХ дахь МАХН-ын бүлэг, УИХ дахь Ардчилсан намын бүлгээс гаргасан, “Их Тэнгэр” цогцолборын 53 дугаар байрны их засварт зориулж Ерөнхий сайдын төсвийн багцад 295.0 сая төгрөг тусгах гэсэн саналыг дэмжье. 

Зөвшөөрсөн:
48

Татгалзсан:

10

Бүгд:


58

82.8 хувийн саналаар дэмжигдлээ.

Ёс. Төсвийн нийт дүнд өөрчлөлт оруулахгүйгээр эрх захирагчдын хооронд төсвийг шилжүүлэн зохицуулах чиглэлээр гарсан саналууд.

55. УИХ-ын гишүүн Х.Жекей, Х.Баделхан, А.Тлейхан нарын гаргасан, Баян-Өлгий аймгийн нисэх буудлын онгоц хөөрч, буух хатуу хучилттай зурваст төлөвлөгдсөн 6.016.15 сая төгрөгөөс 1.500.0 сая төгрөгийг Цагааннуурын 40 км хатуу хучилттай зам, аймгийн төвийн замын засвар шинэчлэлтэд 1.500.0 сая төгрөгийг сайдын багц дотроо шилжүүлэн санхүүжүүлэх гэсэн саналыг дэмжье. 

Зөвшөөрсөн:
53

Татгалзсан:

5

Бүгд:


58

91.4 хувийн саналаар дэмжигдлээ.

56. УИХ-ын гишүүн Х.Жекей, Х.Баделхан, А.Тлейхан нарын гаргасан, Төсвийн төсөлд байгаа Баян-Өлгий аймгийн Ховд голын 181.8 метр төмөр бетон гүүрт төсөвлөгдсөн 746.3 сая төгрөгөөс 200.0 сая төгрөгийг Бөхмөрөн голд 60 метр модон гүүр барихад шилжүүлэх (Нийт төсөвт өртөг 450.0 сая төгрөг. Баян-Өлгий, Ногооннуур сум) гэсэн  саналыг дэмжье. 

Зөвшөөрсөн:
54

Татгалзсан:

4

Бүгд:


58

93.1 хувийн саналаар дэмжигдлээ.

57. УИХ-ын гишүүн Ж.Энхбаяр, Ц.Дашдорж нарын гаргасан, Говь-Алтай аймгийн нисэх буудлын хөөрч, буух хатуу хучилттай зурваст төлөвлөгдсөн  байгаа 4.085.3 сая төгрөгөөс 2.000.0 сая төгрөгийг аймгийн төвийн зам засвар шинэчлэлтэд сайдын багц дотроо шилжүүлэн санхүүжүүлэх гэсэн саналыг дэмжье гэсэн саналыг дэмжье. 

Зөвшөөрсөн:
54

Татгалзсан:

5

Бүгд:


59

91.5 хувийн саналаар дэмжигдлээ.

58. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Төсвийн байгууллагын удирдлага санхүүжилтийн тухай хуулийн 33 дугаар зүйлийн 33.2.4 дэх хэсэгт заасны дагуу Нийгмийн даатгалын сангийн төсвийн төсөлд тусгагдсан 2.625.0 сая төгрөгийн хөрөнгө оруулалтыг төсөл бүрээр задлан тусгах гэсэн саналыг дэмжье. 

Зөвшөөрсөн:
56

Татгалзсан:

3

Бүгд:


59

94.9 хувийн саналаар дэмжигдлээ.

59. УИХ дахь МАХН-ын бүлэг, УИХ дахь Ардчилсан намын бүлгийн гаргасан, Ерөнхий сайдын төсвийн багц дахь Бүх нийтийн үүргийн сангийн зардлаас 2009 оны төсвийн тодотголоор хасагдсан 4.700.0 сая төгрөгийн хөрөнгө оруулалтын төсөл, арга хэмжээг 2010 оны төсвийн төсөлд тус сангийн дансны үлдэгдлээс санхүүжүүлэхээр нэмж тусгах гэсэн саналыг дэмжье. 

Зөвшөөрсөн:
54

Татгалзсан:

5

Бүгд:


59

91.5 хувийн саналаар дэмжигдлээ.

60. УИХ-ын гишүүн Ц.Батбаярын гаргасан, БСШУ-ны сайдын багц дахь улсын төсвийн хөрөнгө оруулалтын төлөвлөгөөний XVII.1.1.69-д тусгагдсан “Сургуулийн барилга (Архангай, Багшийн коллеж)”, ЗТБХБ-ын сайдын багц дахь у/м төмөр бетон гүүр (Архангай, Цэнхэрмандал)” гэснийг тус тус хасаж, тэдгээрт төсөвлөгдсөн нийт 1.700.0 сая төгрөгийг доор дурдсан төсөл, арга хэмжээнд шилжүүлэн зарцуулах. Үүнд: 

1. Аймгийн 0.4 кВт-ын эрчим хүчний СИП шугам тавих /Архангай аймгийн Эрдэнэбулган, Их тамир, Эрдэнэмандал, Батцэнгэл, Булган, Чулуут, Төвшрүүлэх сумд/ - 869.3 сая төгрөг;

2. Чулуут сумын Бортын гүүр – 10.0 сая төгрөг;

3. Чулуут сумын төвийн модон гүүр – 160.0 сая төгрөг;

4. Эрдэнэмандал сумын Хануйн голын гүүр – 250.0 сая төгрөг;

5. Эрдэнэмандал сумын сум дундын 30 ортой эмнэлгийн барилгын их засвар – 215.0 сая төгрөг;

6. Тариат сумын Алтайд багийн Хамрын давааны зам засвар – 30.0 сая төгрөг;

7. Цэнхэр сумын “Хонь” төсөл 21.0 сая төгрөг;

8. Жаргалант сумын “Хоолтын 3-н даваа төсөл” – 40.0 сая төгрөг;

9. Өндөр – Улаан сумын Бэлхи багийн төв – 15.0 сая төгрөг;

10. Цахир сумын Хан-Уул багт “Ямаа” төсөл – 10.0 сая төгрөг;

11. Жаргалант сумын Хоолт багийн гүний 4 ш худаг – 80.0 сая төгрөг байна гэсэн саналыг дэмжье. 

Зөвшөөрсөн:
57

Татгалзсан:

2

Бүгд:


59

96.6 хувийн саналаар дэмжигдлээ.

61. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Монгол Улсын 2010 төсвийн тухай хуулийн хөрөнгө оруулалтын төсөл, арга хэмжээний жагсаалт дахь “Багануурын уурхайн техникийн шинэчлэлт” гэснийг “Багануур, Шивээ-Овоогийн уурхайн техникийн шинэчлэлт” гэж өөрчлөх гэсэн саналыг дэмжье. 

Зөвшөөрсөн:
55

Татгалзсан:

4

Бүгд:


59

93.2 хувийн саналаар дэмжигдлээ.

62. УИХ-ын гишүүн С.Бямбацогтын гаргасан, БСШУ-ны сайдын багц дахь Монгол Улсыг хөгжүүлэх сангийн хөрөнгө оруулалтын төлөвлөгөөний IV.1.1.13-д тусгагдсан “Соёлын төвийн барилга /Ховд, Дарви/” гэсэн арга хэмжээг “Соёлын төвийн барилга /Ховд, Мөст/” гэж өөрчлөх гэсэн саналыг дэмжье. 

Зөвшөөрсөн:
55

Татгалзсан:

4

Бүгд:


59

93.2 хувийн саналаар дэмжигдлээ.

63. УИХ-ын гишүүн Г.Батхүүгийн гаргасан, III.1.4-т Хархорин-Хужиртын 16.4 км зам барих 2010-2011 оны төсөвт өртөг 4.3 тэрбум төгрөгийг 2010 онд санхүүжих 802.9 сая төгрөг болгох гэсэн саналыг дэмжье. 

Дээрх саналтай холбогдуулан УИХ-ын гишүүн Г.Батхүү үг хэлэв. 

Зөвшөөрсөн:
58

Татгалзсан:

1

Бүгд:


59

98.3 хувийн саналаар дэмжигдлээ.

64. УИХ-ын гишүүн Э.Мөнх-Очир, З.Алтай, Ц.Батбаяр нарын гаргасан, V.1.5-V.1.6-г өөрчилж “Чингисийн өргөн чөлөөг Нарны замтай холбох замын хэсэг” гэж өөрчлөх гэсэн саналыг дэмжье. 

Зөвшөөрсөн:
57

Татгалзсан:

1

Бүгд:


58

98.3 хувийн саналаар дэмжигдлээ.

65. УИХ-ын гишүүн Ж.Энхбаярын гаргасан, Эргэн төлөх арга хэмжээний жагсаалтад дараахь 2 арга хэмжээг нэмэх. Үүнд: 

1) Ховд аймгийн Дарви-Говь-Алтай аймгийн Хөхморьтын 15 кв ЦДАШ, дэд станц 1.284.0 сая төгрөг;

2) Говь-Алтай аймгийн Цогт-Бигэрийн 15 кв ЦДАШ, дэд станц 1.115.0 сая төгрөг гэсэн саналыг дэмжье. 

Зөвшөөрсөн:
54

Татгалзсан:

4

Бүгд:


58

93.1 хувийн саналаар дэмжигдлээ.

66. УИХ-ын гишүүн Д.Дамба-Очирын гаргасан, ЗТБХБ-ын сайдын төсвийн багцын XIV.4.1.4-т орсон “Эрдэнэт хотын 11 дүгээр хорооллын инженерийн шугам сүлжээ” гэснийг “Эрдэнэт хотын Наран-Шанд багуудын хооронд засмал зам тавих” гэж өөрчлөх гэсэн саналыг дэмжье. 

Зөвшөөрсөн:
58

Татгалзсан:

0

Бүгд:


58

100.0 хувийн саналаар дэмжигдлээ.

67. УИХ-ын гишүүн З.Алтай, Д.Ганхуяг нарын гаргасан, Эдийн засгийн байнгын хороо дэмжсэн “Алтан-Өлгий Монелийн задгай дахь 2.9 км асфальтен хучилттай зам барихад 1.0 тэрбум төгрөг нэмж тусгах гэсэн саналыг дэмжье. 

Дээрх саналтай холбогдуулан УИХ-ын гишүүн Ч.Улаан үг хэлэв. 

Зөвшөөрсөн:
25

Татгалзсан:

33

Бүгд:


58

56.9 хувийн саналаар санал дэмжигдсэнгүй.

68. УИХ-ын гишүүн Д.Балдан-Очир, Д.Оюунхорол, Ш.Сайхансамбуу нарын гаргасан, Төсвийн XVII.1.1.33-ийг дотуур байрны барилга 150 ортой /Завхан, Тосонцэнгэл төсөвт өртөг 300.0 сая/ гэснийг Завхан-Дөрвөлжин сум гэж өөрчлөх гэсэн саналыг дэмжье. 

Зөвшөөрсөн:
53

Татгалзсан:

5

Бүгд:


58

91.4 хувийн саналаар дэмжигдлээ.

69. УИХ-ын гишүүн Д.Балдан-Очир, Д.Оюунхорол, Ш.Сайхансамбуу нарын гаргасан, Төсвийн XVII.1.1.61-ийн Цэцэрлэгийн барилга 100 ор Завхан-Яруу 505.0 сая гэснийг “Цэцэрлэгийн барилга, Завхан-Яруу, 100 ор, 300.0 сая, цэцэрлэгийн барилга, 100 ор, Сантмаргац сум 200.0 сая төгрөг гэж шилжүүлэн тусгах гэсэн саналыг дэмжье. 

Зөвшөөрсөн:
57

Татгалзсан:

1

Бүгд:


58

98.3 хувийн саналаар дэмжигдлээ.

70. УИХ-ын гишүүн Д.Хаянхярваа, Ц.Сүхбаатар нарын гаргасан, Монгол Улсыг хөгжүүлэх санд дулаан хангамжийн системийг хаалттай системд шилжүүлэх, Дархан-Уул аймаг гэснийг “салбар шугам шинэчлэх”, Дархан-Уул гэж өөрчлөх гэсэн саналыг дэмжье. 

Зөвшөөрсөн:
57

Татгалзсан:

2

Бүгд:


59

96.6 хувийн саналаар дэмжигдлээ.

71. УИХ-ын гишүүн Ц.Батбаярын гаргасан, Улаанбаатар хотод 50 км замыг эргэн төлөгдөх нөхцөлөөр баригдах арга хэмжээний жагсаалтад оруулах гэсэн саналыг дэмжье. 

Зөвшөөрсөн:
58

Татгалзсан:

1

Бүгд:


59

98.3 хувийн саналаар дэмжигдлээ.

72. УИХ-ын гишүүн Н.Энхболдын гаргасан, Зам тээвэр, барилга, хот байгуулалтын сайдын багцад XIV.1.1.10-т “Төв аймагт” гэсний дараахь “Батсүмбэр” гэснийг хасах гэсэн саналыг дэмжье. 

Зөвшөөрсөн:
56

Татгалзсан:

3

Бүгд:


59

94.9 хувийн саналаар дэмжигдлээ.

73. УИХ-ын гишүүн С.Гончигдорж, С.Ламбаа, Н.Батбаяр нарын гаргасан, Зам тээвэр, барилга, хот байгуулалтын сайдын багцад багтаж буй Хархорин-Цэцэрлэгийн 74 км-ийн хайрган замыг хатуу хучилттай болгох 8.403.6 сая төсөвт өртөгтэй төслийг Хархорин-Цэцэрлэг 29.9 км хайрган замыг хатуу хучилттай болгох 7.810.0 төсөвт өртөгтэй болгож өөрчлөх гэсэн саналыг дэмжье. 

Зөвшөөрсөн:
58

Татгалзсан:

1

Бүгд:


59

98.3 хувийн саналаар дэмжигдлээ.

II. Төсвийн байнгын хороогоор дэмжигдээгүй саналууд:
1. УИХ-ын гишүүн З.Алтай, С.Оюун, Д.Энхбат нарын гаргасан, Түргэн тусламжийн парк шинэчлэхэд 1.8 тэрбум төгрөг тусгах гэсэн саналыг дэмжих боломжгүй гэснийг дэмжье. 

Зөвшөөрсөн:
53

Татгалзсан:

6

Бүгд:


59

89.8 хувийн саналаар дэмжих боломжгүй гэсэн санал дэмжигдлээ.

2. УИХ-ын гишүүн З.Алтай, С.Оюун, Д.Энхбат нарын гаргасан, Сонгуулийн амлалтын урьдчилгаанд 2010 онд 500.0 мянган төгрөгийг иргэн бүрт олгох гэсэн саналыг дэмжих боломжгүй гэснийг дэмжье. 

Зөвшөөрсөн:
51

Татгалзсан:

8

Бүгд:


59

86.4 хувийн саналаар дэмжих боломжгүй гэсэн санал дэмжигдлээ.

3. УИХ-ын гишүүн З.Алтайгийн гаргасан, Улаанбаатар хотын дүүрэг болгонд нэгдсэн эмнэлгийн орны тоог 100-р нэмэгдүүлэхэд зориулж 4.0 тэрбум төгрөг тусгах гэсэн саналыг дэмжих боломжгүй гэснийг дэмжье. 

Зөвшөөрсөн:
50

Татгалзсан:

9

Бүгд:


59

84.7 хувийн саналаар дэмжих боломжгүй гэсэн санал дэмжигдлээ.

4. УИХ-ын гишүүн С.Оюуны гаргасан, Шастины нэрэмжит 3-р эмнэлгийн зүрх судасны төвд ангиографийн тоног төхөөрөмжийг шинэчлэхэд 2.0 тэрбум нэмж тусгах гэсэн саналыг дэмжих боломжгүй гэснийг дэмжье. 

Зөвшөөрсөн:
48

Татгалзсан:

12

Бүгд:


60

80.0 хувийн саналаар дэмжих боломжгүй гэсэн санал дэмжигдлээ.

5. УИХ-ын гишүүн Б.Чойжилсүрэнгийн гаргасан, Монгол Улсын Ерөнхийлөгчийн Тамгын газрын харъяа Үндэсний хөгжлийн хүрээлэнгийн урсгал төсвийг 58.8 сая төгрөгөөр нэмэгдүүлэх гэсэн саналыг дэмжих боломжгүй гэснийг дэмжье. 

Зөвшөөрсөн:
45

Татгалзсан:

15

Бүгд:


60

75.0 хувийн саналаар дэмжих боломжгүй гэсэн санал дэмжигдлээ.

6. УИХ-ын Ц.Даваасүрэн, Ц.Сэдванчиг нарын гаргасан, Эргэн төлөгдөх нөхцөлтэй объектын жагсаалтад Хатгал-Ханхын 80 км зам гэж тусгах гэсэн саналыг дэмжих боломжгүй гэснийг дэмжье. 

Зөвшөөрсөн:
8

Татгалзсан:

52

Бүгд:


60

86.7 хувийн саналаар УИХ-ын гишүүн Ц.Даваасүрэн, Ц.Сэдванчиг нарын гаргасан санал дэмжигдлээ.

7. УИХ-ын гишүүн С.Оюун, З.Энхболд нарын гаргасан, Эрүүл мэндийн сайдын төсвийн багцад телемедицинийг улсын хэмжээнд нэвтрүүлэхэд зориулж 3.5 тэрбум төгрөгийг нэмж тусгах гэсэн саналыг дэмжих боломжгүй гэснийг дэмжье. 

Зөвшөөрсөн:
38

Татгалзсан:

22

Бүгд:


60

63.3 хувийн саналаар дэмжих боломжгүй гэсэн санал дэмжигдлээ.

Зарчмын зөрүүтэй саналын томъёоллын 9 дэх саналтай холбогдуулан  УИХ-ын гишүүн Ч.Улаан, Н.Энхболд нар санал хэлэв. 

Хуралдаан 20 цаг 25 минутад завсарлаж, 21 цаг 10 минутаас үргэлжлэв.  


Гурав. Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төсөл (хэлэлцэх эсэх) (үргэлжлэл)


2009 оны 11 дүгээр сарын 24-ний өдөр Засгийн газрын ээлжит бус хуралдаан хуралдаж, УИХ-ын гишүүн Ц.Даваасүрэн, С.Эрдэнэ нарын санаачлан боловсруулсан Аж ахуйн нэгжийн орлогын албан татварын тухай хуулийн зарим заалтыг хүчингүй болгосонд тооцох тухай хуулийн төслийг хэлэлцээд, Засгийн газрын гишүүдийн олонхийн саналаар зарчмын хувьд дэмжсэн шийдвэр гаргасан гэдгийг Монгол Улсын Шадар сайд М.Энхболд мэдэгдэв.


Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг УИХ-ын гишүүн Д.Хаянхярваа танилцуулав. 

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Д.Дэмбэрэл: - Төсвийн байнгын хорооноос гаргасан, “Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай” хуулийн төслийг хэлэлцэх нь зүйтэй гэсэн саналыг дэмжье. 

Зөвшөөрсөн:
57

Татгалзсан:

2

Бүгд:


59

96.6 хувийн саналаар дэмжигдлээ. 

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Уг асуудлыг 21 цаг 17 минутад хэлэлцэж дуусав. 


Дөрөв. Монгол Улсын 2010 оны төсвийн тухай хууль, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төсөл (хоёр дахь хэлэлцүүлэг) (үргэлжлэл)

Зарчмын зөрүүтэй саналын 9 дэх саналын томъёоллоор санал хураалт явуулав. 

9. УИХ дахь МАХН-ын бүлэг, УИХ дахь Ардчилсан намын бүлгээс гаргасан, Аж ахуйн нэгжийн орлогын албан татварын тухай хуулийн дагуу Монгол Улсын тэргүүлэх ач холбогдол бүхий салбарт хөрөнгө оруулсан бол уг хөрөнгө оруулалтын 10.0 хувьтай тэнцэх албан татварын хөнгөлөлтийг үзүүлж байгааг хүчингүй болгосноор аж ахуйн нэгжийн орлогын албан татварын орлогыг 12.333.8 сая төгрөгөөр нэмэгдүүлэх гэсэн саналыг дэмжье. 

Зөвшөөрсөн:
59

Татгалзсан:

1

Бүгд:


60

98.3 хувийн саналаар дэмжигдлээ. 

Хуулийн төслийг гурав, дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Хуралдаан 21 цаг 20 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН 2009 ОНЫ НАМРЫН ЭЭЛЖИТ ЧУУЛГАНЫ

11 ДҮГЭЭР САРЫН 24-НИЙ ӨДӨР (МЯГМАР ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 16 цаг 55 минутад эхлэв.

Д.Дэмбэрэл: - Гишүүд хуралдааны танхимд хүрэлцэн ирье. Сангийн сайдыг урья. Илтгэл тавина.

Эрхэм гишүүд ээ, та бүхний энэ өдрийн амар амгаланг айлтгая. 2009 оны намрын ээлжит чуулганы 11-р сарын 25-ны өдрийн нэгдсэн хуралдааны ирц 57.9 хувь байна. Тийм учраас чуулганы хуралдааныг нээснийг мэдэгдье. 

Өнөөдрийн чуулганы хуралдааны хэлэлцэх асуудлыг танилцуулъя. Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг  хөгжүүлэх сангийн тухай хуулийг хүчингүй болсонд тооцох тухай, Эх хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Тогтоолын төслийг хүчингүй болсонд тооцох тухай, Тогтоолд өөрчлөлт оруулах тухай, Нийгмийн халамжийн сайжруулах талаар авах арга хэмжээний тухай, Тэтгэмжийн хэмжээг тогтоох тухай тогтоолд өөрчлөлт оруулах тухай, УИХ-ын тогтоолын төслүүд, хэлэлцэх, эсэх.

Монгол Улсын 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд болон Хүний хөгжил сангийн 2010 оны төсвийн тухай хуулийн төсөл, 2 дахь хэлэлцүүлэг
Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төсөл, хэлэлцэх эсэх. Эдгээр асуудлууд байна.

Ингээд хэлэлцэх асуудалдаа оръё. Сангийн сайд илтгэл тавихаар байна даа. Хуралдаан зохион байгуулдаг зохион байгуулагч яасан бэ? Хэлэлцэх асуудалдаа оръё. 

Нэг. Хүний хөгжил сангийн 2010 оны төсвийн тухай хуулийг дагалдан өргөн мэдүүлсэн Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг хөгжүүлэх сангийн тухай хуулийг хүчингүй болсонд тооцох тухай, Эх хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт оруулах тухай хуулиудын төсөл, Тогтоол хүчингүй болсонд тооцох тухай, Тогтоолд өөрчлөлт оруулах тухай УИХ-ын тогтоолын төслүүд (хэлэлцэх эсэх)

Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг  хөгжүүлэх сангийн тухай хуулийг хүчингүй болсонд тооцох тухай, Эх хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай, Тогтоолын төслийг хүчингүй болсонд тооцох тухай, Тогтоолд өөрчлөлт оруулах тухай,  мөн Байнгын хорооны санаачлан оруулж байгаа Нийгмийн халамжийн сайжруулах талаар авах арга хэмжээний тухай, Тогтоолд өөрчлөлт оруулах тухай тогтоолын төслүүдийг хэлэлцэж эхэлье.

Хууль санаачлагчийн илтгэлийг УИХ-ын гишүүн, Сангийн сайд С.Баярцогт танилцуулъя.

С.Баярцогт: - УИХ-ын дарга, эрхэм гишүүд ээ,

УИХ-ын 2009 оны 11-р сарын 18-ны өдөр Хүний хөгжлийн сангийн тухай хууль батлагдсан. Үүнтэй холбогдуулж Монгол Улсын 2010 оны төсвийн тухай хуулиар Хүний хөгжлийн сангийн тухай 2010 оны улсын төсвийн төслийг нэмж боловсруулан өргөн барьсан байгаа. Үүнтэй холбогдуулж Засгийн газраас УИХ-д өргөн мэдүүлсэн 2010 оны төсвийн төсөлд тусгагдсан зохих өөрчлөлтүүд орж байгаа юм. Үүнд: 2010 онд Хүний хөгжлийн санд улсын төсвийн орлогоос нийт 133.9 тэрбум төгрөгийн орлого төвлөрч, мөн Монгол Улсын Засгийн газар Айвенхоу Майнз ИНК хязгаарлагдмал хариуцлагатай компанитай байгуулсан хөрөнгө оруулалтын гэрээний дагуу Оюу Толгой ордын урьдчилгаа төлбөр 150 сая ам.доллар буюу 212.7 тэрбум төгрөг 2010 оны Хүний хөгжлийн сангийн эх үүсвэрийн тодорхой бүрдлийн хэсэг болж байгаа юм.

Үүнтэй холбогдуулж Хүний хөгжлийн сангийн орлогыг хоёр хувааж зарцуулахаар хуулийн төслийг өргөн барьсан. Эдгээр хуулийн төслийн өөрчлөлтүүдтэй холбогдуулж зарлагын 334.9-ийн 10.9 тэрбумыг Эрүүл мэндийн даатгалын санд, 224 тэрбум төгрөгийг бэлэн мөнгөөр олгохоор Хүний хөгжлийн сангийн 2010 оны төсвийг хуульчлан өргөн мэдүүлсэн билээ. Хуулийн төсөлтэй уялдуулж Иргэний эрүүл мэндийн даатгалын тухай хууль, Засгийн газрын тусгай сангийн хууль, Монгол Улсын нэгдсэн төсвийн тухай хууль, мөн Мөнгөн тусламжийн хэмжээг тогтоох тухай УИХ-ын 2007 оны 21-р тогтоолд холбогдох өөрчлөлтийг оруулах, Монгол Улсыг хөгжүүлэх сангийн тухай, Эх, хүүхдэд тэтгэмж олгох, хүүхэд, эх гэр бүлд мөнгөн тусламж үзүүлэх тухай хууль болон тэтгэмж, мөнгөн тэтгэмжийн хэмжээг тогтоох тухай Монгол Улсын Их Хурлын 2006 оны 6-р сарын 2-ны өдрийн 47-р тогтоолыг тус тус хүчингүй болгохоор хуулийн болон тогтоолын төслүүдийг өргөн барьж байна.

Эдгээр хуулийн төслүүдийг болон тогтоолын төслүүдийг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

Д.Дэмбэрэл: - С.Баярцогт сайдад баярлалаа. Хууль санаачлагчийн илтгэлээс асуух асуулттай гишүүн байна уу? Алга байна.

Байнгын хорооны санал, дүгнэлтийг сонсьё. Уг хэлэлцэж байгаа асуудалтай холбогдуулаад Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсьё. Санал, дүгнэлтийг УИХ-ын гишүүн Д.Дондог танилцуулна. Д.Дондог гишүүнийг индэрт урьж байна.

Д.Дондог: - УИХ-ын дарга, эрхэм гишүүд ээ,

Монгол Улсын Засгийн газраас 2009 оны 11-р сарын 20-ны өдөр УИХ-д өргөн мэдүүлсэн Хүний хөгжил сангийн 2010 оны төсвийн тухай хуулийн төслийн хамт УИХ-д өргөн мэдүүлсэн Иргэний эрүүл мэндийн даатгалын тухай хуульд өөрчлөлт оруулах тухай, Эх хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Нийгмийн халамжийн тухай хуульд нэмэлт оруулах тухай, Тэтгэмж, мөнгөн тусламжийн хэмжээг тогтоох тухай, УИХ-ын 2006 оны 47-р тогтоол хүчингүй болсонд тооцох тухай, Мөнгөн тусламжийн хэмжээг тогтоох тухай, Монгол Улсын Их Хурлын 2007 оны 21-р тогтоолд өөрчлөлт оруулах тухай төслүүдийг хэлэлцэх тухай асуудлыг Нийгмийн бодлого, боловсрол, соёл, шинжлэх ухааны байнгын хороо 2009 оны 11-р сарын 24-ний өдрийн хуралдаанаар хэлэлцлээ.

1. Тус байнгын хорооны хуралдаан дээр УИХ-ын гишүүд дээрх хуулийн төслүүдийг хэлэлцэх нь зүйтэй гэж үзлээ.

2. Дээрх хууль, тогтоолын төслүүд хэлэлцэж байгаатай холбогдуулан Байнгын хорооноос санаачлан боловсруулсан нийгмийн халамжийг сайжруулах талаар авах арга хэмжээний тухай УИХ-ын тогтоолын төслийг гишүүд санал нэгтэй дэмжиж тогтоолд тусгасан. Олон нийтэд түшиглэсэн халамжийн үйлчилгээ, төрийн албан  хаагчийн нийгмийн баталгаа, албан тушаалын ангилал зэрэглэл, цалин хөлстэй холбоотой асуудлыг цэгцлэх гэсэн заалтуудыг нарийвчлан авч үзэж, тодорхой зааглан тусгах нь зүйтэй гэсэн санал гаргалаа.

Нийгмийн халамжийг сайжруулах талаар авах арга хэмжээний тухай УИХ-ын тогтоолын төслийг боловсруулж, та бүхэнд тараасан болно. 

УИХ-ын эрхэм гишүүд ээ,

Иргэний эрүүл мэндийн даатгалын тухай хуульд өөрчлөлт оруулах тухай, Эх хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Нийгмийн халамжийн тухай хуульд нэмэлт оруулах тухай, Тэтгэмж, мөнгөн тусламжийн хэмжээг тогтоох тухай, УИХ-ын 2006 оны 47-р тогтоол хүчингүй болсонд тооцох тухай, Мөнгөн тусламжийн хэмжээг тогтоох тухай, Монгол Улсын Их Хурлын 2007 оны 21-р тогтоолд өөрчлөлт оруулах тухай, Нийгмийн халамжийг сайжруулах талаар авах арга хэмжээний тухай тогтоолын төслүүдийг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: - Д.Дондог гишүүнд баярлалаа. Байнгын хорооны дараачийн санал, дүгнэлтийг сонсьё. Төсвийн байнгын хорооны санал, дүгнэлтийг УИХ-ын гишүүн Ч.Улаан танилцуулна. Ч.Улаан гишүүнийг индэрт урьж байна.

Ч.Улаан: - УИХ-ын дарга, эрхэм гишүүд ээ,

Монгол Улсын Засгийн газраас Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг  хөгжүүлэх сангийн тухай хуулийг  хүчингүй болсонд тооцох тухай, Эх хүүхдэд тэтгэмж олгох, хүүхэд, эх гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн  халамжийн тухай хуульд нэмэлт, өөрчлөлт оруулах тухай хуулийн төслүүд, Тогтоол хүчингүй болсонд тооцох тухай, Тогтоолд өөрчлөлт оруулах тухай УИХ-ын тогтоолын төслүүдийг 2009 оны 11-р сарын 20-ны өдөр УИХ-д өргөн мэдүүлсэн юм.

Эдгээр хууль, тогтоолын төслүүдийн хэлэлцэх эсэх тухай асуудлыг Төсвийн байнгын хороо 2009 оны 11-р сарын 24-ний өдрийн хуралдаанаараа хэлэлцлээ. 

УИХ-ын 2009 оны 11-р сарын 18-ны өдрийн чуулганы нэгдсэн  хуралдаанаар Хүний хөгжил сангийн тухай хуулийг баталсан юм. Энэ хууль батлагдан гарсантай холбоотойгоор Монгол Улсыг хөгжүүлэх сангийн тухай хууль хүчингүй болж, улмаар Хүний хөгжил сангийн 2010 оны төсвийн тухай хуулийг батлан гаргах шаардлага тулгарч байгаа юм. 

Хүний хөгжил сангийн 2010 оны төсвийн тухай хуулийг хэлэлцэхэд дагалдах бусад хуулийн төслүүдийг буюу Монгол Улсын Засгийн газраас өргөн мэдүүлээд байгаа дээр дурьдсан хууль тогтоолын төслүүдийг хэлэлцэх шаардлага бий болсон. Хууль тогтоолуудын төслүүдийг хэлэлцэх явцад УИХ-ын гишүүд төсөл санаачлагчдаас тодорхой асуулт асууж, хариулт авсан бөгөөд чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг хуралдаанд оролцсон гишүүд санал нэгтэйгээр дэмжсэн юм.

УИХ-ын эрхэм гишүүд ээ,

Засгийн газраас өргөн мэдүүлсэн Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг  хөгжүүлэх сангийн тухай хуулийг  хүчингүй болсонд тооцох тухай, Эх хүүхдэд тэтгэмж олгох, хүүхэд, эх гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн тухай хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн  халамжийн тухай хуульд нэмэлт, өөрчлөлт оруулах тухай хуулийн төслүүд, Тогтоол хүчингүй болсонд тооцох тухай, Тогтоолд өөрчлөлт оруулах тухай УИХ-ын тогтоолын төслүүдийг хэлэлцэн эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: - Ч.Улаан гишүүнд баярлалаа. Байнгын хороодын санал, дүгнэлттэй холбогдуулаад асуух асуулттай гишүүн байна уу? Л.Гүндалай гишүүн.

Л.Гүндалай: - Монгол Улсыг хөгжүүлэх гэдэг ийм сан байсан. Энэ сангаас бид нар хүүхдийн мөнгийг хуваарилж байсан, энэ санг бид нар татан буулгаж, шинэ сан бий болгож байгаатай холбоотойгоор хүүхдийн мөнгө хэр зэрэг баталгаатай байгаа вэ? нэмэгдэх бодлого чиглэл барьж байна уу, бариагүй юу? Яг юу гэж суусан талаар ард түмэн мэдээлэл өгмөөр байна. Монголчууд энийг мэдэхийг хүсч байгаа олон хүмүүс байгаа. Тэгэхээр энийг товч тодорхой, хүнд ойлгохоор хариулаад өгөх. Гэхдээ надад хариулж байгаа биш, олон түмэнд хариулж байгаа утгаар хариулаад өгөх боломж байна уу?

Хоёрдугаарт, Хүний хөгжлийн сан гэдэг бий болсноороо юугаараа илүү юм бэ? Монгол Улсыг хөгжүүлэх сангаасаа юугаар илүү болж байгаа юм бэ? Ямар эрх зүйн орчин зүйлүүд шинээр нэмэгдэж байгаа юм бэ? тэр талаараа бас олон түмэнд ойлгомжтой тайлбар өгөөчээ. 

Мөн Хүний хөгжлийн сан бий болсноороо 2010 онд ямар хөтөлбөр юм хэрэгжих юм бэ? нөгөө ард түмний хүсээд байгаа сая 500 мянган төгрөгнөөс хэдэн төгрөгийг, хэдэн сарын хэдэнд, хэзээ, яаж өгөх гээд байгаа юм бэ? ийм асуултуудад хариулт авмаар байна.

Д.Дэмбэрэл: - Байнгын хороодын дарга нараас хариулна. Ч.Улаан гишүүн хариулъя.

Ч.Улаан: - Бид нар УИХ дээр хэлэлцэж, баталсны дагуу Хүний хөгжлийн санг бүрдүүлэхээр ингэж шийдсэн байгаа. Энэнтэй холбоотойгоор Хүний хөгжлийн сангийн 2010 оны төсвийн төслийн тухай хуулийн төслийг Засгийн газраас өргөн барьсан. Энэ хуулийг баталж гаргасантай холбогдуулж өмнө нь мөрдөгдөж байсан олон хуулиудад өөрчлөлт орохоор ийм байгаа. Тийм учраас энэ хуулиудыг хүчингүй болгох саналыг оруулж ирсэн нь ийм учиртай юм. 

Хүний хөгжлийн сан байгуулагдсанаар нийгмийн халамжийн энэ олон арга хэмжээг, ялангуяа хавтгайрсан шинжтэй арга хэмжээнүүдийг аль болохоор нэгдсэн бодлоготой болгох, хамгийн гол нь нийт иргэддээ тэгш зарчмаар Хүний хөгжлийн сангаас дэмжлэг үзүүлэх, санхүүжилт хийх ийм бололцоо бүрдэх юм. Цаашдаа уул уурхайн салбарын хөгжил, Ашигт малтмалын орд газруудыг ашигласнаас олох орлогын хэмжээгээр Хүний хөгжлийн сан маань жилээс жилд арвижиж явна. Мөн энэ сангийн тодорхой чөлөөтэй эх үүсвэрийг оновчтой байршуулснаас орлого олж энэ сан маань арвижна. Ингээд бодоход энэ сан маань цаашдаа Монгол Улсын хүний хөгжилд мэдэгдэхүйц тус дэм болох ийм үндэстэй гэж бид нар тооцож байгаа юм. Энэ шинж чанараараа Монгол Улсыг хөгжүүлэх сангаас бас давуутай юмуу гэж ингэж бид нар үзэж байгаа.

Ер нь ирэх онд төсвийнхөө орлого, зарлагыг дайчилж үзээд, дотоод, гадаад эх үүсвэрээ уялдуулсны үндсэн дээр Хүний хөгжлийн санд 340 гаруй тэрбум төгрөгийн эх үүсвэр бүрдүүлж, санхүүжилт хийхээр тооцсон байгаа. Энийгээ нийт иргэддээ тэгш хүртээх зарчмаар хуваарилах ийм бодлого барьсан байна лээ, Засгийн  газраас. 

Д.Дэмбэрэл: - Д.Оюунхорол дарга хариулъя

Д.Оюунхорол: - Хүний хөгжил сангийн тухай хуулийг манай Нийгмийн бодлого, боловсрол, соёл, шинжлэх ухааны байнгын хороо өнөө өглөө хуралдаж бас хэлэлцсэн. Үүнтэй холбоотойгоор 3 төрлийн мөнгөн тэтгэлгийг одоогоор Хүний хөгжил санд шилжүүлж байгаа. Энэ нь нэгдүгээрт,шинээр төрсөн хүүхдэд олгодог 100 мянга, хүүхдэд олгож байсан 20 мянга, шинэ залуу гэр бүлд олгож байсан 500 мянган төгрөгүүдийг нэгтгээд Хүний хөгжлийн төлөө санд нэгтгэе гэж. Үлдсэн өөрөөр хэлбэл 2 төрлийн тэтгэмж байгаа. Засгийн газраас оруулж ирж өргөн барьсан байгаа. Эх жирэмсний 5 сартайгаас эхлэн 12 сарын хугацаанд сар тутам тэтгэмж авах эрхтэй. Энэ мөнгө бол улсын төсөвтөө сууж зохицуулагдахаар болсон байгаа.

Хоёрдугаарт, эхийн алдар 1, 2-р одонтой хүмүүст жилд нэг удаа олгодог мөнгөн тэтгэлэг, 50 мянган төгрөг, 100 мянган төгрөгийг мөн бас төсвийн хуулиараа зохицуулаад авч явах ёстой гэсэн ийм ондоо саналтайгаар манай байнгын хороо хуралдаж хэлэлцсэн. Тийм учраас хүүхдэд болон бусад халамжийн мөнгөн тэтгэлгүүд ямар нэг байдлаар буурахгүй гэж үзэж байгаа. Цаашдаа орлогын эх үүсвэр нэмэгдэхээр энэ мөнгөнүүд нэмэх ийм эх үүсвэр бүрэлдэх байх. Ер нь Хөгжлийн сангийн тухай хуулийг зохицуулах зохицуулалт нь өнөөдөр Байнгын хороогоор хэлэлцээд, бид тогтоол гаргаад, ер нь халамжийн болон тэтгэмжийн тухай хуульдаа цогцоор нь нэмэлт, өөрчлөлтийг оруулж асуудлаа цэгцлээчээ гэдэг тогтоолыг оруулж ирж байгаа.

Д.Дэмбэрэл: - Баярлалаа, гишүүд асуулт асууж, хариултаа авлаа. Үг хэлэх гишүүн байна уу? Л.Гүндалай гишүүн
Л.Гүндалай: - Манай хоёр байнгын хорооны даргын хэлснийг аваад үзэхэд ямар ч байсан халамжийн арга хэмжээнүүд буурахгүй юм шиг юм яриад байх юм. Уг нь яг тодорхой тоо баримтаар нь хэлсэн бол сайн байлаа. Ялангуяа Улаан гишүүнээс. Миний хэлэх гээд байгаа санал бол үнэхээр Хүний хөгжлийн сан гэдэг энэ сангаа цаашид тогтвортой сайн ажиллуулж, халамжийн чанарын бодлогыг уг нь шударга, тэгш, оновчтой болгох ёстой юм. Тэгэхээр манай гишүүдийн яриад байгаа хавтгайрсан халамж гэж их шүүмжилж шахуу хэлээд байгааг би зөвшөөрөхгүй байгаа. УИХ ч гэсэн энэ дээр хавтгайрсан халамж гэж ярихаа болимоор байгаа юм. Үнэхээр хавтгайрсан гэж яриад байгаа бол юу нь хавтгайрчихаад байгаа юм, юу нь илүүдчихээд байгаа юм, юуг нь хасах гээд байгаа юм, тэрнийгээ сая тодорхой хэлсэнгүй шүү дээ. Ямар халамж хасах гээд байгаа нь мэдэгдсэнгүй. Юу нь хавтгайрчихаад олон болчихоод байгааг хэлсэнгүй.

Ямар ч байсан монгол хүмүүст очиж байгаа мөнгө бол тэр бол хүмүүстээ үнэхээр хэрэг болж байгаа шүү. Хавтгайрсан байна уу, юу байсан байна уу хамаа байхгүй. Хавтгайрсан бүх хүүхдүүдэд очиж байгаа тэр халамжийг хараад байхад үнэхээр зарим гэр бүлд очихгүй байх ёстой, заавал очих шаардлагагүй хангалттай мөнгөтэй гэр бүлд хүүхдийн мөнгө очиж байгаа. Энийг ч гэсэн би бас шүүмжилдэг. Анх нь энэ асуудлыг Энхболд ерөнхий сайдын Засгийн газрын үед оруулж ирж байхад ч гэсэн би саналаа хэлж байсан. Ерөөсөө очих ёстой эмзэг бүлэг, орлого, цалин багатай хүмүүст нь өгүүлэхэд яасан юм бэ гэдэг. Ийм саналыг хүртэл би тавьж байсан. Ерөөсөө хүлээж авдаггүй.

Анх бүх хүүхдүүдэд өгч эхэлсэн л дээ. Хүүхдийн мөнгийг. Энийг харин оновчтой болгох, яг тэр очих ёстой хүмүүст нь хүргэхийг би дэмжиж байгаа. Хүүхдийн мөнгөн дээр бол.  Хэдийгээр энэ хүүхдийн мөнгийг би санаачилсан ч гэсэн энэний төлөө бас дэмжиж, тэмцэж явдгийн хувьд ч гэсэн яг энэ мөнгөн дээр оновчтой байх нь зүйтэй. Харин бусад залуу гэр бүлд өгч байгаа 500 мянга эд нар бол бас хэцүү л мөнгө л дөө. Гэхдээ ямар ч байсан залуучууд хуримаа хийгээд хэдэн төгрөг цохиод байгаа байхгүй юу. Тэгээд эцсийн дүндээ тэр манай залуучуудад л очиж байгаа. Залуучуудын маань хэдэн хувь нь ажилтай, хэдэн хувь нь орлоготой билээ дээ гээд бодохоор энэ мөнгө ямар ч байсан хэрэгцээтэй хүмүүст нь очиж байгаа байх. Орлого ихтэй боломжийн хүмүүс нь нэг их тийм хуурамч гэрлэлт хийж, ингэж тэгж тэндээс мөнгө төгрөг олдоггүй байх гэсэн ийм бодол надад төрдөг юм.

Тийм учраас шинээр төрж байгаа хүүхдэд өгч байгаа 100 мянга гэнэ үү, шинэ гэр бүл болж байгаа хүмүүст өгч байгаа 500 мянга эд нар бол бас залуучуудад очиж байгаа, боломжтой хүмүүс бол тэгж гэрлэлтийг хуурамчаар хийдэг ч юмуу, мөнгө авахын төлөө тийм зүйлийг  хийдэггүй байх гэж би хувьдаа бодож байгаа учраас өөр нэг их хавтгайраад байгаа халамж байхгүй шүү. Тийм учраас хавтгайрсан халамж гэж манай Төсвийн байнгын хорооны дарга Улаан гишүүний хэлсэнтэй би санал нийлэхгүй байна. Юу нь хавтгайрчихаад байгаа юм, юу нь болохгүй байгаа юм, ард түмэнд очиж байгаа мөнгийг улам харин нэмж өгмөөр байгаа. Хямрал болж байгаа үед халамжаа нэмэх ёстой байхгүй юу. Хямралыг халамжаар давна гээд ийм л бодлогыг бид нар барьсаар байх ёстой байтал манай Төсвийн байнгын хороо, манай нийгмийн  халамжийнхан халамжийг хасах ч юмуу, ингэж багасгах ийм байр суурь барих, шүүмжлэх байр суурьтай байж болохгүй байх гэж би бодож байна.

Тийм учраас цаашдаа УИХ-ын дарга, гишүүддээ хандаж хэлэхэд энэ халамжаа улам нэмэгдүүлэх шаардлагатай. Шинээр  ч бий болгоход болохгүй юм байхгүй. Үнэхээр ажилгүй, орлогогүй байгаа хүмүүс хэдэн төгрөг авч амьдралаа залгуулснаараа тэд нарын амьдралд л тус дөхөм болно уу гэхээс биш тэр мөнгөөр тэр хүмүүс нэг их тансаглаад, илүү гараад аль эсвэл тэрүүгээр ажил хийхгүй залхуураад ингээд амаа ангайгаад хэвтэж байхад мөнгө өгдөг юм гэсэн тийм бэлэнчлэх сэтгэлгээ суучихна гэж би хувьдаа бодохгүй байна. Ямар ч улс оронд ажилгүйдлийн мөнгө гэж өгдөг. Тэр өндөр хөгжилтэй Герман, Япон, Америк бүгдээрэнд нь ажилгүй бол нийгмийн халамжаасаа авдаг, цалин мөнгөө авдаг, байр байшингаа төлүүлдэг, тэнд харин тэр лүү зүтгэдэг, тэгж бэлэнчлэх сэтгэлгээтэй тийм хүн ерөөсөө төрдөггүй юм байна лээ. Тэр нийгэмд ч гэсэн яах аргагүй амьдралаа авч явж чадахгүй тийм хүмүүс зөндөө байдаг. Гэтэл манайд ажилгүйдэл, ядуурал их байгаа үед халамжаа нэмэх, хямралыг халамжаар давах ёстой шүү гэж хэлмээр байна.

Д.Дэмбэрэл: - Халамж хавтгайрч байна гэж яриад байгаа нь буруу байна гэж байгаатай санал нэг байна. Зохистой болгоё гэдэг асуудлыг УИХ бодлогын түвшинд тавьж байгаа гэдгийг манай Л.Гүндалай гишүүн ойлгож байгаа байх. Шинэ төрсөн хүүхдийн 100 мянга, залуу гэр бүлийн 500 мянга чинь тойруу замаараа хүүхэд, залуучууддаа очиж байгаа шүү, нэмэгдээд очиж байгаа. Энийг УИХ устгаад бүрмөсөн алга хийчихсэн юм, ингээд нийгэмд залуучууд, хүүхдүүд хохирч байна гэсэн тийм юм байхгүй. Энийг манай хэвлэл, мэдээллийнхэн, УИХ-ын гишүүд өөрсдөө нэг мөр ойлголттой баймаар байна. Яагаад гэвэл бид нар шинэчлэл хийж байгаа, хүний хөгжлийн сангийн төсвийн тусгай хуулийг батлах гэж байгаатай холбогдуулаад асуудлыг өөрчлөн зохицуулж байгаа гэдгийг нийгэмд  нэг мөр сайн ойлгуулцгаая.

Ингээд өнөөдрийн хэлэлцэж байгаа асуудалтай холбогдуулаад чуулганы хуралдаанд Б.Батжаргал Сангийн яамны төсвийн бодлогын газрын дарга, Ж.Ганбат Сангийн яамны Төсвийн бодлогын газрын орлогын хэлтсийн дарга, Б.Нямаа Сангийн яамны Төсвийн бодлогын газрын Зарлагын хэлтсийн дарга, М.Батгэрэл Сангийн яамны Хөрөнгө оруулалтын хэлтсийн дарга, Б.Нарангэрэл Сангийн яамны Төсвийн бодлогын газрын нэгдсэн төсвийн хэлтсийн дарга, Т.Аюуш Нийгмийн хамгаалал, хөдөлмөрийн яамны Стратеги төлөвлөлтийн газрын дарга, Б.Ганбат Сангийн яамны Хууль, эрх зүйн газрын дарга болон Т.Ганди сайд нар чуулганы хуралдаанд оролцож байна.

Ингээд гишүүд үгээ хэлчихлээ. Одоо санал хураалт явуулна. Би саналын томъёоллыг та бүхэнд уншъя.

Иргэний эрүүл мэндийн даатгалын тухай хуульд өөрчлөлт оруулах тухай, Монгол Улсыг  хөгжүүлэх сангийн тухай хуулийг хүчингүй болсонд тооцох тухай, Эх хүүхдэд тэтгэмж олгох, хүүхэд, гэр бүлд мөнгөн тусламж үзүүлэх тухай хуулийг хүчингүй болсонд тооцох тухай, Засгийн газрын тусгай сангийн хуульд өөрчлөлт оруулах тухай, Монгол Улсын нэгдсэн төсвийн тухай хуульд өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд болон Тогтоолын төслийг хүчингүй болсонд тооцох тухай, Тогтоолд өөрчлөлт оруулах тухай УИХ-ын тогтоолын төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал хураалтад 62 гишүүн оролцож, 60 гишүүн зөвшөөрч, 96.8 хувийн саналаар гишүүд хэлэлцэх нь зүйтэй гэж үзлээ.

Нийгмийн бодлого, боловсрол, соёл, шинжлэх ухааны байнгын хорооноос оруулж байгаа Нийгмийн халамжийг сайжруулах талаар авах арга хэмжээний тухай тогтоолд өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэсэн санал хураалт явуулъя. Байнгын хорооны саналаар.

Санал хураалтад 62 гишүүн оролцож, 61 гишүүн зөвшөөрч, 98.4 хувийн саналаар Байнгын хорооноос оруулж байгаа тогтоолыг хэлэлцэх нь зүйтэй гэж үзлээ. (16:50-17:20 Ц.Нарантуяа)

Энэ тогтоолын заалтууд дээр бас бодлогын шинжтэйгээр бид асуудлаа тусгаж байна уу, үгүй юу гэдгийг анхны хэлэлцүүлгийн үед нь сайн хараад  Байнгын хороо оруулж ирээрэй. Хоёр Байнгын хороонд очих байх. Түрүүчийн гаргасан Нийгмийн халамжийн тэр зохистой хэсгүүдэд нь төвлөрүүлж олгох тухай гаргаж байсан тогтоолтойгоо нийцэж байна уу гэдгийг сайн харна. 


Ингээд эдгээр тогтоол, хуулийн төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороо болон Төсвийн байнгын хороонд шилжүүлж байна. 

Хоёр. Эм, эмнэлгийн хэрэгслийн тухай хуульд нэмэлт оруулах тухай хуулийн төсөл (анхны хэлэлцүүлэг)


Д.Дэмбэрэл: - Дараагийн хэлэлцэх асуудалд оръё. Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Анхны хэлэлцүүлэгтэй холбогдуулан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсоно. Санал, дүгнэлтийг УИХ-ын гишүүн Д.Очирбат танилцуулна. Индэрт урьж байна. 


Д.Очирбат: - УИХ-ын дарга, эрхэм гишүүд ээ, 


Засгийн газраас 2009 оны 11 дүгээр сарын 11-ний өдөр УИХ-д өргөн мэдүүлсэн Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Нийгмийн бодлого, боловсрол, соёл, шинжлэх ухааны байнгын хороо 2009 оны 11 дүгээр сарын 24-ний өдрийн хуралдаанаараа хийлээ. 


Тус Байнгын хорооны хуралдаан дээр УИХ-ын гишүүн Д.Очирбат “Уламжлалт анагаах ухаанд хэрэглэж байгаа эмийн талаархи зохицуулалт, эм, эмнэлгийн хэрэгслийн тухай хуульд байхгүй байгааг тусгах”, түүнчлэн УИХ-ын гишүүн С.Эрдэнэ ”Эмийн улсын бүртгэлд бүртгэгдээгүй боловч Дэлхийн эрүүл мэндийн байгууллагаас хүлээн зөвшөөрсөн эмийн жагсаалт, лавлагаанд орсон эмийг импортлохыг зөвшөөрөх тухай, Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийн төслийг Засгийн газраас боловсруулж, өргөн мэдүүлэх замаар шийдвэрлэх нь зүйтэй” гэж дэмжсэн болно. Уг хуулийн төслийг анхны хэлэлцүүлгээр нь батлах горимын санал гарсныг Байнгын хорооны хуралдаанд оролцсон гишүүд нэгэн саналтайгаар дэмжлээ. 

УИХ-ын эрхэм гишүүд ээ, 

Эм, эмнэлгийн хэрэгслийн тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн төслийг баталж өгөхийг та бүхнээс хүсье. 

Анхаарал тавьсанд баярлалаа. 

Д.Дэмбэрэл: - Д.Очирбат гишүүнд баярлалаа. Байнгын хорооны санал, дүгнэлтээс асуух асуулттай хүн байна уу? Алга байна. Ямар олон хүн гарч ирээд байна. Ц.Батбаяр гишүүн. 

Ц.Батбаяр: - Би нэг асуулт асууя. Эм, эмнэлгийн хэрэгслийг одоо татвараас чөлөөлөх гэж байна л даа. Ер нь эмнэлгийн тоног төхөөрөмжийг татвараас чөлөөлөх асуудлаар асуудлыг хэлэлцэж ярьсан юм байна уу? Энэ дээр ямар бодлого байгаа вэ? Эмнэлгийн тоног төхөөрөмжүүд дээр. Ер нь Монгол Улсад хамгийн чухал юм бол эмнэлгийн тоног төхөөрөмж байгаа шүү дээ. Энийг үндсэндээ гаалийн болон нэмэгдсэн өртгийн албан татвараас чөлөөлөх асуудлыг оруулбал ямар вэ гэсэн ийм санал байна. 

Д.Оюунхорол: - Баярлалаа. Энэ удаагийн Монгол Улсын Засгийн газраас Эм, эмнэлгийн хэрэгслийн тухай хуульд нэмэлт, өөрчлөлт оруулж ирж байгаа ганцхан заалт байгаа. Энэ бол эмийн бүртгэлд бүртгэгдээгүй эмийг гамшгийн болон онцгой нөхцөл байдал үүссэн үед зайлшгүй шаардлагаар гадаадаас авах тохиолдолд энэ хуулийн 5.2-т заасан зөвлөлийн саналын үндэслэн Эрүүл мэндийн болон Хөдөө аж ахуйн асуудал эрхэлсэн Засгийн газрын гишүүний шийдвэрээр импортлох зөвшөөрөл олгоно гэж оруулж ирж байгаа юм. Өнөөдөр ханиадны вирустэй холбоотойгоор гадаадаас орж ирэх импортын асуудлыг зөвхөн хэлэлцүүлнэ гэж орж ирсэн. 5.2 дахь заалт нь өөрөө Эмийн үндэсний зөвлөл нь хүний болон малын эмийн асуудлыг эрхэлсэн салбар зөвлөлүүдтэй байдаг. Энэ зөвлөлүүдээр асуудлаа, орж ирэх нэрээ тодорхой болгон заагаад Засгийн газрын хуралдаанаас оруулж шийдвэрлүүлдэг юм байна. 

Ер нь манай Байнгын хороон дээр УИХ-ын гишүүдээс эм, эмнэлгийн хэрэгслийг оруулж ирэх, импортлох асуудлаар нилээн хүнд суртал байна. Энийг шат дамжлагыг нь бууруулах, сааруулах шаардлагатай байна гэсэн олон саналуудыг тавьсан. С.Ламбаа сайд энэ асуудлыг дараагийн Эм, эмнэлгийн хэрэгслийн тухай хуульд нэмэлт, өөрчлөлт оруулахдаа анхаарч авч үзнэ. Өнөөдрийн оруулж ирж байгаа төсөл бол онцгой нөхцөл байдлын үед энэ ганц заалтыг нэмж оруулахаар болсон гэж тайлбарласан байгаа. 

Д.Дэмбэрэл: - Баярлалаа. С.Эрдэнэ гишүүн асуултаа асууя. 

С.Эрдэнэ: - Баярлалаа. Өнөөдөр Нийгмийн бодлогын байнгын хороон дээр санал оруулахдаа сая Д.Очирбат гишүүний уншсан Нийгмийн бодлогын байнгын хорооны дүгнэлт дээр нэг зүйлийг зүгээр солиод андуураад бичсэн юм уу? Тэрийгээ залруулаач ээ гэж хэлмээр байна. Тэр нь Дэлхийн эрүүл мэндийн байгууллагаас биш ер нь АНУ болон Европын холбоонд хүлээн зөвшөөрөгдсөн тэр эм, эмийн хэрэгслийг импортлохыг зөвшөөрөх гэсэн тийм агуулгаар оруулсан. Тэрийг ДЭМБ гээд оруулсан байх юм. Тэрийгээ Д.Оюунхорол дарга тэр протокол дээр залруулаад оруулаач ээ. 

Д.Оюунхорол: - Ер нь гишүүд бас Дэлхийн эрүүл мэндийн байгууллагаас зөвшөөрсөн эмүүдийг импортлохдоо бас ийм тусгай зөвшөөрлийг харгалзан үзэхдээ энэ жагсаалтад оруулаач ээ гэдэг ийм саналуудыг тавьсан. Зөвхөн АНУ болон Европын холбооны улсуудад хэрэглэж байгаа эмийг оруулж ирэх тухай асуудлыг шинэ хуулийг оруулж ирэхдээ С.Ламбаа сайд энэ асуудлыг анхаарна гэсэн байдалтайгаар бид авч үзсэн. 

Д.Дэмбэрэл: - Баярлалаа. Д.Одбаяр гишүүн асуултаа тавья. 

Д.Одбаяр: - Баярлалаа. Байнгын хорооны дүгнэлттэй холбогдуулан С.Ламбаа сайдаас ганцхан юм асуух гэсэн юм. Энэ хуулийн өөрчлөлт маань гамшгийн болон онцгой байдал тогтоосон үед хэрэгжинэ. Тэгэхээр одоо бид анхны хэлэлцүүлгээр баталъя гэж Байнгын хорооноос санал оруулж байна гэж ойлгож байна. Энийг дэмжиж байна. Гэхдээ одоо ингээд хууль маань батлагдаад хэрэгжээд эхэлнэ гэхээр одоо бид маань гамшиг, онцгой байдал маань үргэлжилж байна уу? Ямархуу байна? Энэ хуулийг хэрэгжүүлэх орчин бол ийм цаг хугацааны хязгаартай, энэ хязгаар маань хэр удаан үргэлжлэх вэ? Нөгөө асуудал маань ямар байна? Маш товчхон мэдээлэл хэрэгтэй байна? 

С.Ламбаа: - Үргэлжлэх хугацааны хувьд бол төдийд гэсэн юм байхгүй. Энэ орж ирэх гэж эм нь Улсын онцгой комисс, Монгол Улсын Засгийн газраас батлагдсан жагсаалтын дагуу ийм эмийг оруул гэж зөвшөөрөл гарсан тохиолдолд л оруулах тухай асуудал юм. Тийм учраас энэ бол их онцгой нөхцөлийн эм гэсэн үг. Өөр эмэнд хамаарагдахгүй. Дараа дараагийн одоо энэ вирусын хувьд гэхэд 3 давалгаатай гээд бид нарыг айлгаад байгаа. Эхний давалгаа явж байна. 2 дахь давалгаа өвөл 12 сарын төгсгөлд ч гэх шиг, 3 дахь давалгаа нь Цагаан сарын дараа ч гэх шиг юм ярьж байгаа. Гэхдээ энийг бол давалгаалах нь юу юм, ер нь гамшиг, аюул, осол гээд Онцгой байдлын хуульд байж байгаа 3 нэр томъёогоороо хийж байгаа юм. Одоо бол өндөржүүлсэн бэлэн байдал үргэлжилж байгаа. 

Д.Дэмбэрэл: - Л.Гүндалай гишүүн
Л.Гүндалай: - Миний нэг асуулт Д.Очирбат гишүүний асуулттай ойролцоо байсан юм. Энд нэг ийм зүйлийг тодруулах хэрэгтэй байгаа юм. Гамшиг, онцгой байдал гэдэг чинь, жишээ нь, онцгой байдлыг Ерөнхийлөгч зарлаж, Их Хурлаар тэрийг нь хүлээж авч ингэж онцгой байдлыг 7 дугаар сарын 01-нд тогтоож байсан. Тэрэнтэй адилхан ийм нөхцөл байдал гэх юм уу, ийм онцгой байдал гэж улсаас тогтоосон үед хэрэглэх ийм эм, тариа, бүх зүйлийг бид нар яриад байна шүү дээ. Тэгэхээр яг одоо үүсээд байгаа нөхцөл байдал маань өндөржүүлсэн бэлэн байдал, тэгэхээр өнөөдрийн энэ нөхцөл байдалд энэ чинь таарахгүй байна. Энэ чинь онцгой нөхцөл байдал биш, гамшгийн нөхцөл байдал гэж манай төр, засгаас тодорхойлолт гаргасан тийм юм байхгүй. Миний сонсноор өндөржүүлсэн бэлэн байдал гээд байдаг. Өндөржүүлсэн бэлэн байдал чинь юу гэсэн үг юм. Юу нь болохгүй болоод байгаа юм. 

Хоёрдугаарт, ер нь эм, эмнэлгийн хэрэгсэл энэ тариаг оруулж ирэх асуудал дээр арай өөрөөр нэлээн чөлөөтэй, гэхдээ чанарыг харгалзсан, ийм хяналттай байдлаар оруулж ирэх л ийм байр суурийг УИХ, ЗГ баримаар байгаа юм. Тэгэхгүй болохоор онцгой байдал гээд ч юм уу, гамшиг гээд л юу дуртай юм нь орж ирдэг, тэгээд бусад үедээ бас сонин байдалтай байдаг. Ерөөсөө Монголд байгаа ихэнхи юм чинь хуурамч, баталгаа муутай гээд яриад байдаг, сая манай С.Эрдэнэ гишүүний хэлдэг шиг Европын холбооны улсад бүртгэлтэй эмийг Монголд нэг их олон юм ярихгүй бүртгээд авчих ёстой байхгүй юу. Тэнд маш олон улсын маш олон шалгуур, лаборатори, бүх юмаар орж тэнцээд тэгээд тэндэхийн бүртгэлд бүртгүүлсэн юмыг бид нар энд бүртгэхгүй барихгүй гээд байх нь сонин байдаг байхгүй юу. 

Тийм учраас манай Монгол өөрсдөө лаборатори байхгүй, тэр талаар мэргэшсэн бааз суурь, мэргэжилтэн юм байхгүй, тэгсэн мөртлөө юм хийдэггүй, тэгээд маш их зөвшөөрөл, хүнд суртал ихтэй ийм байдлаасаа болоод нийт ард түмэн хохироод байгаа юм. Ялангуяа эм бол ерөөсөө хаанахын ч эм хамаагүй орж ирдэг болсон, тэгээд тэр ямар юмны зөвлөл гэнэ, Эмийн зөвлөл гэнэ үү тэр нэг газартаа хэдэн хүн сууж байдаг, тэр тэгээд байнга өөрчлөгдөж байдаг, мэдээж Монголд сонгууль болоод, Засгийн газар солигдоод өөрчлөгдөж байдаг. Түр зуур бууж сууж байдаг нөхдүүд тэнд тэр эмийн зөвшөөрлийг нь өгдөг, тэнд ямар ч стандарт, энийг тэгнэ, болохгүй гэсэн стандарт байдаггүй. Тэр хэдэн хүмүүсийн үзэмж, тэдэнтэй ямар лоббигоор харьцсанаараа тэнд эм бүртгэгдэж байдаг, бүртгэгдэхгүй байдаг. Сайн эмийг  нь бүртгэхгүй, муу юмыг бол яагаад ч бүртгээд авч чаддаг ийм нөхцөл байдал тэнд байдаг юм. 

Тэгэхээр ерөөсөө энэ Монгол Улсад эмийг маш ихээр импортоор оруулж байгаа үед гамшгийн ч байна уу, онцгой байдлын ч үе байна уу, одоогийн энэ өндөржүүлсэн бэлэн байдлын үед байна уу, ер нь чанартай юмыг чөлөөтэй оруулдаг хяналт баймаар байгаа юм. Энийгээ та нар яаж хийж тогтоох гээд байгаа юм бэ? Одоо улс маань өөр хүртэл эмээ оруулж чадахгүй байна шүү дээ. Ийм гамшиг болоход эмээ оруулж чадахгүй ийм нөхцөл байдалтайгаар өнөөдрийг хүртэл яваад ирсэн байна гэдэг бол бид маш хангалтгүй ажиллаж байгаагийн илэрхийлэл мөн биз дээ? Санал нийлж байна уу? 

Д.Дэмбэрэл: - Асуулт асууж, хариулт авлаа. Чи баахан санал хэллээ шүү дээ. Асуугаад байгаа юм байхгүй байна. За, Д.Оюунхорол. 

Д.Оюунхорол: - Л.Гүндалай гишүүн манай Байнгын хорооны гишүүн л дээ. Тэгээд өнөөдөр хуралдаа ирж амжаагүй байсан юм шиг байна. Манай Байнгын хороон дээр энэ асуудлыг ер нь нэлээн нягт нямбай, хоёр удаа сайн хэлэлцсэн. Тийм болохоор гишүүн ээ, ер нь эм бүртгүүлэх өргөдлийг хүлээн авсны дараа эм зүйн шинжээчийн дүгнэлт гээд маш удаан хугацааны эмийн дээжийн лабораторийн шинжилгээний дүнг үндэслэн энэ эм оруулж ирэх зөвшөөрлийг 3 сарын хугацаанд олгох тийм асуудал байдаг учраас яг өнөөдрийн байдлаар халдвартын тархалтаас гадна гамшиг, нийтийг хамарсан ийм өвчин тохиолдсон байгаа үед яаралтай орж ирэх энэ эмийг хоёр сайдын тушаал гараад шийдвэрлэж Засгийн газар оруулж ирэх нь зүйтэй гэж үзэж 8-ын 9 дүгээр заалт гэсэн шинэ заалтыг нэмэхээр оруулж ирсэн юм. Ер нь Эм, эмнэлгийн хэрэгслийн тухай хуульд нэмэлт, өөрчлөлт оруулах зайлшгүй шаардлага байна гэж таны ярьж байгаа саналтай нэг байна. 

Д.Дэмбэрэл: - М.Энхболд Шадар сайд.

М.Энхболд: - Л.Гүндалай гишүүний асуултад хариулъя. Тэгэхээр Гүндалай гишүүн хоёр хуулийн үндэслэлээр хоёр өөр субъектээс тогтоогддог тийм цагийн нөхцөл байдлыг хооронд нь хольж асуугаад байна. Онц байдлын тухай хуулиар тухайлбал, өнгөрсөн оны 7 дугаар сарын 01-ний үйл явдлыг Монгол Улсын Ерөнхийлөгчийн зарлиг гаргаж, энэ бол Онц байдлын тухай хуулиар зохицуулагдаж байгаа асуудал. Бид нарын өнөөдрийн өндөржүүлсэн бэлэн байдлын тухай асуудал бол Гамшгийн тухай хуулиар зохицуулагдаж байгаа асуудал. 

Ерөөсөө Гамшгийн тухай хуулиар бол гурван цагийн нөхцөл байдал байдаг. Өдөр тутмын бэлэн байдал гэдэг нь ер нь бидний өдөр тутмын хэвийн ажил амьдралын энэ үеийн нөхцөл, хоёрдугаарт, өндөржүүлсэн бэлэн байдал гэж энийг орон нутагтаа орон нутгийн Засаг дарга нар өөрийн орон нутгийн хэмжээнд тогтоож болно. Хэрвээ хэд хэдэн засаг захиргааны нэгжийг хамарсан ийм гамшигт байдал үүсэх юм бол Засгийн газар өндөржүүлсэн бэлэн байдлын зарлаж болно гэж байгаа. 

Гуравдугаарт, бүх нийтийн бэлэн байдал гэж байгаа. Энэ нь одоогийн бидний зарлаад 3 долоо хоног явж байгаа энэ өндөржүүлсэн байдлаас илүү хатуу чанга дэглэмтэй бүх нийтийн бэлэн байдал, энийг зөвхөн Засгийн газрын шийдвэрээр тогтоодог. Энэ бол байгаль усны ган, гамшиг, өвчин зовлон ийм зүйлүүд тохиолдсон үед Гамшгийн тухай хуулиар зохицуулагдаж байгаа асуудал.

Д.Дэмбэрэл: - Баярлалаа. Маш тодорхой боллоо. Гишүүд асуултаа асууж дууслаа. Байнгын хорооны саналаар санал хураалт явуулъя. 

Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийг зарчмын зөрүүтэй санал байхгүй учраас анхны хэлэлцүүлгээр баталъя гэсэн санал хураалт явж байна. 

61 гишүүн санал хураалтад оролцож, 59 гишүүн зөвшөөрч 96.7 хувийн саналаар анхны хэлэлцүүлгээр батлах нь зүйтэй гэж гишүүд үзэж байгаа юм байна. Тийм учраас хуулийн төслийг баталъя. 

Эм, эмнэлгийн хэрэгслийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя. 

63 гишүүн санал хураалтад оролцож, 57 гишүүн зөвшөөрч 90.5 хувийн саналаар хууль батлагдлаа. 

Энэ хуулийг 2009 оны 11 дүгээр сарын 24-нөөс дагаж мөрдөнө. Өнөөдрөөс. Тийм учраас энэ редакцийн саналтай гишүүн байна уу? Ганц, хоёр заалттай хууль байгаа. Алга байна. Редакцийг сонслоо. 

Гурав. Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төсөл 

(хэлэлцэх эсэх)

Д.Дэмбэрэл: - Дараагийн асуудалдаа орно. Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийн хэлэлцэх эсэхийг явуулна. 

Хууль санаачлагчийн илтгэлийг УИХ-ын гишүүн С.Эрдэнэ танилцуулна. Индэрт урьж байна. 

С.Эрдэнэ: - УИХ-ын дарга, эрхэм гишүүд ээ, 

Улсын Их Хурлаар 2010 оны төсвийн тухай төслийг хэлэлцэх явцад УИХ-ын нэр бүхий гишүүдээс Аж ахуйн нэгжийн орлогын албан татварын тухай хуулийн 19 дүгээр зүйлийн 2 дахь хэсэгт Монгол Улсын тэргүүлэх ач холбогдол бүхий салбарт 2007 оны 01 дүгээр сарын 01-ны өдрөөс хойш хөрөнгө оруулсан бол уг хөрөнгө оруулалтын 10 хувьтай тэнцэх албан татварын хөнгөлөлтийг үзүүлнэ гэж заасныг хүчингүй болгосноор төсвийн орлогыг нэмэгдүүлэх санал гаргасны дагуу хуулийн төслийг боловсрууллаа. 

УИХ-аар шинэчлэн батлагдаж 2007 оны 01 дүгээр сарын 01-ны өдрөөс эхлэн хүчин төгөлдөр мөрдөгдөж эхэлсэн Аж ахуйн нэгжийн орлогын албан татварын тухай хуулиар татварын хувь хэмжээг бууруулснаар Монгол Улс Азийн бусад орнуудтай харьцуулахад хамгийн бага татварын хувь хэмжээтэй улсын нэг болсон юм. Энэ аж ахуйн нэгжийн бизнесийн үйл ажиллагааг дэмжихэд чухал ач холбогдолтой болсон гэж үзэж байна. Аж ахуйн нэгжийн орлогын албан татварын тухай хуулийн 19 дүгээр зүйлийн 2 дахь хэсэгт Монгол Улс улсын тэргүүлэх ач холбогдол бүхий салбарт 2007 оны 01 сарын 01-ний өдрөөс хойш хөрөнгө оруулсан бол уг хөрөнгө оруулалтын 10 хувьтай тэнцэх албан татварын хөнгөлөлтийг үзүүлэхээр заасан. 

Мөн түүнчлэн тус хуулийн 20 дугаар зүйлийн дагуу татварын тайлангаар гарсан алдагдлыг 2-8 жилийн хугацаатай ирээдүйд шилжүүлэн тооцохоор тус тус заасан нь аж ахуйн нэгжийн хувьд татварын хөнгөлөлтийг давхардуулан эдлэх боломжийг олгож байгаа тул Аж ахуйн нэгжийн орлогын албан татварын тухай хуулийн 19 дүгээр заалтын 19.2-19.7 дахь хэсгийг хүчингүй болгож татварын хөнгөлөлтийн давхардлыг арилгах нь зүйтэй гэж үзлээ. 

Цаашид уул уурхайн салбарт хөрөнгө оруулалт нэмэгдэхийн хирээр албан татварын хөнгөлөлт эрс нэмэгдэхээр байна. Шинэчлэн батлагдсан Аж ахуйн нэгжийн орлогын албан татварын тухай хуулийн 19.2 дахь хэсгийн дагуу 2007 онд нийт 3 аж ахуйн нэгж 2.7 тэрбум төгрөгийн албан татварын хөнгөлөлт эдэлсэн бол 2008 онд нийт 13 аж ахуйн нэгж 6.9 тэрбум төгрөгийн албан татварын хөнгөлөлт эдэлсэн байна. 2009 оны хүлээгдэж буй гүйцэтгэлээр 20 орчим аж ахуйн нэгж 10 орчим тэрбум төгрөгийн албан татварын хөнгөлөлт эдлэхээр байна. Татварын энэхүү хөнгөлөлтийг 2010 оны 01 сарын 01-ний өдрөөс эхлэн хүчингүй болгосноор ирэх онд улсын төсөвт төвлөрөх орлогын эх үүсвэр 12.3 тэрбум төгрөгөөр нэмэгдэх боломжтой гэж үзэж энэ хуулийн төслийг боловсруулсан юм. Баярлалаа. 

Д.Дэмбэрэл: - С.Эрдэнэ гишүүнд баярлалаа. Хууль санаачлагчийн илтгэлээс асуух асуулттай гишүүн байна уу? Ц.Мөнх-Оргил гишүүн асуултаа тавина.

Ц.Мөнх-Оргил: - Энэ татвартай холбоотой хуулийн нэмэлт, өөрчлөлтүүдийг ер нь Засгийн газар нь оруулж ирдэг бичигдээгүй хууль, заншил байдаг шүү дээ. Энэ асуудлаар Засгийн газраас санал авсан юм байна уу? 

Хоёрт, ер нь 2 жилийн өмнө хуулинд өөрчлөлт оруулж баахан хөнгөлөлт амлачихаад аж ахуйн нэгжүүд нь тэрэнд үнэмшээд хөрөнгө оруулалт хийгээд эхлэхээр төсвийн орлого дутаад эхэллээ, ер нь төсвийн орлогоо нэмэгдүүлэх шаардлагатай байна гээд дахиад ингээд буцаад байдаг нь хэр зохимжтой юм бэ? Хууль санаачлагчид энэ тал дээр санал бодлоо тайлбарлаж ярьж өгөөч ээ. 

Д.Дэмбэрэл: - С.Эрдэнэ гишүүн хариулна. Шаардлагатай бол Ц.Даваасүрэн гишүүн нэмж болно. 

С.Эрдэнэ: - Баярлалаа. Энэ хуулийн төслийг боловсруулж оруулахдаа Засгийн газраас ямар нэгэн санал аваагүй. Энэ чиглэлээр нэр бүхий гишүүдийн гаргасан саналыг үндэслэн энэ хуулийн төслийг боловсруулсан. Ер нь аж ахуйн нэгжийн татварын хөнгөлөлт давхардах асуудал бол энэ төсөвт нилээн хүндрэл үүсгэж байгаа. Энэ чиглэлээр бид нар татварын хөнгөлөлтийн давхардлыг арилгах, ингэснээр тухайн бизнесийн үйл ажиллагаа эрхэлж байгаа аж ахуйн нэгжүүдэд ямар нэгэн эрсдэл үүсэх үндэслэлгүй гэж үзэж энэ хуулийн төслийг оруулсан. Гол үндэслэл нь энэхүү татварын хөнгөлөлтийг хүчингүй болгосноор ирэх онд энэ эдийн засгийн хямралтай цаг үед төсвийн орлогыг нэмэгдүүлэх нэг боломж гэж үзэж энэ хуулийн төслийг боловсруулж оруулсан юм. 

Д.Дэмбэрэл: - Ц.Нямдорж гишүүн асуултаа тавья. Ц.Нямдорж сайд. Засгийн газрын зүгээс бас энийг хариулах гэж байх шиг байна. 

Ц.Нямдорж: - Энэ 11 дүгээр сарын 24-ний өдөр өргөн мэдүүлчихээд өнөөдөр хэлэлцэж байна л даа. Засгийн газраас санал авсан юм байхгүй. Ингээд гэнэт хууль санаачлаад өргөн мэдүүлээд батлаад явахаар чинь энэ Үндсэн хуулийн зөрчил болж хувираад бөөн юм болох юм биш биз дээ? Энэ дээр Байнгын хороо анхаарч тогтож ярьсан юм уу? Энэ чинь нарийн ярих юм бол төсөвтэй холбогдсон хуулийн өөрчлөлт байхаар бол төсвийн хуультай хамтруулан өргөн мэдүүлнэ. Энэ журмыг зөрчсөн хуулийн төслийг хэлэлцэж болохгүй гэсэн хуулийн хаалт одоо энэ мөрдөж байгаа дэгийн хууль, Их Хурлын хуульд байгаа шүү. Энэ сүүлийн үед саяын хуулийн заалтыг зөрчиж асуудал гэнэт хэлэлцдэг, тэр тусмаа бүр Засгийн газраас санал авахгүй асуудал ярьдаг явдал бүр хэвшил болох шинжтэй байна. Энийг боливол яасан юм? Ядахдаа Засгийн газраасаа санал аваад, дараа нь энэ асуудлаа шийдэж болдоггүй л юм байх даа. 

Одоо бид нарын яриад байгаа татварын шинэчлэлийн хуулиудыг 2004 оны УИХ дахь Ардчилсан намын бүлэг, МАХН-ын бүлэг хоёр тусгай ажлын хэсэг гаргаж их олон дахин ярьж байж Азид хамгийн бага татвартай хуулийн орчныг бий болголоо гэж бид нар өөрсдийгөө бас их магтсан улс шүү дээ. Ингэж гаргачихаад төсвийн нэг цоорхой гарангуут хар яр гэж нөгөө бодлогоосоо ухраад хөгийн юм болж эхэлж байна даа. Тэр тусмаа нэг өдөр санаачлаад тэр өдрөө Байнгын хороогоор хэлэлцээд, чуулганд оруулж ирээд зүтгүүлж байгаа явдал чинь биш шүү дээ. Би 1999 онд Үндсэн хуулийн цэцийн хурал дээр сууж байгаад 7 хоногийн өмнө тараагаагүй байна гээд Үндсэн хуулийн зөрчил болжээ гэдэг дүгнэлт гаргуулж байгаа ажлын гэрч нь болсон хүн шүү. Лүндээ бид хоёр. Ийм ийм юмаа давхар бодохгүй яасан юм бэ? Энийг ер нь боливол яасан юм бэ? Тэр 12.0 тэрбум төгрөгийнхөө асуудлыг Төсвийн байнгын хороо өөр эх үүсвэрээс олдог юм байгаа биз. Тэр тусмаа тэргүүлэх ач холбогдолтой салбар гэж зарлачихаад, тэрэндээ хөрөнгө оруулвал татварын хөнгөлөлт үзүүлнэ гэчихээд 5 төгрөгийн цоорхой гараад ирэнгүүт бодлогоосоо ухраад, ер нь энэ хуулийн тогтвортой орчныг мөрдөх талаар Их Хурал цаашид анхаармаар байна. Сүүлийн үед энэ бодлого чинь нэг л ийш тийшээ дэвхцсэн царцаа шиг харагдаад байна. 

Д.Дэмбэрэл: - Засгийн газар С.Баярцогт сайд, холбогдох сайдуутай нилээн ярьж байж энэ гишүүд оруулж ирсэн байх. Энд дарааллын нэг л юм байгаа. Гишүүд анхаараарай. Санал хураалтаа түр хойшлуулаад энэ төсөв дараагийн төсвийн санал хураалт дээр энэ санал хураагдахаар УИХ энэтэй холбогдсон шийдвэрийн төслийг оруулж батлах ёстой юм. Өөр энд асуудал байхгүй. Харин дарааллыг нь гишүүд яриад, энийг хэлэлцье гэдэг санал хураахын урд талд төсвөө хэлэлцээд, тэгээд гишүүд энэ 10 саятай холбогдсон санал хураагдчихаар энэтэй холбогдсон асуудлаа тэртээ тэргүй Байнгын хороо нь дагаж оруулах асуудал байсан юм байхгүй юу. Бид нар сая яасан гэхээр төсвийн материал тараагдаагүй учраас дараагийн асуудлыг урагшаа татаад хэлэлцчихсэн. Ц.Нямдорж мэтийн гярхай нөхдүүд олж хараад яриад байх шиг байна. 

Тэгээд Засгийн газрын тухайд бол энэ төсвийг ярих үед Сангийн сайд болон мөн Засгийн газрын хэрэг эрхлэх газрын дарга, сайд Хүрэлбаатар нар энийг сайн мэдээд Засгийн газартайгаа ярьсан байгаа. Энэ гишүүдийн санаачилж байгаа хуулийг харин Засгийн газрын хуралдаан дээр яриагүй байж болох юм. Гэхдээ УИХ төсвөө дагасан шийдвэрүүдээ гаргах тэр түвшиндээ гаргана гэдгээр ойлгож явж байгаа шүү. Одоо Байнгын хорооны санал, дүгнэлтийг сонсоод асуух юмаа асуугаад хуулиа хэлэлцье гэдгийн урьд тал дээр төсвийн хэлэлцүүлэг явж санал хураасны дараа тэгээд энэ саналыг хураая. Тэгэхгүй бол зөрчил гараад, төсвийнхөө асуудлыг шийдээгүй байж байхад асуудал шийдсэн байна гээд будлиан үүсгээд байж магадгүй. Ц.Мөнх-Оргил гишүүн. 

Ц.Мөнх-Оргил: - Д.Дэмбэрэл дарга аа, та энэ Их Хурлын процесс, процедурын асуудал яриад байх юм. Тэр чухал л даа. Бид нар бүгдээрээ процедураар явах ёстой. Энэ бол ерөөсөө бүр ямар ч процедургүй, 7 хоногийн өмнө тараагаагүй, Засгийн газраасаа санал аваагүй, С.Баярцогттой л ярьсан юм байна. Тэр процедураас гадна наана чинь энэ төрийн бодлого гэж юм байна уу? Энэ төрийн бодлогод хамрагдаж байгаа аж ахуйн нэгжүүд, хувь иргэдийн эрх ашиг ер нь хэн хамгаалж, хэн анхаарах болж байна аа? 12 тэрбум төгрөгийн цоорхой гараад ирэнгүүт хоёр нөхөр өглөө нь хуулийн төсөл өргөн бариад Сангийн сайдтай ярьсан юм гээд Их Хуралд оруулж ирээд, хууль батлаад байх юм бол энэ Монгол Улсад чинь хэн, яаж хөдөлмөр хийж, хөрөнгө оруулж ажлын байр бий болгож, энэ улс орон чинь цаашаа явах юм бэ? Тэгээд сонирхоод байгаа асуудал процедурын алдаа гаргахгүй байх тухай асуудал яриад байдаг. Процедурын алдаанаас чинь гадна хамаагүй том том асуудлууд энд байна шүү дээ. Сая хууль санаачлагч хэлж байна. Энэ жилийн хүлээгдэж байгаа гүйцэтгэлээр 20 аж ахуйн нэгж хэдэн тэрбум төгрөгийн юу авна гэнэ үү, энэ чинь 2011 он, 2010 он, 2012 он, 2013 оноор төлөвлөсөн өчнөөн аж ахуйн байна уу, үгүй юу? Тийм судалгаа байна уу? 

Зүгээр л мөнгө дутахаар оруулж ирээд ерөөсөө 12 тэрбум төгрөг хаанаас нь юу цацах вэ? Энийг нь аваад хаячихъя. Энийг нь суллая. Ийм бодлогогүй юм байж болдог юм уу? Ер нь төсөвтэй холбоотой татвартай холбоотой юмыг Засгийн газар оруулж ирдэг журам, дэг тогтсон шүү дээ. Их Хурал дээр. Энэ чинь ерөөсөө бүр байхгүй болчихлоо шүү дээ. Ингэх юм бол ер нь Засгийн газар нь төсөв оруулж ирээд Засгийн газар нь татварын санал оруулж ирж байх ямар хэрэг байгаа юм бэ? Их Хурал нь шууд төсвөө бариад, Их Хурал нь шууд татварынхаа цааш нь аваад явах хэрэгтэй байна шүү дээ. Хэрвээ ийм байх юм бол гүйцэтгэх засаглал байх хэрэг байгаа юм уу? Ажлын хэсгээс гадна хууль, дэглэм, процедур гэж байдаг юм байгаа биз дээ, Ч.Сайханбилэг гишүүн ээ? 

Д.Дэмбэрэл: - Бүлгүүд дээр гараад УИХ шийдэж байгаа асуудал шүү. Бүлгүүд ингэж шийдсэн юм. С.Баярцогт сайд. Засгийн газар өнөө шөнө одоо ингэж хуралдаад асуудлаа оруулж ирж болно. Тэр процедурыг нь гүйцээх гээд байгаа юм бол. Бодлогогүй явж байгаа юм биш. Наадах чинь бодоод яриад явсаар байгаад ийм юм болж байгаа юм. 

С.Баярцогт: - Төсвийн хоёр дугаар хэлэлцүүлгийн явцад бол хоёр ажлын хэсэг дээр хамгийн сүүлд 17 санал яригдаад орж ирсэн. Би одоо энийг заавал санал нь анх энэ намаас гарсан, тэр намаас гарсан гээд яахав. Яг тэрэндээ тулах юм бол асуудал нь энэ санал гаргаад байгаа хүмүүсийн намаас гарсан. Тэгээд яригдаж байгаад, энэ юмнуудын яаж ярих вэ гээд, ер нь хөнгөлөлт, чөлөөлөлтийг хувьд бол ерөөсөө хөнгөлөлт, чөлөөлөлтийг бүгдийг нь болъё гэдэг юм ярьсан. Яагаад гэхээр манайх үнэхээр Азид хамгийн бага татвартай улс байгаа. Орлогын албан татвар 10, дээрээс нь алдагдлыг ирээдүйд шилжүүлэх хувь хэмжээгээрээ 100 хувь болгосон, 7 жил болгосон, дээрээс нь тэргүүлэх ач холбогдолтой салбар гээд 10 хувь өгвөл тэртээ тэргүй манайх руу хөрөнгө оруулалт уул уурхайн салбар дээр хошуурч байхад бид нар ийм их хөнгөлөлт үзүүлэх шаардлагагүй ээ. Бодлогын хувьд бид нар хөрөнгө оруулахгүй байгаа нөхцөлд нь бодлогоор уриалах хэрэгтэй. Гэтэл одоо байдал эсрэгээр байдаг. Ийм нөхцөл байдал дээр энэ санал гарч яригдсан ийм зүйл байгаа. Тэгээд хоёр ажлын хэсгийн санал нэгдээд оруулж ирж байгаа ийм зүйл шүү дээ. 

Д.Дэмбэрэл: - Одоо Шадар сайд Засгийн газрыг хуралдуулж, асуудлаа хэлэлцэж ирэх үү гэдгийг ярина. Энэ бол намын бүлэг дээр санал хураагаад, энэ их олон асуудал орж ирсэнийг МАХН-ын бүлэг дээр бид нар санал хураагаад 4, 5 хоногийн өмнө гаргасан санал шүү. Тэгээд одоо өөрсдөө мэдэхгүй царайлаад байдаг. Шадар сайд. Засгийн газрын санал авна гэж байгаа бол одоо энийгээ яах юм? Бид нар бол татгалзаад байх юм алга. Засгийн газар саналаа ирүүл. Энхболд.

М.Энхболд: - Засгийн газрын хуралдааныг хуралдуулж санал авна гэдэг асуудлыг Засгийн газрын тэргүүн л шийднэ шүү дээ. Засгийн газрын тэргүүн энэ асуудлыг ийм байдалтай болж байна гэдгийг танилцуулъя. Өнөөдөртөө Ерөнхий сайд байж байгаа. Хэрвээ эзгүй эд нар байгаад Шадар сайд орлож байгаа бол Шадар сайд хариу өгөх байсан байх. Тийм учраас ярьж байж л шийднэ. Зүгээр нэг, хоёр сайдтай яриад тохироод оруулж ирсэн гэж ярьж байгаа нь буруу байх. Засгийн газар бол Засгийн газрын тогтоол, тэмдэглэл гаргаж байж тэр Засгийн газрын байр суурь болохоос, энэ чинь хамтын шийдвэр гаргадаг байгууллага шүү дээ. 

Д.Дэмбэрэл: - Тэгвэл Шадар сайд Ерөнхий сайдтай ярьчих. Энэ асуудлаа яах вэ? Ийм асуудал гараад байна гээд. Тэгээд асуудлаа шийднэ. Нямдорж.

Ц.Нямдорж: - Төсвөө хийж батлуулж авахын тулд УИХ-ын гишүүд бид, тэр тусмаа Засгийн газрын гишүүд чармайлгүй яах вэ, ойлгож байна. Гэхдээ төсөв батлах зорилгод захирагдаж, энэ анхны жил ингэж байгаа юм биш. Ноднин жил бас ингэсэн. Бас тэр ажлын хэсэг гэдэг юман дээр ийш тийшээ болж байгаад нэг санал гардаг, тэрийг нь яаран хүлээж аваад хуульд өөрчлөлт оруулдаг, Баярцогт юу гэнэ, тэрүүгээр Их Хурал баталдаг ийм Их Хурал болж хувирч байгаа. Би С.Баярцогт сайдад өөрт нь анхааруулсан. Энэ жил энийгээ болиорой. Ингэж хууль явахгүй шүү гэдэг юм. Ноднин бас тийм юм болсон. Одоо дахиад энэ болж байна. Ингэж болохгүй шүү дээ. 

Их хурлын дарга бол Их Хурлын үйл ажиллагааг хуулийн дагуу зохион байгуулах үүрэгтэй гээд хуульд заасан байдаг. Энэ саналыг нь авалгүйгээр ийм юм зүтгүүлж байгаа бол наад ажлаа ном журмын дагуу хий гэдэг шаардлагыг гишүүдэд Их Хурлын дарга хэлэх ёстой юм шүү. Эндээс бид нар шүүмжилж хэлэх биш. Засгийн газар энэ асуудлыг хэлэлцээгүй. Яаж өргөн мэдүүлэх юм. Өнөөдөр өргөн мэдүүлсэн юм чинь. /Микрофонгүй ярив./ Татвал татдаг л юм байгаа биз. Та нарын асуудал шүү дээ. Ер нь яарч асуудалд ханддагаа болимоор байна. 

Д.Дэмбэрэл: - Горимын дагуу явж байгаа. Нямдорж оо, чамаас бусад нь хууль мэдэхгүй юм байж байгаа биш. Будаач будаач гэхээр сахлаа будна гэдэг шиг юм болоод бай. Наадахыг чинь бол харин би Байнгын хороо шууд тогтоол оруулах эрхийг нь би болиулаад өргөн мэдүүлэх асуудлыг нь наана чинь гаргуулаад яваад байгаа шүү дээ. Наана чинь ганцхан Засгийн газрын санал гэдэг асуудал дээр очоод өөр асуудал байхгүй. Засгийн газар энийгээ эсэргүүцсэн санал ирүүлж байна гэвэл хуралдаанаа хийх хэрэгтэй. Бид төсөв хэлэлцэнэ. Шөнө хуралдаж болно шүү дээ. Энийг тэгээд хойшлуулаад Засгийн газрын саналыг аваад явъя л даа. Наана чинь ганцхан Засгийн газрын саналын асуудал бий. Хууль санаачлах асуудлыг нь би шахаж байж энэ гишүүд наадах чинь санаачилсан хууль дээр ажиллана тийм биш бол Байнгын хороо шууд төсөл оруулахыг зөвшөөрөхгүй ээ гэж байж санаачлан оруулж ирж байгаа. Ер нь гишүүдийн санаачилсан хуульд бол хугацаанд санал өгч чадахгүй, дандаа хоцроод байгаа. Тэгвэл Засгийн газар энийгээ аваад хэлэлцье л дээ. Бид төсөв хэлэлцэж байна. Шөнө хуралддаг л юм байгаа биз. Р.Гончигдорж.

Р.Гончигдорж: - Энэ асуудлыг хоёр талд л ойлгомоор байна. Би юу гэж ойлгоод байгаа гэхээр УИХ Монгол Улсын төсвийн батлах гэж байгаа. Төсвийг батлагдсантай холбогдуулан олон хуулиуд бас өөрчлөлт орох ийм тохиолдлоор хийгддэг шүү дээ. Тухайлбал, бид төсөв дээр тодорхой төсвийн орлогыг нэмэгдүүлнэ, энэ нэмэгдүүлэх орлогыг нь нэг үүсвэр, тухайлбал, татварын хөнгөлөлт үзүүлснээс арван хэдэн тэрбум төгрөг алдагдаад байгаа юм байна. Энийг эргээд төсвийн орлого руу татаж оруулъя гээд бид том бодлогын юмаа шийдэх явцдаа гаргаж байгаа жижиг асуудал гэж ойлгож байгаа шүү дээ. Өөрөө хууль л болохоос биш. Яг ийм байдлаар зөндөө асуудлууд шийдэгдэж байгаа шүү дээ. Миний бодлоор тэр 12 тэрбумын орлогын тооцоон дотроо тэрнийгээ аваад Монгол Улсын төсвийн хууль батлагдсантай холбогдуулан хуулиудад оруулах өөрчлөлтүүд гэж гарч байгаа жагсаалт дотор энийг оруулаад бараг өргөн барихгүйгээр УИХ-ын Төсвийн байнгын хороо өөрөө энэ асуудлыг шууд шийддэг шүү дээ. Тэгж хийдэг. Тэгж зөндөө хийж байсан. 

Угаасаа бусад хуулиуд баталж байхад ч гэсэн бусад хуулиуд батлагдаж байгаатай холбогдуулан хуулиудыг хүчингүй болгох асуудлыг өргөн барьж байж хүчингүй болгодоггүй шүү дээ. Батлагдсан хуулийн дагуу тухайн хууль хүчингүй болж байгаа үр дагавар болж гарч ирдэг шүү дээ. Ийм зүйлүүд дээр бас этгээд ийм сонин зан гаргаад хэрэггүй л дээ. Би тэгж ойлгож байгаа. Тэгж гарч ирэх хуулиуд ч зөндөө гарна гэж бодож байгаа. Энэ төсөв гэдэг том хуулиа тусгай горимтой баталж байгаа хуулиа баталсаны үр дагавар болж, энэ хүрээнд нь ойлгож байгаа. Тийм учраас энэ дээр тэгж дэглэм, горимууд өөрчлөгдөөд байгаа юм алга. Дарааллын хувьд бол уг нь 12 тэрбумаа төсвийн орлого дотроо авч хуулиа батлаад энэ хууль батлагдсантай холбогдуулан тэр зарлагыг бий болгоод байгаа хуулийг хүчингүй болгох заалт нь дагалдаад гарч болох шүү дээ. 

Д.Дэмбэрэл: - Гишүүд ээ, нэгэнт Засгийн газартай ийм хэрүүл хийгээд яах вэ. Бид нар одоо төсвөө хэлэлцэнэ. Энэ 10.0 тэрбумын саналыг хураалгахгүй үлдээе. Энэ асуудлын талаар санал хураахгүй үлдээлээ. Засгийн газар маргааш гэхэд хуралдаанаараа хэлэлцээд саналаа өг. Маргааш бид эцсийн санал хураалт 10.0 тэрбумыг хураана. Ер нь гишүүдийн хэлээд байгаа шиг бас Засгийн газарт бид нар тогтоол гаргаад өгч болно л доо. Энэ төсвийн хууль батлагдсантай холбогдуулан энэ өөрчлөлтүүдийг гаргаад ир гээд өгч болно. Олон вариант байгаа нь үнэн. Ингээд энийг хойшлууллаа. Засгийн газар хэлэлцээд ороод ирэг. Маргааш үдээс өмнө 10.00 цаг гэхэд бид авна шүү. Гишүүд ээ, Засгийн газрын саналыг аваад явъя. Тийм цаг байна. Шөнө байна. Маргааш 10.00 цаг хүртэл цаг байна. Дараа нь хууль санаачлагчийн илтгэлээс цааш энэ хүрсэн түвшингээсээ Засгийн газрын санал яаж ирэв гэдгээс үргэлжлээд явна. Маргааш үдээс өмнө шийднэ шүү. Засгийн газартайгаа ийм юмаар маргаад яах вэ. 

Дараагийн төсвийн холбогдолтой бүх саналуудыг. Аягүй бол дараа төсөв дээр Засгийн газар өөрөө маргаж эхлэх нь байна. Материал тарж байна уу? Тамгын газар. Ажлаа явуулъя. Засгийн газар хуралдаарай. Томъёолол тарахад удахаар байна уу? Бэлэн байна уу? 

Дөрөв. Монгол Улсын 2010 оны төсвийн тухай хууль, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төсөл 

(хоёр дахь хэлэлцүүлэг)

Д.Дэмбэрэл: - Дараагийн асуудалдаа оръё. Монгол Улсын 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд болон Хүний хөгжил сангийн 2010 оны төсвийн тухай хуулийн төслийн хоёр дахь хэлэлцүүлгийг явуулъя. Хоёр дахь хэлэлцүүлэгтэй холбогдуулан Байнгын хороодын санал, дүгнэлтийг сонсоно. Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Ц.Шинэбаяр танилцуулна. Ц.Шинэбаяр гишүүнийг индэрт урьж байна. Байнгын хороодынхоо дүгнэлтийг сонсоно. Олон дүгнэлт байгаа. 

Ц.Шинэбаяр гишүүн яасан бэ? Тамгын газар та нар дараалал харж байгаа шүү дээ. Үгийг нь өгөөд, хэлээд бэлдүүлээд та нар анхааруулж бай л даа. Одоо олон Байнгын хорооны санал, дүгнэлт байгаад байгаа. Ц.Шинэбаяр гишүүн. 

Ц.Шинэбаяр: - Улсын Их Хурлын дарга, эрхэм гишүүд ээ,

 


Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлгийг Аюулгүй байдал, гадаад бодлогын байнгын хороо 2009 оны 11 дүгээр сарын 13-ны өдрийн хуралдаанаараа хэлэлцлээ.

Улсын Их Хурлын гишүүн С.Оюун 2010 онд дэлхийн зах зээл дэх цэвэр зэсийн үнэ төсөвт тооцсон 5184.7 доллараас өндөр байх зэсийн үнийн зөрүүгээс улсын төсвийн нэмэлт орлого хуримтлагдвал энэхүү орлогыг Монгол Улсыг хөгжүүлэх сангийн эрсдэлийн санд хуримтлуулах болон Эрүүл мэндийн сайдын багцад 2010 оны төсвийн төсөлд телемедицинийг улсын хэмжээнд нэвтрүүлэхэд зориулж 3.5 тэрбум төгрөг нэмж тусгуулах санал гаргасныг Байнгын хорооны гишүүдийн олонхи дэмжсэн болно.

Улсын Их Хурлын гишүүн Д. Балдан-Очир, Я.Батсуурь, Х.Наранхүү, С.Оюун, Ц.Шинэбаяр нар Багануурын уурхайн тоног төхөөрөмжийн шинэчлэлд 9.4 тэрбум төгрөг зарцуулах гэснийг “Шивээ-Овоо, Багануурын” гэж өөрчлөх, Улсын Их Хурлын гишүүн О.Чулуунбат, С.Оюун нар Хөгжлийн банк байгуулахад дүрмийн сангийн 8.5 тэрбум төгрөг төсөвт тусгасныг хасах санал гаргасныг тус тус Байнгын хорооны гишүүдийн олонхи дэмжлээ.

Мөн Улсын Их Хурлын гишүүн Д.Балдан-Очир, С.Бямбацогт, Д.Хаянхярваа нар Гадаад харилцааны сайдын багцад Монгол Улсыг гадаадад сурталчлах зардал 72.0 сая төгрөг төсөвлөгдсөнийг 128.0 сая төгрөгөөр нэмэгдүүлж, 200.0 сая төгрөг болгон төсөвт нэмж тусгуулах, Улсын Их Хурлын гишүүн Я.Батсуурь, Э.Мөнх-Очир, Ц.Шинэбаяр нар Тагнуулын ерөнхий газрын “Цахим архив” төсөл хэрэгжүүлэхэд зориулж 138.2  сая төгрөг төсөвт тусгах санал гаргасан нь тус тус Байнгын хорооны гишүүдийн олонхийн саналаар дэмжигдлээ.

Улсын Их Хурлын гишүүн З.Энхболд 2010 оны төсвийн төслийн 294 дүгээр хуудсанд байгаа 2009 оны тодотголын хүлээгдэж буй гүйцэтгэлийн дүнг 2010 оны орлогын доор тавьж өөрчлөх, Улсын Их Хурлын гишүүн Я.Батсуурь ОХУ, БНХАУ, БНСУ, Казахстан, Кувейт улсуудад суугаа Элчин сайдын яамны дипломат ажилчдын орон тоог тус бүр нэгээр нэмэгдүүлэх санал гаргасан нь тус Байнгын хорооны гишүүдийн олонхи дэмжээгүй болно.

Мөн Улсын Их Хурлын гишүүн С.Оюун Байгаль орчны сайдын багцын ан амьтан агнах зөвшөөрлөөс олох орлогыг 4.5 тэрбум төгрөгөөр бууруулж 1.0 тэрбум болгон өөрчлөх, Улсын Их Хурлын гишүүн Д.Балдан-Очир, С.Бямбацогт, Я.Батсуурь, Н.Ганбямба, Д.Хаянхярваа, Ц.Шинэбаяр нар Гадаад харилцааны сайдын багц дахь гадаад улс орнуудад ажиллаж, амьдарч байгаа Монгол Улсын иргэдтэй харилцах, иргэдийн эрх ашгийг хамгаалахад зориулж 123.0 сая төгрөгийг 327.0 сая төгрөгөөр нэмэгдүүлж, 500.0 сая төгрөг болгон төсөвт нэмж тусгуулах санал гаргасныг Байнгын хорооны гишүүдийн олонхи дэмжсэнгүй. Улсын Их Хурлын гишүүн С.Бямбацогт дээрх асуудлаар цөөнхи болох санал гаргасан болно.

Улсын Их Хурлын эрхэм гишүүд ээ,


Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлгийн талаархи тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 

Анхаарал тавьсанд баярлалаа.

Д.Дэмбэрэл: - Ц.Шинэбаяр гишүүнд баярлалаа. Дараагийн илтгэлийг сонсоно. Хууль зүйн байнгын хорооны илтгэлийг сонсоно. Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Су.Батболд танилцуулна. Индэрт урьж байна. 

Су.Батболд: - УИХ-ын дарга, эрхэм гишүүд ээ, 

Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлгийг тус Байнгын хороо 2009 оны 11 дүгээр сарын 11-ний өдрийн хуралдаанаар хийлээ.

Дээрх хуулиудын төслөөр Байгаль орчин, аялал жуулчлалын сайдын 2010 оны төсвийн зардлын багцыг 25.7 тэрбум төгрөг байхаар төлөвлөж байгаа нь 2009 оны тодотгосон төсвөөс 17.9 хувь буюу 3.9 тэрбум төгрөгөөр Хүнс, хөдөө аж ахуй, хөнгөн үйлдвэрийн сайдын төсвийн багцыг 104.2 тэрбум төгрөгөөр төсөвлөгдөж 2009 оны тодотгосон төсвөөс 18.8 хувь буюу 16.5 тэрбум төгрөгөөр тус тус өсөхөөр байна. 

Хөрөнгийн зардал байгаль орчин, аялал жуулчлалын салбарт 2009 оныхоос 27.7 хувь буюу 713.6 сая төгрөгөөр, хүнс, хөдөө аж ахуй, хөнгөн үйлдвэрийн салбарт 20.6 дахин буюу 21.7 тэрбум төгрөгөөр тус тус нэмэгдэхээр тусгагджээ. Хуулиудын төслийг Байнгын хорооны хуралдаанаар хэлэлцэх үед УИХ-ын гишүүд хоёр салбарын хэмжээнд 2010 оны төсвийн орлогыг нэмэгдүүлэх, зардлыг бууруулах бодлогыг тодорхой болгож хэрэгжүүлэх талаар зарчмын саналуудыг дэвшүүлж байснаас гадна давхардсан тоогоор нийтдээ 33 гишүүн зарчмын зөрүүтэй 12 санал гаргаж санал хураалгасан болно. 

УИХ-ын гишүүн Су.Батболд, Ц.Цэнгэл, П.Алтангэрэл нар газар тариалангийн техник, тоног төхөөрөмж худалдан авах, буудай, төмс, хүнсний ногооны агуулах шинээр барихад шаардагдах хөрөнгийг 6.0 тэрбумаар, услалтын системийг сэргээн завсарлахад шаардагдах хөрөнгийг 2.4 тэрбумаар, УИХ-ын гишүүн Д.Балдан-Очир, Р.Буд, Ц.Шинэбаяр, Ц.Цэнгэл, Батсуурь нар малаас хүнд халдварлах өвчний тархалтыг бууруулах зорилготой Щвейцарийн Хөгжлийн агентлагийн санхүүжилтээр хэрэгжүүлэх бруцеллёзоос эрүүлжүүлэх үндэсний хөтөлбөрийн дотоод санхүүжилтэд шаардагдах төсвийг 1.2 тэрбум төгрөгөөр, эрчимжсэн мал аж ахуй, газар тариалан эрхлэгчдийг дэмжих зээлийн үйлчилгээнд шаардагдах зардлыг 5.4 тэрбум төгрөгөөр, жижиг, дунд үйлдвэрийг дэмжиж ажлын байр нэмэгдүүлэхэд шаардагдах хөрөнгийг 15.0 тэрбум төгрөгөөр, говь, хээрийн бүсийн аймгуудад шинээр гаргах 200 худгийг салхин сэнсэн шавхуургаар хангахад шаардагдах зардлыг 600.0 сая төгрөгөөр тус тус нэмэгдүүлж төсөвт тусгах, УИХ-ын гишүүн Д.Балдан-Очир, Батбаяр, П.Алтангэрэл, Р.Буд, Ц.Шинэбаяр, Н.Ганбямба, Ц.Сэдванчиг, Ц.Цэнгэл, Ж.Энхбаяр, Су.Батболд нар Монгол мал үндэсний хөтөлбөрийг хэрэгжүүлэх хүрээнд сумдад мал эмнэлэг, үржлийн албаны анхан шатны нэгж байгуулах, тэдгээрийг шаардлагатай тоног төхөөрөмж, хэрэгслээр хангах, малын бүртгэлжүүлэх зэрэг арга хэмжээнд 27.9 тэрбум төгрөг төсөвт шинээр тусгах, УИХ-ын гишүүн Н.Энхболд “Хоршоо хөгжүүлэх нийгмийн хэмжээний хөтөлбөр 2”-ыг хэрэгжүүлэх зорилгоор сайдын багцад туссан 46.0 сая төгрөгийг 100.0 сая төгрөг болгон нэмэгдүүлэх, УИХ-ын гишүүн Б.Батбаяр тусгай хамгаалалттай газар нутагт аялал жуулчлал эрхэлж буй аж ахуйн нэгж, байгууллагын газрын төлбөрийг орон нутгийн төсөвт төвлөрүүлэхтэй холбогдон тусгай хамгаалалттай газар нутгийн захиргаадын санхүүжилтэд шаардагдах 329.4 сая төгрөгийн зардлын эх үүсвэрийг улсын төсвөөс санхүүжүүлэх, УИХ-ын гишүүн Ж.Энхбаяр сумдад түүхий эд бэлтгэлийн төв байгуулахад шаардагдах 5.0 тэрбум төгрөгийг төсөвт шинээр тусгах зэрэг зарчмын зөрүүтэй саналууд хуралдаанд оролцсон гишүүдийн олонхийн санал авч дэмжигдсэн болно. 

УИХ-ын гишүүн Ц.Цэнгэлийн гаргасан сум дундын 1000 тонны багтаамжтай зоорь барихад шаардлагатай хөрөнгийг 150.0 сая төгрөгөөр нэмэгдүүлэх, сум дундын мах, консервны жижиг үйлдвэрийг барихад шаардлагатай 2.0 тэрбум төгрөгийг төсөвт нэмж тусгах гэсэн санал олонхийн дэмжлэг авч чадаагүй болно. Төсвийн төслийн хоёр дахь хэлэлцүүлгийг Байнгын хорооны хуралдаанаар хийх үед УИХ-ын гишүүдээс гаргасан зарчмын зөрүүтэй саналуудыг томъёолж Төсвийн байнгын хороонд хүргүүлсэн болно. 

УИХ-ын эрхэм гишүүд ээ, Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төслийн талаар тус Байнгын хорооноос оруулж буй санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Д.Дэмбэрэл: - Баярлалаа. Төрийн байгуулалтын байнгын хорооны санал, дүгнэлтийг сонсоно. УИХ-ын гишүүн Ж.Сүхбаатар гишүүн байна уу? Ц.Батбаяр гишүүн танилцуулна. Индэрт урьж байна. 

Ц.Батбаяр: Улсын Их Хурлын дарга, эрхэм гишүүд ээ,
Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн анхны хэлэлцүүлгийг Улсын Их Хурал 2009 оны 11 дүгээр сарын 05-ны өдрийн нэгдсэн хуралдаанаар хэлэлцэж төслийг хоёрдугаар хэлэлцүүлэгт бэлтгүүлэхээр Байнгын хороодод шилжүүлсэн билээ. 
Уг төслийг Төрийн байгуулалтын байнгын хороо 2009 оны 11 дүгээр сарын 11-ний өдрийн хуралдаанаараа хэлэлцээд дараахи санал, дүгнэлтийг Улсын Их Хурлын чуулганы нэгдсэн хуралдаанд оруулж байна.

Байнгын хорооны хуралдаан дээр Улсын Их Хурлын гишүүн Э.Мөнх-Очир, Ж.Батсуурь, Р.Раш, Ц.Батбаяр, Д.Энхбат, Г.Баярсайхан, Х.Тэмүүжин нар төсвийн орлогыг нэмэгдүүлэх, оновчтой бус зарлагыг хорогдуулах чиглэлээр зарим зүйлийг тодруулж, өөрсдийн байр суурийг илэрхийлсэн болно.

Улсын Их Хурлын гишүүн Н.Энхболд Тагнуулын ерөнхий газрын архивт хадгалагдаж буй хэргүүдийг шалгаж дуусгахад шаардагдах 160.0 сая төгрөг, Улсын Их Хурлын гишүүн Ж.Сүхбаатар хилийн чанадад байгаа Монголчуудын үр хүүхдүүдийн ном, сурах бичиг, хэл, соёлыг сайжруулах зэрэг боловсролын үйл ажиллагаанд зориулж 30.0 сая төгрөгийг 2010 оны улсын төсөвт тус тус нэмэх саналуудыг гаргасныг Байнгын хорооны гишүүд дэмжсэн болно.

Улсын Их Хурлын гишүүн Д.Дондог Төв аймгийн Өндөрширээт сумын Засаг даргын Тамгын газрын байрыг барихад шаардагдах 300.0 сая төгрөгийг Засгийн газрын Хэрэг эрхлэх газрын төсөвт нэмэх санал гаргасан боловч олонхоор дэмжигдээгүй болно.                                      (17:20-18:20 Б.Нарантуяа)

Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёрдугаар хэлэлцүүлэг хийхийг Байнгын хорооны хуралдаанд оролцсон гишүүд дэмжиж Улсын Их Хурлын чуулганы нэгдсэн хуралдаанд оруулах нь зүйтэй гэж үзлээ.
Байнгын хорооны эрхлэх асуудлын хүрээнд гарсан зарчмын зөрүүтэй саналуудыг нэгтгэн Төсвийн байнгын хороонд хүргүүлсэн болно.
Улсын Их Хурлын эрхэм гишүүд ээ,
Монгол Улсын 2010 оны төсвийн тухай хууль, Монгол Улсын хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёрдугаар хэлэлцүүлгийн талаар тус Байнгын хорооноос оруулж байгаа санал, дүгнэлтийг хэлэлцэн, шийдвэрлэж өгөхийг хүсье.
Анхаарал тавьсанд баярлалаа.
Д.Дэмбэрэл: - Ц.Батбаяр гишүүнд баярлалаа. Одоо Эдийн засгийн байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Н.Батбаяр уншина.

Н.Батбаяр: - Улсын Их Хурлын дарга, эрхэм гишүүд ээ,

Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн нэг дэх хэлэлцүүлгийг  2009 оны 11 дүгээр сарын 5-ны өдөр Улсын Их Хурлын нэгдсэн хуралдаанаар хийж, уг төслүүдийг хоёрдугаар хэлэлцүүлэгт бэлтгүүлэхээр Байнгын хороодод шилжүүлсний дагуу Эдийн засгийн байнгын хороо  2009 оны 11 дүгээр сарын 13-ны өдрийн хуралдаанаараа дээрх төслүүдийг хэлэлцээд, дараахь санал, дүгнэлтийг гаргалаа.


Төсвийн тооцоонд зэсийн тогтворжуулсан үнийг 2011 оноос эхлэн мөрдөж, зэсийн үнийн зөрүүг тусгай санд төвлөрүүлж байх зарчимд шилжих, 2010 оны төсвийн урсгал зардлыг 2009 оны хүлээгдэж байгаа гүйцэтгэлийн түвшинд царцаах замаар 130.1 тэрбум төгрөгөөр бууруулж тооцох зэрэг зарчмын саналууд болон зарим сумдыг интернетийн сүлжээнд холбох,  зам гүүрийн техник, эдийн засгийн үндэслэл, зураг төсөл боловсруулах, Баян-Өлгий, Өмнөговь, Говь-Алтай, Завхан аймгийн зарим сумдын эрчим хүчний асуудлыг шийдэх, Өндөрхаан-Сүмбэрийн чиглэлд хатуу хучилттай зам тавих, Улаанбаатар, Дундговьд орон нутгийн чанартай зарим зам гүүрт өргөтгөл, шинэтгэл хийх, Шивээ-Овоогийн  уурхайд шинэчлэл хийх, хувиараа болон нөхөрлөл хоршооны хэлбэрээр хөдөлмөр эрхлэх иргэний хөдөлмөр эрхлэлтийг дэмжих, Орхон, Ховд аймагт кинотеатр, Соёл амралтын хүрээлэн барих зэрэгт шаардагдах санхүүжилтийг төсвийн төсөлд нэмж тусгах саналууд хуралдаанд оролцсон гишүүдийн олонхийн дэмжлэг авлаа.

Иргэн, аж ахуйн нэгжээс төлөх нийгмийн даатгалын шимтгэлийн хувь хэмжээг нэмэгдүүлэх чиглэлээр боловсруулж  Нийгмийн даатгалын сангийн 2010 оны төсвийн тухай хуулийн төслийг дагалдуулж өргөн мэдүүлсэн Нийгмийн даатгалын тухай хуульд өөрчлөлт оруулах тухай болон Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг санхүү, эдийн засгийн хямралын үед иргэн, аж ахуйн нэгжид дарамт учруулахгүй байхтай холбогдуулан тус тус дэмжих боломжгүй гэж тус Байнгын хорооны хуралдаанд оролцсон гишүүдийн олонхи үзсэн болно.

Түүнчлэн Монгол Улсын 2010 оны төсвийн тухай хуулийн төслийг дагалдуулж өргөн мэдүүлсэн Хөдөлмөр эрхлэлтийг дэмжих тухай хуульд оруулж байгаа өөрчлөлтийг мөн дэмжих боломжгүй гэж үзлээ.  

Сонгуулийн амлалтын урьдчилгаа болгон 2010 онд 500.0 мянган төгрөгийг иргэн бүрт олгох талаар Улсын Их Хурлын гишүүн З.Алтайн гаргасан саналыг Байнгын хорооны хуралдаанд оролцсон гишүүдийн олонхи дэмжээгүй бөгөөд энэ санал дээр уг гишүүн Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.14-т заасны дагуу цөөнх болсныг уламжилъя.


Байнгын хорооны гишүүдээс бичгээр гаргасан саналуудаар нэг бүрчлэн санал хураалт явуулсан бөгөөд тэдгээрийг дэмжигдсэн, дэмжигдээгүйгээр нь ялгасан саналын томъёоллын дэлгэрэнгүй жагсаалтыг Төсвийн байнгын хороонд хүргүүлсэн.

Улсын Их Хурлын дарга, эрхэм гишүүд ээ, 

Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд болон тэдгээрийг дагалдуулж өргөн мэдүүлсэн холбогдох бусад хуулийн төслүүдийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

Д.Дэмбэрэл: - Н.Батбаяр гишүүнд баярлалаа. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Ц.Дашдорж танилцуулна. Ц.Дашдорж гишүүнийг индэрт урьж байна.

Ц.Дашдорж: - Улсын Их Хурлын дарга, эрхэм гишүүд ээ,

 

Монгол Улсын Засгийн газраас 2009 оны 9 дүгээр сарын 31-ний өдөр Улсын Их Хуралд өргөн мэдүүлсэн Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлгийг Нийгмийн бодлого, боловсрол, соёл, шинжлэх ухааны байнгын хороо 2009 оны11 дүгээр сарын 11,13-ны өдрийн хуралдаанаараа хэлэлцлээ. 

Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.5 дахь хэсгийн заалт, Нийгмийн бодлого, боловсрол, соёл, шинжлэх ухааны байнгын хорооны 2009 оны 11 дүгээр сарын 11-ний өдрийн хуралдаанаар Монгол Улсын 2010 оны төсвийн тухай хуулийн хоёр дахь хэлэлцүүлгийг хийх явцад Байнгын хорооны хуралдаан дээр Улсын Их Хурлын гишүүдийн гаргасан саналыг үндэслэн Байнгын хорооны тогтоолоор Улсын Их Хурлын гишүүн Д. Дондогоор ахлуулсан ажлын хэсэг байгуулан ажиллалаа. 

 

Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлгийн үед Байнгын хорооны хуралдаан дээр Улсын Их Хурлын гишүүдийн гаргасан 60 гаруй зарчмын зөрүүтэй саналыг ажлын хэсэг нэгтгэн 2009 оны 11 дүгээр сарын 13-ны өдрийн хуралдаанаар хэлэлцүүллээ. 

Улсын Их хурлын гишүүд нийгмийн салбар тэр тусмаа эрүүл мэнд, боловсролын салбарт хөрөнгө оруулалт шаардлагатай олон барилга байгууламжийн асуудал тулгамдаж байгааг дүгнээд: 

1. Эхний ээлжинд сургууль, цэцэрлэг, дотуур байр, эмнэлгийн барилга, хөрөнгө оруулалтыг дэмжих, дараагийн ээлжинд хүүхэд залуучуудын парк, соёлын төв, спорт заалны хөрөнгө оруулалтыг дэмжих нь зүйтэй гэж үзлээ. 

2. Улсын Их Хурлын гишүүдээс бодлогын түвшинд төсвийг оновчтой хуваарилах, дэд бүтцийн чиглэлээр төсөвт тусгагдсан зарим нэг орон нутгийн хөрөнгө оруулалтын объектын хөрөнгийг нийгмийн салбарын тулгамдсан арга хэмжээнд тусгах нь зүйтэй гэсэн саналууд гарч дэмжигдсэн болно. 

Уг хуралдаанаас Эрүүл мэндийн салбарын төсвийг 5,0 тэрбум, Боловсрол, соёл, шинжлэх ухааны салбарын төсвийг 6,0 тэрбум төгрөгөөр нэмэгдүүлэх нь зүйтэй гэж үзлээ. 

Нийгмийн бодлого, боловсрол, соёл, шинжлэх ухааны байнгын хорооны гишүүдийн гаргасан зарчмын зөрүүтэй саналын томъёоллыг дэмжсэн, дэмжээгүйгээр нь ангилан Төсвийн байнгын хороонд хүргүүлсэн болно. 

Улсын Их Хурлын эрхэм гишүүд ээ, 

 

Нийгмийн бодлого, боловсрол, соёл, шинжлэх ухааны байнгын хорооноос Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төслүүдийн хоёр дахь хэлэлцүүлгийн талаарх Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 

Анхаарал тавьсанд баярлалаа.

Д.Дэмбэрэл: - Ц.Дашдорж гишүүнд баярлалаа. Одоо Хууль зүйн байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Ж.Энхбаяр танилцуулна. Ж.Энхбаяр гишүүнийг индэрт урьж байна.

Ж.Энхбаяр: - Улсын Их Хурлын дарга, эрхэм гишүүд ээ, 

 

Монгол Улсын Засгийн газраас 2009 оны 9 дүгээр сарын 30-ны өдөр  “Монгол Улсын 2010 төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын  төсөл”-ийг Улсын Их Хуралд өргөн  мэдүүлснийг Улсын Их Хурал 2009 оны 11 дүгээр сарын 05-ны өдрийн чуулганы нэгдсэн хуралдаанаар хэлэлцээд, Байнгын хороодод шилжүүлсэн билээ.

 

Дээрх хуулиудын төслийг Улсын Их Хурлын чуулганы хуралдааны дэгийн тухай хуулийн 25 дугаар зүйлийн 25.8.2, 25.10, 25.11 дэх хэсэгт заасны дагуу  тус Байнгын хороо 2009 оны 11 дүгээр сарын 13-ны өдрийн хуралдаанаараа хэлэлцэж, гишүүдээс гаргасан зарчмын зөрүүтэй санал тус бүрээр санал хураалт явуулж, хуралдаанаар дэмжигдсэн саналуудыг нэгтгэн томъёолж, санал, дүгнэлт болон санал хураалгах саналын томъёоллыг Төсвийн  байнгын хороонд хүргүүлсэн болно. 

 

Улсын Их Хурлын эрхэм гишүүд ээ, 

 

Монгол Улсын 2010 оны төсвийн төслийг хоёр дахь хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

 

 
Анхаарал тавьсанд баярлалаа. 

 

 Д.Дэмбэрэл: - Ж.Энхбаяр гишүүнд баярлалаа. Одоо Төсвийн зарлагын хяналтын дэд хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Д.Зоригт танилцуулна. Зарлагын хяналтын дэд хорооны дарга байна уу? Д.Зоригтын дүгнэлтийг хэн унших вэ? Д.Одхүү гишүүн уншина. Д.Одхүү гишүүнийг индэрт урьж байна.

Д.Одхүү: - Улсын Их Хурлын дарга, эрхэм гишүүд ээ,


Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын төслийг хоёр дахь хэлэлцүүлэгт бэлтгэх тухай асуудлаар УИХ-ын Төсвийн зарлагын хяналтын дэд хороо 2009 оны 11 дүгээр сарын 17-ны өдрийн хуралдаанаараа хэлэлцээд гаргасан санал дүгнэлтийг Та бүхэнд танилцуулж  байна.

Төсвийн зарлагын хяналтын дэд хорооны хуралдаан дээр Засгийн газраас Монгол Улсын 2010 оны төсвийн тухай хуулийн төсөлд оруулж байгаа өөрчлөлтийн талаар болон Төрийн аудитын тухай хуулийн 15.1.9-д заасан бүрэн эрхийн хүрээнд Үндэсний аудитын газраас гаргасан 2010 төсвийн тухай хуулийн төсөлд ирүүлсэн саналыг сонсож Улсын Их Хурлын гишүүд  асуулт асууж, саналаа хэлсэн. 

Засгийн газраас Монгол Улсын 2010 оны төсвийн тухай хуулийн төслийг одоо мөрдөж байгаа хуулиудын хүрээнд эдийн засгийн өсөлт, дэлхийн зах зээл дэх алт, зэсийн үнийн нөлөөлөл зэргийг тооцон төсвийн зарлагын талаар хөтөлбөрт суурилсан төсвийн төлөвлөлтийн зарчмыг баримталж боловсруулсан байна гэж Төсвийн зарлагын хяналтын дэд хороо үзэж байна. 

Монгол Улсын 2010 оны төсвийн орлогыг 1,692.4 тэрбум төгрөгөөр, төсвийн зарлага, санхүүжилтийг 2,126.0 тэрбум төгрөгөөр, урсгал тэнцлийн алдагдал 128.2 тэрбум төгрөгөөр, нийт тэнцлийн алдагдал 433.6 тэрбум төгрөг болгож ДНБ-ний 6 хувь байх, 2010 онд Монгол Улсын төсвөөр 358.6 тэрбум төгрөгийн хөрөнгө оруулалтын төсөл, арга хэмжээг хэрэгжүүлэхээр  төсөл боловсруулагджээ. 

Төсвийн зарлагын хяналтын дэд хорооны хуралдаан дээр Улсын Их Хурлын гишүүн Ц.Даваасүрэн хөдөө орон нутагт төсвийн болон Монгол Улсыг хөгжүүлэх сангийн хөрөнгө оруулалтаар хийгдэж буй төсөл, арга хэмжээний хэрэгжилт, үр дүнг ил тод тайлагнах, үр ашигтай болгох хэрэгжилтийн болон гүйцэтгэлийн хяналтыг сайжруулах талаар анхаарч үзэх, Монгол Улсын тухайн оны төсвийн талаар Үндэсний Аудитын газраас гаргасан санал, дүгнэлтийг илүү бодитой, нарийн тооцоо судалгаатай гаргаж үр дүнг тооцож байх хэрэгтэй байна гэсэн санал гаргаж байлаа. 

Мөн Улсын Их Хурлын гишүүн Х.Баделхан төвөөс алслагдсан аймгуудын томилолтын зардал, тээвэр, шатахууны зардлыг анхаарч үзэн нэмэгдүүлэх талаар анхаарч үзэх шаардлагатай гэсэн саналуудыг гаргаж байлаа.  

Төсвийн зарлагыг бууруулах, бодитой тооцоолох чиглэлээр Үндэсний аудитын газраас гаргасан Боловсролын тухай хуульд өөрчлөлт оруулах замаар аймгийн төвийн сумдын сургууль, цэцэрлэгүүдэд багшилж буй 435 багшид олгох тэтгэмжид зориулсан 599.8 сая төгрөгийг хасаж тооцох, Хүүхдэд олгох мөнгөн тэтгэмжийг бодитой төлөвлөж 12.2 тэрбум төгрөгийг хасаж тооцох саналуудыг Төсвийн зарлагын хяналтын дэд хорооны хуралдаанд оролцсон гишүүдийн олонх санал нэгтэй дэмжсэн болно. 

Төсвийн орлогыг нэмэгдүүлэх чиглэлээр Монголбанкны санхүүгийн үйл ажиллагааны үр дүнгээс улсын төсөвт 5.0 тэрбум төгрөг нэмж төвлөрүүлэх, Монгол Улсын төрийн далбааг мандуулан далайн тээвэр хийсний хураамжийн орлогыг 253.6 сая төгрөгөөр нэмэгдүүлэх, Газрын тосноос олох орлогын төлөвлөгөөг 5.1 тэрбум төгрөгөөр нэмэгдүүлж төвлөрүүлэх, Төрийн өмчит аж ахуйн нэгжүүдээс  төсөвт төвлөрүүлэх ногдол ашгийн орлогыг 200 сая төгрөгөөр нэмэх зэрэг саналууд гаргасныг дэмжсэн болно. 

Улсын Их Хурлын гишүүн О.Чулуунбат, Ц.Даваасүрэн нар Хөгжлийн банкны дүрмийн санд зориулсан 8.0 тэрбум төгрөгийг хасах, Улсын Их Хурлын гишүүн Ц.Сэдванчиг өмнөх жилүүдэд Сангийн яамнаас зээл, урьдчилгаа төлбөрийн хэлбэрээр олгосон хугацаа хэтэрсэн өр, авлагыг барагдуулахад санаачлагатай ажиллах замаар төсвийн орлогыг 10.0 тэрбум төгрөгөөс доошгүй хэмжээгээр нэмэгдүүлэх зэрэг саналуудыг Төсвийн зарлагын хяналтын дэд хорооны гишүүд санал нэгтэй дэмжсэн болно. 

Улсын Их Хурлын эрхэм гишүүд ээ.


Монгол Улсын 2010 оны төсвийн тухай хуулийн төслийн талаар Төсвийн зарлагын хяналтын дэд хорооны хуралдаан дээр гарсан саналууд дээр нэг бүрчлэн санал хураалгаж дэмжсэн дэмжээгүйгээр нь ангилан Төсвийн зарлагын хяналтын дэд хорооны санал, дүгнэлтийн хамт Төсвийн байнгын хороонд  хүргүүлсэн  болно.


Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын төслийн талаар Төсвийн зарлагын хяналтын дэд хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: - Д.Одхүү гишүүнд баярлалаа. Одоо УИХ дахь МАХН-ын санал, дүгнэлтийг сонсъё. Санал, дүгнэлтийг Улсын Их Хурлын гишүүн С.Бямбацогт танилцуулна. С.Бямбацогт гишүүнийг индэрт урьж байна.

С.Бямбацогт: - УИХ-ын дарга, эрхэм гишүүд ээ,


УИХ дахь МАХН-ын бүлэг Монгол Улсын 2010 оны улсын төсвийн төслийг хэлэлцээд дараахь санал дүгнэлтийг оруулж байна.

      
Монгол Улсын 2010 оны улсын төсвийг санхүү, эдийн засгийн хямрал үргэлжилж байгаа хүндрэлтэй нөхцөлд хэлэлцэн батлах гэж байна. Монгол Улсын эдийн засгийн үндсэн үзүүлэлт болох дотоодын нийт бүтээгдэхүүн 2005-2008 онд 7.3-10.2 хувийн өсөлттэй байсан бол 2009 оны хүлээгдэж байгаа гүйцэтгэлээр 1.4 хувь байхаар тооцсон нь санхүү, эдийн засгийн хямралын улмаас эдийн засгийн байдал ихээхэн доройтож байгааг харуулж байна. 


Макро эдийн засгийн үзүүлэлтүүдээс инфляцийн түвшин харьцангуй бага хувьтай байгаа боловч манай эдийн засагт нөлөө бүхий гол төрлийн валюттай харьцах төгрөгийн ханш ихээхэн буурсан нь үйлдвэрлэл, үйлчилгээний салбарын хүрээнд болон хүн амын амьжиргаанд таагүй нөлөө үзүүлж байна. Түүнчлэн 2009 оны хүлээгдэж байгаа гүйцэтгэлээр өмнөх онтой харьцуулбал гадаад худалдааны нийт бараа эргэлт 38.7 хувиар, түүний дотор экспортын хэмжээ 35.4 хувиар, импортын хэмжээ 48.9 хувиар тус тус буурахаар байна. 

       
Монгол Улсын Засгийн газраас УИХ-д өргөн барьсан 2010 оны нэгдсэн төсвийн нийт орлого 2,306.0 тэрбум төгрөг буюу ДНБ-ий 32.2 хувь, нэгдсэн төсвийн нийт зарлага 2,664.6 тэрбум төгрөг буюу ДНБ-ний 37.2 хувь, нийт алдагдал нь 433.7 тэрбум төгрөг болж, ДНБ-ийн 6 хувьтай тэнцэхээр байна. 

       
ДНБ-ий өсөлтийг 2010 онд 7.4 хувь байхаар төсөлд тооцсон байна. Засгийн газраас ДНБ-ий өсөлтийг 2009 оны хүлээгдэж байгаа гүйцэтгэлээр 1.4 хувь, Статистикийн газрын 2009 оны 10 сарын үнэлгээгээр -1.0 хувь байхаар байгаагаас үзвэл, төсөлд тусгагдсан ДНБ-ий өсөлтийг 2010 онд 7.4 хувьд хүргэх, төсвийн орлого, зарлага, алдагдлын түвшин бодитой, эсэхийг нухацтай нягтлах шаардлагатай болж байна.     

       
МАХН-ын бүлэг 2010 оны улсын төсвийн төслийг судалж үзээд төсвийн төслийг сайжруулахад чиглэсэн дараахь саналыг оруулж байна. Тухайлбал :
I. Зарчмын чанартай зарим санал :

1. Ирэх 2010 оны улсын төсвийн алдагдлыг ДНБ-ний 5 хувиас хэтрүүлэхгүй байх зарчмыг баримтлах.

2. Хүний хөгжил сангийн тухай хуулийг 2010 оны улсын төсвийн тухай хуулиас өмнө батлахын хамт Оюу толгой төслийн урьдчилгаанд авах 150 сая ам. долларыг болон улсын төсөвт уул уурхайн салбараас холбогдох хуулийн дагуу 116.3 тэрбум төгрөгийг хүний хөгжлийн санд оруулах, 2010 оны улсын төсвөөс нийгмийн халамжийн зориулалттай нийт зардлыг Хүний хөгжил сангаас  санхүүжүүлэхээр тогтох.

3. Төсвийн орлогын тооцоонд 1 тонн зэсийн үнийг 5800.0 ам доллараар бодож төсвийн орлогыг 80.2 тэрбум төгрөгөөр нэмэгдүүлэх, уг нэмэгдэл орлогыг зохих зүйл ангид хуваарилах.  

4. Эрчим хүчний үнийн өсөлтийг хязгаарлах зорилгоор төрийн өмчит компаниудад улсын төсвөөс 15.0 тэрбум төгрөгийн алдагдлын татаас олгох саналыг дэмжиж байна .  

II. Төсвийн орлогыг нэмэгдүүлэх зарим санал :         

1. Монгол банкны санхүүгийн үйл ажиллагааны үр дүнгээс төсөвт 5.0 тэрбум төгрөгийн орлого оруулах.


Төв банкны тухай хуулийн дагуу банкны цэвэр орлогын 40 -өөс доошгүй хувийг ерөнхий нөөцийн санд шимтгээд үлдэх хэсгийг улсын төсөвт шилжүүлж байх журмыг болон ОУВС –ийн Стенд-бай хөтөлбөрийн үндсэн болон хүүгийн төлбөрийг 2012.07.03-наас төлж эхлэх хуваарьт хугацаатай учир 2010 оны улсын төсөвт орлого төвлөрүүлэхээс чөлөөлөх шаардлагагүй зэрэг байдлыг харгалзаж байгаа болно. 

2. Газрын тосноос олох орлогыг 5.1 тэрбум төгрөгөөр нэмэгдүүлэх 


Манай улсын нутаг дэвсгэрт 7 талбайд 5 гэрээлэгч компаниуд бүтээгдэхүүн хуваах гэрээ (БХГ) байгуулан газрын тосны хайгуулын үйл ажиллагаа явуулж байгаа, энэ онд хайгуулын 10 талбайд 7 компанитай Бүтээгдэхүүн хуваах гэрээг шинээр байгуулсан, зарим компаниуд туршилтын олборлолтоос үйлдвэрлэлийн олборлолтод шилжих зэрэг байдлыг харгалзан, олборлож экспортлох түүхий газрын тосны хэмжээг 2010 онд 2400 мянган баррелиар тогтоож, Засгийн газрын саналаас 430 мянган баррелиар нэмэгдүүлэх боломжийг харгалзан үзсэн болно.

3. Татварын хөнгөлөлт чөлөөлөлтийн хэмжээг бууруулах замаар төсвийн орлогыг 10.0 тэрбум төгрөгийн хэмжээнд нэмэгдүүлэх.


Татварын хууль тогтоомжийг 2006 онд шинэчлэн, дөрвөн 10-ын системд шилжиж, татварын ачааллыг эрс бууруулсантай холбогдуулан татварын элдэв төрлийн хөнгөлөлт чөлөөлөлтийг багасгах бодлогыг баримтлан 2007 онд 10 тэрбум төгрөгөөр бууруулсан байв. Гэтэл 2008, 2009 онд татварын хөнгөлөлт чөлөөлөлтийн хэмжээ 30 хувиар өссөн, улмаар 2010 онд дахин 16 хувиар өсгөхөөр тооцсоныг багасгаж, төсвийн орлогыг нэмэгдүүлэх нь зүйтэй гэж үзэж байна.

4. Нүүрс, төмрийн хүдрийн экспортыг нэмэгдүүлэх, гадаад худалдааны үнийг оновчтой тогтоох замаар нэгдсэн төсвийн орлогыг 40.5 тэрбум төгрөгөөр нэмэгдүүлэх.

III. Төсвийн зарлагыг хорогдуулах санал :
1. Мөнгөн тэтгэмж олгох хүүхдийн тоог 2009 оны хүлээгдэж буй гүйцэтгэлийн үндсэн дээр, энэ зориулалтаар төсөлд тусгагдсан төсвийн зардлыг 12.2 тэрбум төгрөгөөр бууруулах. 


Мөнгөн тэтгэмж олгох хүүхдийн тоог 2006-2009 онд 90-170 гаруй мянган хүүхдээр илүү тооцож байсан учраас жил бүр хүүхдэд тэтгэмж олгохоор төсөвлөгдсөн мөнгөнөөс 10-23 тэрбум төгрөг ашиглагдаагүй үлдсэн байдлыг болон 2009 оны хүлээгдэж байгаа гүйцэтгэлийг харгалзан 2010 оны төсвийн төсөлд тусгагдсан зардлын хэмжээг дээр санал болгосон хэмжээгээр  хорогдуулах боломжтой байна. 

2. Хувийн хэвшлийн байгууллагад үйлдвэрлэл нэмэгдүүлэх зорилгоор 2010 оны төсвийн төсөлд тусгагдсан дотацийн хэмжээг 5.8 тэрбум төгрөгөөр хорогдуулах.  Дээрхи зориулалтаар хөдөлмөр эрхлэлтийг дэмжих сангаас 20.6 тэрбум, ЖДҮ-ийг дэмжих сангаас 30.0 тэрбум, тариаланг дэмжих сангаас 30.4 тэрбум  төгрөгийг зарцуулан хэрэгжүүлэх боломжтой гэж үзсэн болно.

    
 Дээрх саналуудад дурьдсанаар, МАХН-ын Бүлгээс төсвийн орлогыг нэмэгдүүлэх, зардлыг хорогдуулах эх үүсвэрийн талаар оруулж буй саналын нийт дүнгээр 2010 оны улсын нэгдсэн төсвийн орлогыг 168.8 тэрбум төгрөгөөр нэмэгдүүлэх боломж бүрэлдэх бөгөөд энэхүү орлогын эх үүсвэрээс Хүний хөгжлийн санд зохих хэсгийг оруулах, мөн тус Бүлгийн санал болгож буй хавсралтад заасан арга хэмжээнүүдийг санхүүжүүлэхэд зарцуулах нь зүйтэй гэж үзэж байна.


IV. Бусад шаардлагатай саналын тухайд :

1. Алтны олборлолт, цэвэршүүлэлт, тушаалт, татвар төлөлт болон стратегийн нийт ордуудын өнөөгийн болон цаашдын ашиглалтын асуудлын талаар УИХ-аас ажлын хэсэг байгуулан үзлэг шалгалт хийж, санал боловсруулж зохих шийдвэр гаргуулах.

2. Говь-Алтай, Баян- Өлгий аймгаас сонгогдсон УИХ-ын гишүүдээс гаргасан хүсэлтийн дагуу Зам тээвэр, барилга хот байгуулалтын яамны багцад байгаа хөрөнгө оруулалтыг багц дотроо гүйлгэж зохицуулах асуудлыг дэмжиж байна. 

3. Цаашид ДНБ-ий болон улсын төсвийн орлогыг нэмэгдүүлэх, ахиухан өсөлтийг хангахад чиглэсэн өндөр үр өгөөжтэй томоохон төслүүдийг бодит эдийн засгийн салбаруудад төрийн болон хувийн хэвшлийн шугамаар хэрэгжүүлэх шаардлагыг харгалзан, хөрөнгө оруулалтын гадаад эх үүсвэрийг татах зээл санхүүжилтийн арга механизмын асуудлыг олон улсын санхүү банкны байгууллагатай тохиролцож шийдвэрлэх.

4. Монгол улс өнөөгөөс эхлэн хөгжлийн эрчимтэй үе шатанд шилжих, эрдэс баялгийн стратегийн ордуудыг ашиглах, боловсруулах үйлдвэрийн болон дэд бүтцийн томоохон төслүүдийг хэрэгжүүлэх хойшлуулшгүй зорилтууд тавигдаж буй байдлыг харгалзан УИХ-аас Санхүү, эдийн засгийн хүндрэлийг даван туулах арга хэмжээний тухай 2009 оны 3 дугаар сарын 3-ны өдрийн 22 дугаар тогтоолоор бодит эдийн засгийн салбарт хөрөнгө оруулалтын эх үүсвэр бүрэлдүүлэхэд дэмжлэг үзүүлэх зорилгоор холбогдох хуулийн төсөл боловсруулж, УИХ-ын 2009 оны хаврын ээлжит чуулганаар батлуулахаар Сангийн яам, Монголбанкинд өгөгдсөн үүргийг энэ 2009 ондоо багтаан шийдвэрлэж хэрэгжүүлэх.


УИХ дахь МАХН-ын Бүлгээс Монгол улсын 2010 оны улсын төсвийн төсөлд санал хураалгах асуудлын жагсаалтыг хавсаргаж хүргүүлэв.   

           УИХ-ын эрхэм гишүүд ээ !

       
Манай намын бүлгээс оруулж буй 2010 оны улсын төсвийн талаархи эдгээр саналуудыг Эрхэм гишүүд та бүхэн дэмжинэ гэдэгт итгэж байна. 

Д.Дэмбэрэл: - С.Бямбацогт гишүүнд баярлалаа. Одоо Хүний хөгжил сангийн 2010 оны төсвийн төслийн талаар Нийгмийн бодлого, боловсрол, соёл шинжлэх ухааны байнгын хорооны санал, дүгнэлт гарсан байна. Санал, дүгнэлтийг Улсын Их Хурлын гишүүн Д.Дондог танилцуулна. Д.Дондог гишүүнийг индэрт урьж байна.

Д.Дондог: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2009 оны 11 дүгээр сарын 20-ны өдөр Улсын Их Хуралд өргөн мэдүүлсэн Хүний хөгжил сангийн 2010 оны төсвийн тухай хуулийн төслийн хоёр дахь хэлэлцүүлгийг Нийгмийн бодлого, боловсрол, соёл, шинжлэх ухааны байнгын хороо  2009 оны 11 дүгээр сарын 24-ний өдрийн хуралдаанаараа хэлэлцлээ.

Хүний хөгжил сангийн тухай хууль батлагдсантай холбогдуулан нийт хүн амд олгодог нийгмийн халамжийг сайжруулж зорилтод бүлэг рүү чиглүүлэх, нийгмийн хамгааллын хөтөлбөрийг маш тодорхой, зорилго чиглэлтэй, бага зардлаар үр өгөөжтэй хэрэгжүүлэх үүднээс хүүхдийн болон шинээр төрсөн хүүхдийн, шинэ гэр бүлд олгодог нийгмийн халамжийн тэтгэмжийг Монгол Улсыг хөгжүүлэх сангаас олгож байсныг Хүний хөгжил сангаас олгохоор болсныг гишүүд бүрэн дэмжлээ.

Улсын Их Хурлын гишүүдээс төслийн талаар зарчмын зөрүүтэй санал гараагүй болно.

Улсын Их Хурлын эрхэм гишүүд ээ,

Нийгмийн бодлого, боловсрол, соёл, шинжлэх ухааны байнгын хорооноос Хүний хөгжил сангийн 2010 оны төсвийн тухай хуулийн төслийн хоёр дахь хэлэлцүүлгийн талаар гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: - Д.Дондог гишүүнд баярлалаа. Одоо Ардчилсан намын санал, дүгнэлтийг сонсъё. Санал, дүгнэлтийг Улсын Их Хурлын гишүүн Д.Ганхуяг танилцуулна. Д.Ганхуяг гишүүнийг индэрт урьж байна.

Д.Ганхуяг: - Монгол Улсын Засгийн газраас өргөн барьсан “Монгол Улсын 2010 оны төсвийн тухай, Хүний хөгжлийн сангийн 2010 оны төсвийн тухай хууль, Нийгмийн даатгалын сангийн 2010 оны төсвийн тухай  хуулиудын төслийг УИХ дахь Ардчилсан намын бүлэг хуралдаанаараа авч хэлэлцлээ. 

УИХ Монгол Улсын 2010 оны төсвийг санхүүгийн хямралаас улбаатай эдийн засгийн уналт үргэлжилж байгаа хүнд үед хэлэлцэн батлах гэж байна. УИХ-д Засгийн газраас  ирүүлсэн 2010 оны төсвийн төсөлд нэгдсэн төсвийн  орлого 2.31 их наяд төгрөг буюу ДНБ-ий 32.2 хувь, нэгдсэн төсвийн  зарлага 2.67 орчим их наяд төгрөг буюу ДНБ-ний 37.2 хувь, улсын төсвийн тэнцлийн алдагдал 433.7 тэрбум төгрөг байхаар тооцжээ. 

 Монгол Улсын хувьд өмнөх 3 жилд  ДНБ-ний өсөлт 7-оос дээш хувьтай байсан бол,  төсвийн төслийн 2009 оны хүлээгдэж байгаа гүйцэтгэлээр ДНБ-ий өсөлт 1.4 хувь байхаар тооцсон нь санхүүгийн хямралаас шалтгаалан  эдийн засаг нилээд хурдацтай унаж байгааг харуулж байна. 2009 оны хүлээгдэж байгаа гүйцэтгэлээр 2008 онтой харьцуулбал гадаад худалдааны  бараа эргэлт 38.7, түүний дотор экспортын хэмжээ 35.4, импортын хэмжээ 48.9 хувиар тус тус буурахаар байна.        

Гэвч Үндэсний статистикийн хороо эхний 10 сарын байдлаар 2009 онд ДНБ-ний өсөлтийг -1.0 байхаар гаргасан, харин Засгийн газар  хүлээгдэж буй гүйцэтгэлээр энэ хувийг 1.4 гэж тооцсон нь 2.4 хувийн зөрүү гарч бөгөөд, энэ нь  2010 оны  төсвийн төслөөр ДНБ-ий өсөлт 2010 онд 7.4 хувьд хүргэх гэсэн зорилттой хэрхэн уялдах, хир бодитой зорилт болох, хэрэгжих боломжтой эсэхийг нарийвчлан хянаж үзэх шаардлагатай байна.

 2010 оны төсвийн төслөөр төсвийн орлого ДНБ-ний 32.2, төсвийн зарлага 37.5, төсвийн урсгал зарлага 28.5 хувийг тус тус эзэлж байна. Энэ үзүүлэлт нь манай улсын хөгжлийн түвшинтэй харьцуулахад, төрийн эдийн засаг дэх оролцоо харьцангуй өндөр байгааг зааж байна. Гэтэл 2010 оны төсвийн төслийг 2009 оныхтой харьцуулахад урсгал зардал 23 хувиар, бараа үйлчилгээний зардал  35 хувиар тус тус нэмэгдэхээр байна.

Мөн тэтгэвэр, тэтгэмж болон нийгэм халамжийн зардал 11.5 хувиар нэмэгдсэнээс, нийгэм халамжийн нийт зардал 466.5 тэрбум.төгрөгт хүрчээ. Үүнийг нийт хүн амд харьцуулбал 1 иргэнд 180 орчим мянган.төг оногдохоор тооцоо гарч байна.

Энэ төсвийн болоод нийгэм халамжийн оновчгүй бодлогоос хамаарч манай улсад дараахь нөхцөл, байдал бий болсон байна.

Эх орондоо ч, гадаадад ч монгол хүний хөдөлмөрийн үнэлэмж хамгийн доод түвшинд тавигдаж байна.Тодруулбал манай иргэдэд оюуны болон биеийн хөдөлмөр эрхэлсэн ч амьжиргаанд хүрэлцдэггүй цалин хөлс авсны оронд төрөөс үзүүлж буй ямар нэг халамжид хамрагдсан дээр гэсэн бэлэнчлэх сэтгэлгээ гарах болсон байна. Энэ нь төрийн зүгээс цалин, тэтгэвэр тэтгэмжийг нэмэхээр инфляцийг хөөрөгдөнө гэсэн бодлого баримталж, нөгөө талдаа ардчилал, зах зээлийн эдийн засаг бэхэжсэн орнуудад байхгүй элдэв төрлийн улс төрийн чанартай нийгмийн халамжийг хавтгайруулж ирсэнтэй холбоотой.

Мөн санхүү, эдийн засгийн хямрал, төрийн хүнд суртлын чирэгдэл, зээлийн хүүгийн хэт ачаалал зэргээс хувийн хэвшил, аж ахуйн нэгжүүдийн борлуулалт, орлого эрс буурч 2009 оны эхний 10 сарын байдлаар ҮТЕГ-т тайлангаа ирүүлсэн 48 мянга гаруй аж ахуй нэгжийн 57.9 хувь нь алдагдалтай ажилласан байна. Мөн манай улс өөрөө жижиг зах зээлтэй, дээр нь экспортын үйлдвэрлэл хөгжөөгүйгээс МАА-н гаралтай түүхий эд, махны үнэ буурснаар малчдын орлогын хэмжээ доошилсоор байна.

Энэ байдалд дүгнэлт хийж УИХ дахь намын бүлгүүд, Засгийн газартай хамтарч ажиллан Хүний хөгжил сангийн тухай хуулийг баталж оновчгүй, хавтгайрсан нийгэм халамжийг нэг цонхоор, хяналттайгаар бүх иргэддээ тэгш шударгаар хүртээх боломжийг бүрдүүллээ. Ингэснээр Монгол улсын бүх иргэд стратегийн бүх ордуудад хувь эзэмших, нөөцийн татвар болон энэ хувийн ногдол ашгаас бүрдэх Хүний хөгжил сангаас зориулалтын дагуу  орлогоо нэмэгдүүлэх боломжтой боллоо. Ингэснээр эдийн засгийн салбар дэх төрийн оролцоо нэмэгдэхгүй байх, иргэдийн орлого нэмэгдэх, ил тод хариуцлагатай уул уурхайг хөгжүүлэх зэрэг боломжууд бүрдэж байгааг тэмдэглэж байна.

Цаашид төр, засгаас бодит эдийн засгийг дэмжих, монгол хүний хөдөлмөрийн үнэлэмжийг дээшлүүлж, цалингаараа амьдрах боломжийг бүрдүүлэх зорилтыг дэс дараатай хэрэгжүүлэх шаардлагатай байна. Цалингаараа амьдрах нөхцөлийг бүрдүүлснээр л ажил эрхлэлт нэмэгдэж, ажилгүйдэл болон ядуурал буурдаг нь энэ нийгмийн жам билээ.

Иймд 2010 оны төсвийн тухай хуулийг  батлахтай холбогдуулж бэлэнчлэх сэтгэлгээг хөөрөгдөхгүй байж иргэд, аж ахуйн нэгжийн өөрөө бие дааж амьдрах болон өрсөлдөх чадварыг нэмэгдүүлэх, бодит эдийн засгийг дэмжих бодлогыг тууштай хэрэгжүүлэх шаардлагатай байна. Үүнд ашигт малтмалын орлогод суурилсан төсвийн орлогын өсөлтийг дагасан төсвийн урсгал зардлын тэлэлт түүнээс үүсэх эрсдэлийг багасгаж төсвийн тогтвортой байдлыг хангах, улс орны эдийн засаг нийгмийн зохистой хөгжлийн өсөлтийг хангах үүднээс том хөтөлбөрүүдийг хэрэгжүүлэх, нутгийн өөрөө удирдах байгууллагын эрх мэдлийг нэмэгдүүлж шийдвэр гаргах болон гүйцэтгэх чадварыг нэмэгдүүлэх, төсвийн хөрөнгө оруулалтын үр өгөөжийг нэмэгдүүлэх, хөрөнгө оруулалтаа нөхөх болон аль болох олон иргэдийн хэрэгцээ шаардлагыг хангах зэрэг хүчин зүйлийг харгалзан ач холбогдлоор эрэмбэлж шийдвэр гаргах зэрэг зорилтыг хэрэгжүүлэх үүднээс Төсвийн болон Төсвийн байгууллагын удирдлага, санхүүжилтийн тухай хуулиудыг  өөрчлөн шинэчлэх шаардлагатай байна. Хүний хөгжил сангийн тухай хууль  батлагдсантай холбогдуулж нийгмийн халамж, нийгмийн даатгал, эрүүл мэндийн салбар болон энэ салбарын санхүүжилтийн тогтолцоо, сургуулийн өмнөх боловсрол зэрэг боловсролын салбар зэрэг чиглэлүүдэд реформын чанартай өөрчлөлт хийх саналыг  УИХ-д оруулж ирж шийдвэрлүүлэх үүргийг Засгийн газарт өгөх шаардлагатай гэж үзэж байна.

Улсын Их Хурал дахь Ардчилсан намын бүлэг Монгол Улсын 2010 оны төсвийн төслийн талаар дараахь саналыг  гаргаж байна. Үүнд:

Нэг. Төсвийн урсгал зарлагыг багасгах талаар:

1. Монгол Улсын 2010 оны нэгдсэн төсвийн нийт алдагдлыг ДНБ-ий 5 хувьд багтаах
2. 2010 оны төсвийн урсгал зарлага доторхи бараа үйлчилгээний зарлагыг 2009 оны хүлээгдэж буй гүйцэтгэлийн түвшинд царцаах байдлаар 45 орчим тэрбум төгрөгөөр бууруулж тооцох


Хоёр. Төсвийн орлогыг нэмэгдүүлэх талаар

3.  Ашигт малтмал ашигласан мөртлөө байгаль орчныг нөхөн сэргээлт хийгээгүй болон татвар төлөхгүй байгаа аж ахуйн нэгж, иргэдийн үйл ажиллагаанд тавих  хяналтыг  чангатгаж хуульд заасны дагуу  хариуцлага тооцох.

4. Ил тод хариуцлагатай уул уурхайг хөгжүүлэх зорилгоор алт, зэс, цайр, нүүрс нефть, жонш, төмрийн хүдэр зэрэг түүхий эдийн экспортын өртөг, зардал, үнэ, орлогыг бодитоор тодорхойлон нөөцийн төлбөр,  бусад татварыг бүрэн гүйцэд авах механизмыг боловсронгуй болгох. 

5. Засгийн газрын УИХ-д өргөн мэдүүлсэн 2010 оны төсвийн төсөлд тусгагдсан зэсийн үнэ 5184.7 ам.долларыг 5800 ам.доллароор тооцож татварын орлогыг нийт 80.2 тэрбум төгрөгөөр нэмэгдүүлэх. 

6. Үндэсний аудитын ерөнхий газрын санал дүгнэлтийн дагуу Монгол банкаас улсын төсөвт төвлөрүүлэх орлогыг 5.0 тэрбум төгрөгөөр, Газрын тосны орлогыг 5.1 тэрбум төгрөгөөр, Монгол улсын далбааг мандуулан далайн тээвэр хийсний хураамжийн орлогыг 253.6 сая төгрөгөөр, ногдол ашгийн орлогыг 200.0 сая төгрөгөөр, нийт  10.6 тэрбум төгрөгөөр нэмэгдүүлэх.

7. Төрийн өмчит “Эрдэнэс MGL” ХХК-д нүүрс олборлож экспортлон борлуулах замаар төсвийн орлогыг 12.0 тэрбум төгрөгөөр нэмэгдүүлэх.

8.  Дарханы төмөрлөгийн үйлдвэрт төмрийн хүдэр борлуулах төлөвлөгөө өгөх 


Гурав. Монгол улсын 2010 оны Төсвийн тухай хуулийн төсөл,энэ хуультай хамт өргөн баригдсан хуулийн төслийг батлах, баталсантай холбогдуулж авах арга, хэмжээний талаар 

9. Нийгмийн даатгалын сангаас эрүүл мэндийн даатгалын санг тусгаарлах, шинжилгээ,оношилгоо,эмчилгээтэй холбогдож гадагшаа гарч буй хөрөнгийн урсгалыг багасгах, эрүүл мэндийн салбарыг даатгалын санхүүжилтийн тогтолцоонд суурилж хөгжүүлэх, энэ салбарт олон хэлбэр бүхий даатгалыг нэвтрүүлэх, өмчийн хэлбэрээс үл хамаарч даатгал тэгш үйлчилдэг болгох, уг салбарт улсын төсвөөс оруулж буй хөрөнгө оруулалтын үр өгөөжийг нэмэгдүүлж, энэ салбарын техник, технологийн хөгжлийн хурдцаас салбарын менежмент хоцрохгүй байхаар бүтцийн өөрчлөлт хийж өрсөлдөх чадварыг нэмэгдүүлэхтэй холбогдсон эрх зүйн шинэчлэл хийх.
       10. Нийгмийн даатгалын үндэсний зөвлөл \ НДҮЗ \ болон нийгмийн салбарт ажиллаж байгаа төрийн албан хаагчидтай холбогдсон зардлын төсвийг тусд нь баталж, эргэж энэ зардлыг НДС-аас санхүүжүүлдэг байхаар  хуульд өөрчлөлт оруулах. Мөн НДС-ийн чөлөөт үлдэгдлийг арвижуулан өсгөх менежментийг бусад орнуудын сайн туршлагыг нэвтрүүлж олон улсын нэр хүндтэй санхүүгийн байгууллагаар гэрээгээр гүйцэтгүүлэх, энэ  гэрээний хэрэгжилтэд НДҮЗ хяналт тавьдаг байхаар холбогдох  хуулиудад өөрчлөлт оруулах.

         11. Боловсролын салбарын тогтолцоог боловсронгуй болгож улмаар төрийн өмчийн их,дээд сургуулиудын зах зээлд нийлүүлж буй мэдлэг буюу төгсөгчдийн өрсөлдөх чадварыг олон улсын түвшинд хүргэх зорилтыг хэрэгжүүлэх хүрээнд бүтэц, санхүүжилтийн тогтолцоог өөрчлөхтэй холбогдуулж эрх зүйн орчныг боловсронгуй болгох.

          12. 2010 оны төсвийн төслөөр 4-7 настай хүүхдийн цэцэрлэгүүдийн урсгал зардалд 77.74 тэрбум.төг суусан байна. Энэ зардлыг цаашид судалгаан дээр үндэслэн барих-шилжүүлэх-эзэмшүүлэх нөхцөлөөр төрийн зохицуулалт, хувийн хэвшлийн оролцоотойгоор шийдэх боломж байгааг эсэхийг тогтоож, холбогдох шийдвэрийг гаргах. 


Улсын Их Хурал дахь Ардчилсан намын бүлгээс оруулж буй саналыг хэлэлцэн шийдвэрлэж өгнө үү.

Д.Дэмбэрэл: - Д.Ганхуяг гишүүнд баярлалаа. Одоо Төсвийн байнгын хорооны санал, дүгнэлтийг сонсъё. Санал, дүгнэлтийг Улсын Их Хурлын гишүүн Ч.Улаан танилцуулна. 

Ч.Улаан: - УИХ-ын дарга, эрхэм гишүүд ээ, 


Монгол Улсын Засгийн газраас Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын  төслийг 2009 оны 9 дүгээр сарын  30-ны өдөр өргөн мэдүүлсэн билээ. 

 


Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын  төслийн  анхны хэлэлцүүлгийг 2009 оны 11 дүгээр  сарын 06-ны өдрийн нэгдсэн хуралдаанаар хэлэлцэж УИХ-ын байнгын хороодод шилжүүлсэн билээ. 

 


Энэ хугацаанд Хүний хөгжил сангийн тухай хууль батлагдсантай холбогдуулан Хүний хөгжил сангийн 2010 оны төсвийн тухай хуулийн төслийг Засгийн газраас 2009 оны 11 дүгээр сарын 20-ны өдөр  УИХ-д өргөн мэдүүлж, мөн  өдөр анхны хэлэлцүүлгийг хийж Төсвийн байнгын хороонд шилжүүлсэн юм.

 


Дээрх хуулиудын төслийг хоёр дахь хэлэлцүүлэгт бэлтгэх тухай асуудлыг Төсвийн байнгын хорооны 2009 оны 11 дүгээр сарын 24-ний өдрийн  хуралдаанаар хэлэлцээд дараахь санал, дүгнэлтийг гаргасныг Та бүхэнд танилцуулж байна.

 


УИХ-ын эрхэм гишүүд ээ, 

 

Засгийн газраас мөрдөгдөж байгаа Монгол Улсын нэгдсэн төсвийн тухай хууль, Төсвийн байгууллагын удирдлага санхүүжилтийн тухай хууль болон бусад хууль тогтоомжуудын хүрээнд  төсвийн төслийг боловсруулсан  байна.

 
Монгол Улсын 2010 оны төсвийн төслийг боловсруулахдаа ирэх онд эдийн засгийн өсөлтийг 7.4 хувь байх, инфляцийн түвшин 8.5 хувь, төгрөгийн ам доллартай харьцах ханшийг 2010 оны эцэст 1401.5 төгрөг байх бөгөөд дунджаар 1418.2  төгрөг байх, 2010 онд нэг унци алтны үнийг 900 ам доллараар, дэлхийн зах зээл дээрх цэвэр зэсийн үнийг  5184.7 ам.доллараар бодож төсвийн орлогыг тооцоолжээ.

 

 Монгол Улсын 2010 оны төсвийн жилд төвлөрүүлэх төсвийн орлогыг 1.692.4 тэрбум төгрөгөөр үүнээс төсвийн урсгал орлого 1,484,8 тэрбум төгрөг, татварын орлого 1,197.0 тэрбум төгрөг байхаар тооцсон нь энэ оны хүлээгдэж байгаа гүйцэтгэлээс төсвийн нийт орлого 4.3 хувиар, татварын орлого 6.6 хувиар тус тус өсөхөөр байна. 

 

Ирэх 2010 онд төсвийн тэнцвэрт харьцааг хадгалах хэмжээнд орлогын боломжит эх үүсвэрийг дайчлах, татварын тогтвортой орчинг хангах, татвар хураалтыг эрчимжүүлэх арга хэмжээнүүдийг хэрэгжүүлэх бодлого баримталсныг Төсвийн байнгын хороо зарчмын хувьд дэмжиж байгаа болно.  

 

Засгийн газраас 2010 онд Улсын төсвийн зарлагыг 2.126.0 тэрбум  төгрөг, төсвийн урсгал зарлагыг 1,613.0 тэрбум төгрөгөөр, бараа үйлчилгээний зардлыг 1,035,0 төгрөг байхаар төлөвлөсөн нь энэ оны хүлээгдэж байгаа гүйцэтгэлээс  төсвийн нийт зарлага 14.6 хувиар, урсгал зарлага 10.2 хувиар, бараа үйлчилгээний зардал 14.7 хувиар  тус тус өсөхөөр  тооцсон байна. 

 

Засгийн газар төсвийн зарлагын төслийг боловсруулахдаа ОУВС-тай тохиролцсон хямралыг даван туулах хөтөлбөр болон олон улсын санхүүгийн бусад байгууллагууд, донор орнуудтай санхүү зээлийн бодлогоор тохиролцсон арга хэмжээг хэрэгжүүлэх, хөтөлбөрт суурилсан төсөв хэрэгжүүлэх, шинээр хэрэгжүүлэх хөтөлбөр арга хэмжээг ач холбогдлоор нь эрэмблэх зарчим баримталсан байна.

 

Монгол Улсын 2010 оны төсвийн төсөлд хөрөнгө оруулалтын арга хэмжээнд нийтдээ 412.6 тэрбум төгрөг, үүнээс цэвэр хөрөнгө оруулалт 358.6 тэрбум төгрөг тусгагдсан нь 2009 оныхоос 123.4 тэрбум төгрөгөөр  буюу 42.6 хувиар нэмэгдсэн байна. Монгол Улсын 2010 оны төсвийн хөрөнгө оруулалтаар хэрэгжүүлэх  төсөл арга хэмжээний 45.0 хувийг дэд бүтцийн салбарт, 28.0 хувийг нийгмийн салбарт, 6.0 хувийг хөдөө аж ахуй, байгаль орчны салбарт, 5.8 хувийг аймаг, нийслэл, орон нутагт хийх хөрөнгө оруулалтад, 4.3 хувийг батлан хамгаалах, хууль, хяналтын байгууллагын хөрөнгө оруулалтад зарцуулахаар төсөлд тусгагджээ. 

 

Монгол Улсын 2010 оны төсвийн урсгал тэнцлийн алдагдал 128, 2 тэрбум төгрөг, нэгдсэн төсвийн алдагдал 358.6 тэрбум төгрөг болж, ДНБ-д урсгал тэнцлийн алдагдал -1.8, нэгдсэн төсвийн алдагдал - 5.0 хувь болохоор төсөл боловсрогдсон байна. 

 

Монгол Улсын 2010 оны төсвийн тухай хуулийн төсөл нь одоо хүчин төгөлдөр үйлчилж байгаа Төсвийн байгууллагын удирдлага, санхүүжилтийн тухай хууль болон Монгол Улсын нэгдсэн төсвийн тухай хуулийн хүрээнд  боловсруулагдсан учраас төсвийн орлого, зарлагын бүтцэд ямар нэгэн өөрчлөлт ороогүй байгаад дүгнэлт хийж төсвийн хууль тогтоомжуудыг боловсронгуй болгох талаар УИХ-аас өгсөн үүргийг хэрэгжүүлэх талаар Засгийн газар шуурхай ажиллах шаардлагатай гэж Төсвийн байнгын хороо үзлээ. 

 

Монгол Улсын 2010 оны улсын төсвийн төсөлд тусгагдсан орлогоос 116.3 тэрбум төгрөгийг Хүний хөгжил санд шилжүүлэх, 2010 онд тус санд 133.9 тэрбум төгрөгийн орлого төвлөрүүлэх, мөн Оюу толгойн ордын урьдчилгаа төлбөр 212.7 тэрбум төгрөгийг тус сангийн эх үүсвэр болгохоор 2010 онд Хүний хөгжил сангаас 334.9 тэрбум төгрөгийн арга хэмжээг санхүүжүүлэхээр тооцлоо.

 

Нийгмийн даатгалын санд 2010 оны төсвийн жилд төвлөрүүлэх орлогын хэмжээг 381.3 тэрбум төгрөгөөр, нийгмийн даатгалын сангуудын зарлагыг 490.9 тэрбум төгрөг байхаар тооцож байна. 

 

Нийгмийн даатгалын сангийн хөрөнгийн менежментийг сайжруулах, Нийгмийн даатгалын сангийн чөлөөт үлдэгдэл болон нэрийн дансны хөрөнгийг өсгөх, хуримтлалыг бий болгох эрх зүйн орчныг бүрдүүлэх, нийгмийн даатгалын байгууллагын бүтэц, зохион байгуулалтыг оновчтой болгох шаардлагатай байгаад дүгнэлт хийж Засгийн  газар эдгээр асуудлуудыг УИХ-д нэн даруй өргөн мэдүүлж шийдвэрлүүлэх шаардлагатай.

 

Улсын Их Хурлын эрхэм гишүүд ээ,

 

 
Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын  төслийг Улсын Их Хурлын бүх байнгын хороод , Төсвийн зарлагын хяналтын дэд хороо, УИХ дахь МАХН, АН-ын бүлгүүд  хуралдаанаараа хэлэлцээд  гаргасан санал, дүгнэлт, зарчмын зөрүүтэй саналын томъёоллоо Төсвийн байнгын хороонд ирүүлсэн билээ.  

 

Улсын Их Хурал дахь МАХН, АН–ын бүлгээс ажлын хэсэг гарч төсвийн орлогын нэмэгдэл эх үүсвэр бүрдүүлэх, зарлага, хөрөнгө оруулалтын санхүүжилтийг оновчтой болгох, төсвийн алдагдлыг ОУВС-тай байгуулсан гэрээний хүрээнд барих, хөрөнгө оруулалтыг нийгэм, эдийн засгийн тулгамдсан арга хэмжээнүүдэд оновчтой төлөвлөх, Хүний хөгжил сангийн төсвийн хууль шинээр гарч байгаатай холбогдуулан төсөв хоорондын зохицуулалт хийх, хөрөнгө оруулалтын зарим төсөл, арга хэмжээг эргэн төлөгдөх нөхцөлтэйгээр төлөвлөхөөр зохицуулах зэрэг нийтдээ 59 саналыг Төсвийн байнгын хороонд оруулж ирж дэмжүүлэх, энэ нөхцөлд Байнгын болон дэд хороодоос төсвийн төслийн талаар гаргасан саналыг бүхэлд нь санал хураалгахгүйгээр шийдэх саналаа ирүүлсэн юм.

 

Төсвийн байнгын хороо Улсын Их Хурлын Байнгын хороод, дэд хороодоос гаргасан дээрх саналууд, намын бүлгүүдийн саналуудыг нэгтгэн гаргаж саналд хэрхэн туссаныг судлан үзэхэд нийт саналын 20 орчим хувь нь шууд буюу агуулгаараа бүлгүүдийн саналд туссан байгааг мэдээлж санал хураалгахад Төсвийн байнгын хорооны хуралдаанд оролцсон гишүүдийн олонхи Байнгын хороодоос гаргасан  саналыг санал хураалгахгүйгээр шийдэх бүлгүүдийн саналыг дэмжсэн болно. 

 

Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын төслийн талаар гаргасан зарчмын зөрүүтэй саналын томъёолол нэг бүрээр санал хураалгаж шийдвэрлэсэн болно.
 


Монгол Улсын 2010 оны төсвийн хуулийн төслийг УИХ-аар хэлэлцэж байгаатай холбогдуулан зарим байгууллага, төрийн бус байгууллагуудаас ирүүлсэн албан бичиг, саналуудыг анхааралтай авч үзэж судлан Төсвийн байнгын хорооны хуралдаанд танилцуулан шийдвэрлэсэн болно. 
 
Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төслийн талаар Төсвийн байнгын хорооноос гаргасан зарчмын зөрүүтэй саналын томъёоллыг Та бүхэнд тараасан болно. 
 
Төсвийн тухай хуулиудын төслийг хэлэлцэн батлахтай холбогдуулан хууль хэрэгжүүлэх арга хэмжээний талаар УИХ-аас тогтоол  гаргах шаардлагатай  гэж үзэж уг тогтоолын төслийн хэлэлцэх эсэх тухай асуудлыг Байнгын хорооны хуралдаанаар  хэлэлцэн хэлэлцэхээр шийдвэрлэсэн болно.
 

УИХ-ын эрхэм гишүүд ээ, 
 
Монгол Улсын 2010 оны төсвийн тухай, Хүний хөгжил сангийн 2010 оны төсвийн тухай, Нийгмийн даатгалын сангийн 2010 оны төсвийн тухай  хуулиудын төслийн хоёр дахь хэлэлцүүлгийг хийж өгөхийг хүсье. 
 
Анхаарал тавьсанд баярлалаа. 
Д.Дэмбэрэл: - Ч.Улаан гишүүнд баярлалаа.  Байнгын хороодын санал, дүгнэлт, Намын бүлгүүдийн санал, дүгнэлт, Төсвийн зарлагын хяналтын дэд хорооны санал, дүгнэлтүүдийг бид сонслоо. 

Эдгээр санал, дүгнэлтүүдээс асуух асуулттай гишүүн байна уу.

Асуух асуулттай гишүүд алга байна.

Одоо Төсвийн байнгын хорооноос оруулж байгаа болон бусад Байнгын хороодоос оруулж байгаа зарчмын зөрүүтэй саналаар санал хураалт явуулъя.

Гишүүд чуулганы танхимд оръё.  Санал хураалтад бэлтгэе. Ирцээ сайн бүрдүүлье. Засгийн газрын гишүүд хуралдаа ирж байгаа юм байна. Аль болохоор энд байх гишүүнд байж санал өгөөд, Засгийн газрын гишүүд ирц хүрэхээр гишүүд нь Засгийн газар дээрээ ажиллая.

Зарчмын зөрүүтэй саналуудаар санал хураалт явуулъя. Гишүүд суудлаа эзэлье.

Монгол Улсын 2010 оны төсвийн тухай хуулийн төсөл, Хүний хөгжлийн сангийн 2010 оны төсвийн тухай хуулийн төсөл, Нийгмийн даатгалын сангийн 2010 оны төсвийн тухай хуулийн төслийн талаар Улсын Их Хурлын Байнгын хороод, Төсвийн зарлагын хяналтын дэд хороо Улсын Их Хуралд суудалтай намуудын бүлгүүдээс гаргасан зарчмын зөрүүтэй саналын томъёолол. 

Төсвийн байнгын хороогоор дэмжигдсэн саналуудыг эхлээд хураалгая.

Нэг. Монгол Улсын 2010 оны төсвийн төслийг УИХ нэгдсэн чуулган, Байнгын хороодын хуралдаанаар хэлэлцэх явцдаа нэгдсэн төсвийн нийт алдагдлыг Дотоодын нийт бүтээгдэхүүний 5.0 хувиас хэтрүүлэхгүй байх зарчмыг баримтлах гэсэн МАХН-ын бүлэг, Ардчилсан намын бүлгийн санал. Төсвийн байнгын хороогоор дэмжигдсэн байна. 

Саналыг дэмжье гэсэн санал хураалт явж байна.

57 гишүүн санал хураалтад оролцож, 54 гишүүн зөвшөөрч, 94,7 хувийн саналаар санал дэмжигдэж байна.


 Хоёр. Төсвийн орлогыг бууруулах  

1. Нийгмийн даатгалын сангийн тухай хуульд өөрчлөлт оруулах тухай хуулийн төсөл болон  Иргэний эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг УИХ-аас хууль санаачлагчид нь буцаасантай холбогдуулан нийгмийн даатгалын сангийн орлогыг 41,500.0 сая төгрөгөөр, эрүүл мэндийн даатгалын сангийн орлогыг 5,282.0 сая төгрөгөөр  тус тус бууруулах саналыг МАХН-ын бүлэг, Ардчилсан намын бүлгүүд гаргасан байна. Төсвийн байнгын хороогоор дэмжигдсэн байна. 

Саналыг дэмжье гэсэн санал хураалт явж байна.

58 гишүүн санал хураалтад оролцож, 58 гишүүн зөвшөөрч, 100 хувийн саналаар санал дэмжигдэж байна.


Гурав. Төсвийн орлогыг нэмэгдүүлэх   

 

2. Засгийн газраас УИХ-д өргөн мэдүүлсэн 2010 оны төсвийн төсөлд тусгагдсан зэсийн үнэ 5184.7 ам долларыг 615.3 ам доллараар нэмэгдүүлэн 5800.0 ам доллараар тооцсоноор улсын төсөвт төвлөрөх аж ахуйн нэгжийн орлогын албан татварын орлогыг 6,900.0 сая төгрөгөөр, зарим бүтээгдэхүүний үнийн өсөлтийн албан татварын орлогыг 68,000.0 сая төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн орлогыг 3,710.0 сая төгрөгөөр, орон нутгийн төсвийн орлогод төвлөрөх ашигт малтмалын нөөц ашигласны төлбөрийн орлогыг 1,590.0 сая төгрөгөөр,  нийт 80,200.0 сая төгрөгөөр төсвийн орлогыг  нэмэгдүүлэх гэсэн МАХН-ын бүлэг, Ардчилсан намын бүлгийн санал. Төсвийн байнгын хороогоор дэмжигдсэн байна. 

Саналыг дэмжье гэсэн санал хураалт явж байна.

58 гишүүн санал хураалтад оролцож, 56 гишүүн зөвшөөрч, 96,6 хувийн саналаар санал дэмжигдэж байна.

3. Төв банк (Монголбанк)-ны тухай хуулийн 38 дугаар зүйлд заасны дагуу  улсын төсөвт Монголбанкнаас 5,000.0 сая төгрөг төвлөрүүлэх. МАХН-ын бүлэг, Ардчилсан намын бүлэг, Төсвийн зарлагын хяналтын дэд хороодын гаргасан санал байна.

Саналыг дэмжье гэсэн санал хураалт явж байна.

56 гишүүн санал хураалтад оролцож, 53 гишүүн зөвшөөрч, 94,6 хувийн саналаар санал дэмжигдэж байна.

4. Улсын төсөвт төвлөрөх Монгол улсын далбааг мандуулан далайн тээвэр хийсний хураамжийн орлогыг 253.6 сая төгрөгөөр нэмэгдүүлэх  гэсэн саналыг МАХН-ын бүлэг, Ардчилсан намын бүлэг,Төсвийн зарлагын хяналтын дэд хороо тус тус гаргасан байна.

Саналыг дэмжье гэсэн санал хураалт явж байна.

56 гишүүн санал хураалтад оролцож, 53 гишүүн зөвшөөрч, 94,6 хувийн саналаар санал дэмжигдэж байна.

5. Газрын тосны олборлолтыг  нэмэгдүүлэн тооцсоноор улсын төсөвт төвлөрөх газрын тосны орлогыг 5,100.0 сая төгрөгөөр нэмэгдүүлэх гэсэн саналыг МАХН-ын бүлэг, Ардчилсан намын бүлэг,Төсвийн зарлагын хяналтын дэд хороо тус тус гаргасан байна.

 Саналыг дэмжье гэсэн санал хураалт явж байна.

54 гишүүн санал хураалтад оролцож, 51 гишүүн зөвшөөрч, 94,4 хувийн саналаар санал дэмжигдэж байна.

6. Дарханы дулааны сүлжээ ХХК-иас улсын төсөвт төвлөрүүлэх ногдол ашгийн орлогыг 100.0 сая төгрөгөөр, Багануур Зүүн Өмнөд Бүсийн Цахилгаан Түгээх Сүлжээ ХХК-иас улсын төсөвт төвлөрүүлэх ногдол ашгийн орлогыг 100.0 сая төгрөгөөр тус тус нэмэгдүүлэх  гэсэн саналыг МАХН-ын бүлэг, Ардчилсан намын бүлэг,Төсвийн зарлагын хяналтын дэд хороо тус тус гаргасан байна.

Саналыг дэмжье гэсэн санал хураалт явж байна.

52 гишүүн санал хураалтад оролцож, 49 гишүүн зөвшөөрч, 94,2 хувийн саналаар санал дэмжигдэж байна.

7. Нүүрсний экспортын хэмжээг 5.0 сая тонноор нэмэгдүүлэн тооцсоноор улсын төсөвт төвлөрөх аж ахуйн нэгжийн орлогын албан татварын орлогыг 11,718.2 сая төгрөгөөр, гаалийн хураамжийн орлогыг 10,000.0 сая төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн орлогыг 9,940.0 сая төгрөгөөр, орон нутгийн төсөвт төвлөрөх ашигт малтмалын нөөц ашигласны төлбөрийн орлогыг 4,260.0 сая төгрөгөөр,  нийт 35,918.2 сая төгрөгөөр төсвийн орлогыг нэмэгдүүлэх гэсэн саналыг МАХН-ын бүлэг, Ардчилсан намын бүлэг  тус тус гаргасан байна.

Саналыг дэмжье гэсэн санал хураалт явж байна.

50 гишүүн санал хураалтад оролцож, 50 гишүүн зөвшөөрч, 100 хувийн саналаар санал дэмжигдэж байна.

8. Төмрийн хүдрийн экспортын  хэмжээг 1.0 сая тонноор нэмэгдүүлэн тооцсоноор улсын төсөвт төвлөрөх аж ахуйн нэгжийн орлогын албан татварын орлогыг 2,800.0 сая төгрөгөөр, Хүний хөгжил санд төвлөрөх ашигт малтмалын нөөц ашигласны төлбөрийн орлогыг 3,990.0 сая төгрөгөөр, орон нутгийн төсөвт төвлөрөх ашигт малтмалын нөөц ашигласны төлбөрийн орлогыг 1,710.0 сая төгрөгөөр,  нийт 8,500.0 сая төгрөгөөр  төсвийн орлогыг нэмэгдүүлэх гэсэн саналыг МАХН-ын бүлэг, Ардчилсан намын бүлэг  тус тус гаргасан байна.

Саналыг дэмжье гэсэн санал хураалт явж байна.

52 гишүүн санал хураалтад оролцож, 50 гишүүн зөвшөөрч, 96,2 хувийн саналаар санал дэмжигдэж байна.

9  дэх саналыг Засгийн газар хэлэлцэж байж хураалгая гэсэн учраас үлдээе. Тэгээд Засгийн газрын саналыг сонсож байгаад хураая.

10.Нийгмийн даатгалын сангийн орлогыг 20,000.0 сая төгрөгөөр нэмэгдүүлэх гэсэн саналыг МАХН-ын бүлэг, Ардчилсан намын бүлэг  тус тус гаргасан байна.

Саналыг дэмжье гэсэн санал хураалт явж байна.

53 гишүүн санал хураалтад оролцож, 50 гишүүн зөвшөөрч, 94,3 хувийн саналаар санал дэмжигдэж байна.


Дөрөв. Төсвийн  урсгал зарлагыг бууруулах 

 

11. Зээлийн баталгааны сан байгуулахад шаардагдах хөрөнгийн эх үүсвэр болох 4,500.0 сая төгрөгийг Сангийн сайдын төсвийн багцаас хасч, энэ дүнгээр урсгал зарлагыг бууруулах гэсэн саналыг МАХН-ын бүлэг, Ардчилсан намын бүлэг  тус тус гаргасан байна.

Саналыг дэмжье гэсэн санал хураалт явж байна.

54 гишүүн санал хураалтад оролцож, 45 гишүүн зөвшөөрч, 83,3 хувийн саналаар санал дэмжигдэж байна.

12. Бордооны үйлдвэрлэлийг дэмжих зорилгоор тусгасан 1,300.0 сая төгрөгийг хасч, Хүнс, хөдөө аж ахуй, хөнгөн үйлдвэрийн сайдын төсвийн багцын урсгал зардлыг уг хэмжээгээр бууруулах гэсэн саналыг МАХН-ын бүлэг, Ардчилсан намын бүлэг  тус тус гаргасан байна.

Саналыг дэмжье гэсэн санал хураалт явж байна.

55 гишүүн санал хураалтад оролцож, 51 гишүүн зөвшөөрч, 92,7 хувийн саналаар санал дэмжигдэж байна.

 13. Хөгжлийн банкны байгуулах дүрмийн санд төлөвлөгдсөн 8,000.0 сая төгрөгийг Сангийн сайдын төсвийн багцаас хасах гэсэн саналыг МАХН-ын бүлэг, Ардчилсан намын бүлэг  тус тус гаргасан байна. Аюулгүй байдал, гадаад бодлогын байнгын хороо бас энэ саналыг гаргасан байна. Төсвийн байнгын хороо дэмжсэн байна. 

Саналыг дэмжье гэсэн санал хураалт явж байна.

55 гишүүн санал хураалтад оролцож, 47 гишүүн зөвшөөрч, 85,5 хувийн саналаар санал дэмжигдэж байна.                               (18:20-19:20 Д.Цэндсүрэн)


14 дэх саналыг хураалгая. Сангийн сайдын төсвийн багц дахь Эрсдэлийн сангийн төсвийг 3.0 тэрбум төгрөгөөр бууруулах гэсэн саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулчихъя.


57 гишүүн санал хураалтад оролцож, 55 гишүүн зөвшөөрч, 96.5 хувийн саналаар санал дэмжигдлээ.


15 дахь санал. Боловсрол, соёл шинжлэх ухааны сайдын төсвийн багцын сургалтын төрийн сангийн төсвийг 3.0 тэрбум төгрөгөөр бууруулах саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя.


57 гишүүн санал хураалтад оролцож, 52 гишүүн зөвшөөрч, 91.2 хувийн саналаар санал дэмжигдлээ.


16 дахь санал. Төсөвт байгууллагын давсан орлого, хэмнэсэн зардлаас төсөвт байгууллагад олгох зардал болох 5.0 тэрбум төгрөгийг хасах саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя.


57 гишүүн санал хураалтад оролцож, 56 гишүүн зөвшөөрч, 98.2 хувийн саналаар санал дэмжигдлээ.


17 дахь санал. Төсөвт байгууллагын өр барагдуулах арга хэмжээний зардлыг 1 тэрбум 500 сая төгрөгөөр бууруулах гэсэн саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя. 


57 гишүүн санал хураалтад оролцож, 52 гишүүн зөвшөөрч, 91.2 хувийн саналаар санал дэмжигдлээ.


1.5 тэрбум хоёр байгаа юм байна шүү дээ.


18 дахь санал. Боловсрол, соёл, шинжлэх ухааны сайдын төсвийн багцын урсгал зардлыг 1 тэрбум 500 сая төгрөгөөр бууруулах саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулж байна. 


57 гишүүн санал хураалтад оролцож, 53 гишүүн зөвшөөрч, 93.0 хувийн саналаар санал дэмжигдлээ.


19. Сангийн сайдын төсвийн багц дахь үр дүнгийн урамшууллын зардлыг 2009 оны хүлээгдэж буй гүйцэтгэлээр тооцож, 5.0 тэрбум төгрөгөөр бууруулах саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя. 


57 гишүүн санал хураалтад оролцож, 48 гишүүн зөвшөөрч, 84.2 хувийн саналаар санал дэмжигдлээ.


20 дахь санал. Сангийн сайдын багц дахь эрчим хүчний үнэ тариф нэмэгдэхтэй холбогдуулан тусгасан зардлыг 10.0 тэрбум төгрөгөөр бууруулах, үлдэх хэсгийг эрчим хүчний үйлдвэрүүдэд дотацаар олгохоор Эрдэс баялаг, эрчим хүчний сайдын багцад шилжүүлэх, эрчим хүчний үйлдвэрүүдэд улсын төсвөөс дамжуулан зээлдүүлсэн зээлийн ханшийн хүү зөрүүг улсын төсөв хариуцах гэсэн 2 намын бүлгийн саналыг Төсвийн байнгын хороо дэмжсэн байна. Дэмжье гэсэн санал хураалт явуулъя.


58 гишүүн санал хураалтад оролцож, 51 гишүүн зөвшөөрч, 87.9 хувийн саналаар энэ санал дэмжигдлээ.


21 дэх санал. Эрдэс баялаг, эрчим хүчний сайдын төсвийн багцанд нүүрсний нөөц бүрдүүлэх арга хэмжээнд төлөвлөгдсөн хөрөнгөөс 5.0 тэрбум төгрөгийг тус тус хасах гэсэн саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя.


58 гишүүн санал хураалтад оролцож, 51 гишүүн зөвшөөрч, 87.9 хувийн саналаар энэ санал дэмжигдлээ.


Тав. Төсвийн урсгал зардлыг нэмэгдүүлэх.


22. УИХ-ын үйл ажиллагааг дэмжих чиглэлээр урсгал зардлыг 3 тэрбум 784.3 сая төгрөгөөр нэмэгдүүлэх саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явж байна. 


57 гишүүн санал хураалтад оролцож, 50 гишүүн зөвшөөрч, 87.7 хувийн саналаар санал дэмжигдлээ.


23 дахь санал. Олон улсын Алтаргана-2010 наадмыг зохион байгуулахтай холбогдуулан Боловсрол, соёл, шинжлэх ухааны сайдын төсвийн багцын урсгал зардлыг 220.0 сая төгрөгөөр нэмэгдүүлэх гэсэн саналыг 2 намын бүлэг гаргасныг Нийгмийн бодлого, боловсрол, соёл, шинжлэх ухааны байнгын хороо дэмжиж, Төсвийн байнгын хороо дэмжсэн байна. 


58 гишүүн санал хураалтад оролцож, 47 гишүүн зөвшөөрч, 81.0 хувийн саналаар санал дэмжигдлээ.


24. Гадаад харилцааг эдийн засагжуулах хөтөлбөрийг хэрэгжүүлэх, гадаадад амьдарч байгаа иргэдийн эрх ашгийг хамгаалах арга хэмжээнд зориулан хилийн чанадад байгаа Монгол иргэдэд туслах сангийн зардлыг 300.0 сая төгрөгөөр нэмэгдүүлэх саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулж байна. 


58 гишүүн санал хураалтад оролцож, 51 гишүүн зөвшөөрч, 87.9 хувийн саналаар энэ санал дэмжигдлээ.


25. Монгол мал хөтөлбөрийг хэрэгжүүлэхтэй холбогдуулан Хүнс, хөдөө аж ахуй, хөнгөн үйлдвэрийн сайдын төсвийн багцын урсгал зардлыг 9 тэрбум 500 сая төгрөгөөр нэмэгдүүлэх гэсэн саналыг 2 намын бүлэг гаргасныг Байгаль орчин, хүнс, хөдөө аж ахуйн байнгын хорооноос гаргасан юм байна. Төсвийн байнгын хороо дэмжсэн байна. Дэмжье гэсэн санал хураалт явж байна.


58 гишүүн санал хураалтад оролцож, 54 гишүүн зөвшөөрч, 93.1 хувийн саналаар санал дэмжигдлээ.


26 дахь санал. Боловсрол, соёл, шинжлэх ухааны сайдын төсвийн багцад академичдийн нэмэгдлийг нэмэгдүүлэн тогтооход 224.0 сая төгрөгийг нэмж тусгая гэсэн саналыг 2 намын бүлэг, Нийгмийн бодлого, боловсрол, соёл, шинжлэх ухааны байнгын хорооноос гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя.


58 гишүүн санал хураалтад оролцож, 47 гишүүн зөвшөөрч, 81.0 хувийн саналаар санал дэмжигдэж байна.


27 дахь санал. Байгаль орчин, аялал жуулчлалын сайдын төсвийн багцад ойн хортон шавьжтай тэмцэх үйл ажиллагаанд зориулж 1 тэрбум 500 сая төгрөг нэмж тусгах саналыг 2 намын бүлэг гаргасан байна. Төсвийн байнгын хороо дэмжсэн байна.  Дэмжье гэдэг санал хураалт явуулчихъя.


58 гишүүн санал хураалтад оролцож, 53 гишүүн зөвшөөрч, 91.4 хувийн саналаар санал дэмжигдсэн байна.


28. Хүнс хөдөө аж ахуй, хөнгөн үйлдвэрийн сайдын төсвийн багцад өлийн цагаан оготнотой тэмцэх үйл ажиллагаанд зориулж 500 сая төгрөг нэмж тусгах. За хортон шавж, царцаа гэсэн байсан яасан бэ. Энүүгээр л явдаг юм уу. Дэмжье гэсэн санал хураалт явуулъя. 2 намын бүлэг гаргаж, Төсвийн байнгын хороо дэмжсэн байна. Зөвхөн өлийн цагаан оготно гэж томъёолсон юм уу. 


58 гишүүн санал хураалтад оролцож, 54 гишүүн зөвшөөрч, 93.1 хувийн саналаар санал дэмжигдэж байна. 


Зургаа. Хүний хөгжлийн сангийн 2010 оны төсвийн тухай хуулийг Засгийн газраас УИХ-д өргөн мэдүүлсэн, Монгол Улсыг хөгжүүлэх сангийн 2010 оны төсвийн тухай хуулийг хууль санаачлагч татаж авсантай холбогдуулан гаргасан санал.


29. Хүний хөгжлийн сангийн тухай хуулиар ногдол ашгийн орлого, ашигт малтмалын нөөц ашигласны төлбөрийн орлогыг уг санд төвлөрүүлэх болсонтой холбогдуулан улсын төсөвт төвлөрөх ашигт малтмалын нөөц ашигласны төлбөрийн орлогыг 76 тэрбум 393.3 сая төгрөгөөр, Эрдэнэт үйлдвэр ХХК-аас улсын төсөвт төвлөрүүлэх ногдол ашгийн орлогыг 39 тэрбум 900 сая төгрөгөөр тус тус бууруулах саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалтыг явуулж байна. 


Одоо санал хураалт явчихлаа. Дараа нь асуугаад орхиё.


57 гишүүн санал хураалтад оролцож, 53 гишүүн зөвшөөрч, 93.0 хувийн саналаар энэ санал дэмжигдлээ. 


Ц.Нямдорж.


Ц.Нямдорж: - Энэ бууруулах гэхлээр чинь авах татвараас нь хасагдана гэж ойлгогдоно шүү дээ. Энэ чинь шилжүүлэх биш юм уу? Энэ юмны учрыг олохгүй бол санал хураалтынхаа томъёололд баригдаад сүүлд нь хаашаа ч үгүй хөдөлгөөнд орчихно шүү дээ.


Ч.Улаан гишүүн. Байнгын хорооны дарга хариулъя.


Ч.Улаан: - Төсвөөс Хүний хөгжлийн сангийн эх үүсвэр рүү шилжиж байгаа орлого байгаа юм. Гэхдээ энэ томъёолол нь улсын төсөвт төвлөрөх орлогыг бууруулах гэсэн санаагаар томъёолчихсон байна л даа. Болно болно. Энэ бол хөгжлийн сандаа төвлөрүүлэх болсонтой холбогдуулан.


Д.Дэмбэрэл: - С.Баярцогт сайд тодруулъя.


С.Баярцогт: - Ц.Нямдорж сайд аягүй чухал асуудал хөндөж байна. Гэхдээ Хүний хөгжлийн сан дээрээ орлого гэдгээрээ орчихсон байгаа. Тийм учраас улсын төсөв дээрхийг нь бууруулчихаж байгаа юм. Тэгэхээр ингээд балансаа бариад зөв болж байгаа юм.


Д.Дэмбэрэл: - Тэгээд томъёолол зөв байсан байна шүү дээ, бууруулах гээд би уншсан шүү дээ. Тэгвэл тайлбар сонслоо. Энэ санал хураагдчихсан. Зөв гэж үзлээ. Тэр цаанаа очоод бичилтүүдээ сайхан зөв хийгээрэй.


30. Монгол Улсыг хөгжүүлэх сангийн 2010 оны төсвийн тухай хуулийг хууль санаачлагч татан авсантай холбогдуулан зарим бүтээгдэхүүний үнийн өсөлтийн албан татварын орлого 242 тэрбум 624.9 сая төгрөг, хүүгийн орлого 458.7 тэрбум төгрөгийг улсын төсөвт шилжүүлэн тусгах гэж 2 намын бүлэг санал гаргасныг Байнгын хороо дэмжсэн байна. Дэмжье гэсэн санал хураалт явж байна. 


Санал хураалт, би зөв уншсан гэж найдаж байна. 56 гишүүн санал хураалтад оролцож, 47 гишүүн зөвшөөрч, 83.9 хувийн саналаар санал дэмжигдлээ.


Би 458.7 гэж уншсан байх аа. Яагаад, 458.7 тэрбум, уучлаарай, 458.7 сая. Тэгж тодруулчихъя.


31 дэх санал. Монгол Улсыг хөгжүүлэх сангийн 2010 оны төсвийн тухай хуулийг хууль санаачлагч татан авсантай холбогдуулан уг хуулийн төсөлд тусгагдсан байсан 93 тэрбум 931.0 сая төгрөгийн хөрөнгө оруулалтын 55 төсөл арга хэмжээг улсын төсөвт шилжүүлэн тусгах гэсэн 2 намын бүлгийн саналыг Байнгын хороо дэмжсэн байна. Байнгын хорооны саналаар санал хураалт явж байна. 


57 гишүүн зөвшөөрч, 49 гишүүн татгалзаж, 86.0 хувийн саналаар санал дэмжигдлээ. 


Тэр тоонуудыг бас сайн харж байх нь зөв юм шүү.


32. Төрөөс Эрүүл мэндийн даатгалын шимтгэлийг хариуцан төлдөг иргэдийн эрүүл мэндийн даатгалын шимтгэлийн зардал болох 10 тэрбум 906.1 сая төгрөгийг Эрүүл мэндийн сайдын төсвийн багцаас шилжүүлэх. Энэ АН-ын бүлэг, Намын бүлгийн санал байна. Нэг нь засаад хэлээд орхи. Гончигдорж гишүүн.


Р.Гончигдорж: - Микрофонгүй ярьсан.


Д.Дэмбэрэл: - Төсвийг бууруулан шилжүүлэх. Тэгээд Эрүүл мэндийн сайдын төсвийн багцаас бууруулан шилжүүлэх. За бууруулах. 2 намын бүлэг санал гаргасныг Байнгын хороо дэмжсэн байна. Байнгын хорооны саналаар бууруулах гэдгээр санал хураалт явж байна шүү.


56 гишүүн санал хураалтад оролцож, 51 гишүүн зөвшөөрч, 91.1 хувийн саналаар санал дэмжигдлээ.


33 дахь санал. Хүүхдэд олгох мөнгөн тэтгэмжийн зардал болох 45 тэрбум 801.9 сая төгрөгийг шилжүүлэх (хүүхдэд олгох мөнгөн тэтгэмжийн дүнг хүлээгдэж байгаа гүйцэтгэлээр тооцон 12 тэрбум 240.0 сая төгрөгөөр бууруулах тухай Үндэсний аудитын газрын саналыг Төсвийн зарлагын хяналтын дэд хороо дэмжсэнийг хамтатган). Санал гаргасан 2 намын бүлэг, Төсвийн байнгын хороо дэмжсэн байна. Байнгын хорооны саналаар дэмжье гэсэн санал хураалт явж байна. 


58 гишүүн санал хураалтад оролцож, 53 гишүүн зөвшөөрч, 91.4 хувийн саналаар санал дэмжигдсэн байна. 


Шилжүүлэх гэдгийг бас бууруулах гэдгээр энийг найруулгын хувьд сайн засаарай.


34 дэх санал хураалт явуулъя. Шинэ гэр бүлд олгох мөнгөн тусламжийн зардал болох 17 тэрбум 500.0 сая төгрөгийг шилжүүлэх гэсэн саналыг 2 намын бүлэг гаргасан байна. Төсвийн байнгын хороо дэмжсэн байна. Дэмжье гэсэн санал хураалт явуулчихъя.


58 гишүүн санал хураалтад оролцож, 47 гишүүн зөвшөөрч, 81.0 хувийн саналаар санал дэмжигдсэн байна.


35 дахь санал. Шинэ төрсөн хүүхдэд олгох мөнгөн тусламжийг 7.0 тэрбум төгрөгийг шилжүүлэх гэж байна. 2 намын бүлэг, Байнгын хорооны дэмжсэн санал байна. Дэмжье.


Энэ шилжүүлэх л гэж байна. Энийгээ зөв томъёололд оруулна шүү. 


58 гишүүн санал хураалтад оролцож, 52 гишүүн зөвшөөрч, 89.7 хувийн саналаар санал дэмжигдсэн байна.


36. Улсын төсвийн хөрөнгө оруулалтын жагсаалтаас 82 тэрбум 615.7 сая төгрөгийн 64 төсөл, арга хэмжээг дараа төлөгдөх нөхцөлөөр хэрэгжүүлэхээр тусгах 2 намын бүлгийн саналыг Төсвийн байнгын хороо дэмжсэн байна. Дэмжье.


58 гишүүн санал хураалтад оролцож, 54 гишүүн зөвшөөрч, 93.1 хувийн саналаар санал дэмжигдлээ.


Долоо. Төсвийн хөрөнгө оруулалтын зардлыг бууруулах.


37. Гаалийн их засварын 1.0 тэрбум төгрөгийн хөрөнгө оруулалтын төслийг Сангийн сайдын төсвийн багцаас хасах. 2 намын бүлгийн саналыг Төсвийн байнгын хороо дэмжжээ. Дэмжье гэсэн санал хураалт явуулъя.


57 гишүүн санал хураалтад оролцож, 48 гишүүн зөвшөөрч, 84.2 хувийн саналаар санал дэмжигдлээ. 


За Су.Батболд.


Су.Батболд: - Энэ 38 дээр Тайширын усан цахилгаан станцын барилгын 816.0 сая төгрөгийн хөрөнгө оруулалтыг хасаж байгаа юм байна л даа. Бид нар ерөөсөө ийм сонин юм хийгээд байх юм. Одоо энэ Завхан гол дээр явж байгаа энэ Тайширын станцыг одоо даланг нь сэтлээд, усыг нь урсгаад тэгээд хаях гэж байгаа юм уу? Эсвэл одоо цааш нь гүйцээгээд эрчим хүч үйлдвэрлэдэг болох юм уу. Нэг юм эхэлчихээд ингээд хаячихдаг. Баахан мөнгө зарж зарж болно, бүтнэ гэж байгаад хэрэв одоо ингээд хаячих юм бол энэ чинь дахиад сэргээхэд хичнээн тэрбум төгрөг шаардана даа. Тэгвэл нэг яаж ийж байгаад гүйцээгээд, бороо хур ордог юм бол энэ станцыг ажиллуулах хэрэгтэй шүү дээ. Хаа байгаа тэр би Могойн голыг эсэргүүцэж байгаа юм бишээ. Тэндээ юмаа барь. Гэхдээ энийг ингээд хаячихаж болохгүй шүү дээ. Бид нар ийм нэг чавганц шиг мунгинасан ийм ажил хийж болохгүй шүү дээ. Жаахан алсыг харах хэрэгтэй юм.


Д.Дэмбэрэл: - Намын бүлгүүд одоо дэмжээд оруулаад ирсэн байх юм. За С.Баярцогт сайд.


С.Баярцогт: - Энэ С.Батболд гишүүний асуултад хариулахад, энэ дээр нөгөө Тайширын усан цахилгаан станцын өөрийнх нь барилгатай холбоогүй юмаа. Одоо бол тийм байшин байгаа юм байна лээ. Үгүй ээ, тийм асуудал бишээ. Одоо бол нөгөө барилгыг нь барьж байсан хүмүүсийн байшин бол байгаа юм билээ. Тэгээд тэрийг нь тодорхой хэмжээгээр хийж хэрэгжүүлье л гэсэн зүйл байгаа юм.


Д.Дэмбэрэл: - Тайширын усан цахилгаан станцын туслах барилгын 816.0 сая төгрөгийн хөрөнгө оруулалтын төслийг Эрдэс баялаг, эрчим хүчний сайдын багцаас хасах гэсэн саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя.


58 гишүүн санал хураалтад оролцож, 49 гишүүн зөвшөөрч, 84.5 хувийн саналаар санал дэмжигдлээ. 


За Ц.Нямдорж гишүүн асуулт тавья. 


Ц.Нямдорж: - Энэ бүлгүүдийн ажлын хэсэг дээр чухам нарийн юу яригдсан нь мэдэгдэхгүй байгаа учраас зарим юм асуух шаардлага гарах юм л даа. Энэ Нийгмийн хамгаалал, хөдөлмөрийн сайдын төсвийн багцад тусгагдсан хөрөнгө оруулалтын төсөл арга хэмжээнд төлөвлөгдсөн 33.0 тэрбум төгрөгийг хаслаа гэсэн юм орж ирж байх юм. Энэ одоо дэндүү өндөр сонсогдож байна шүү. Чухам ямар гээч юм үндэслэлгүй оруулчихаад одоо хасуулах гээд байгаа юм бэ. Энэ дээр тайлбар авмаар байх юм. Хөрөнгө оруулалтын төсөл арга хэмжээ гэж байгаа шүү.


Д.Дэмбэрэл: - Ч.Улаан гишүүн.


Ч.Улаан: - Энэ Нийгмийн хамгааллын сайдын төсөв дээр дүнгээрээ байсан төсвийг төсвийн эрх захирагч нарт хуваагаад тарааж шилжүүлсэн байгаа юм. Түүнээс биш ор тас хасагдчихаж байгаа арга хэмжээ бишээ. Нэг сайдынх нь төсвөөс хасагдаад л бусад руугаа шилжсэн байхгүй юу. 


Д.Дэмбэрэл: - 39 дэх санал хураалт. Нийгмийн хамгаалал, хөдөлмөрийн сайдын төсвийн багц дахь 15.1.2-т тусгагдсан хөрөнгө оруулалтын төсөл арга хэмжээнд төлөвлөгдсөн хөрөнгөнөөс 33.0 тэрбум төгрөгийг хасаж шилжүүлж байгаа юм байна. Санал хураалт явуулчихъя. Төсвийн байнгын хороо дэмжсэн юм байна. Дэмжье гэсэн санал хураалт явж байна.


56 гишүүн санал хураалтад оролцож, 54 гишүүн зөвшөөрч, 96.4 хувийн саналаар санал дэмжигдлээ.


Найм. Төсвийн хөрөнгө оруулалтын зардлыг нэмэгдүүлэх. 


40. Хөдөө аж ахуйн орон нутгийг хөгжүүлэх хөтөлбөрүүдийг хэрэгжүүлэхэд 56.0 тэрбум төгрөг тусгах. АН, МАХН-ын бүлгийн санал байна. 2 бүлгийн. Төсвийн байнгын хороо дэмжсэн байна, дэмжье гэсэн санал хураалт явуулъя.


57 гишүүн санал хураалтад оролцож, 55 гишүүн зөвшөөрч, 96.5 хувийн саналаар санал дэмжигдсэн байна.


41. Шинэ Улаанбаатар хөтөлбөрийг хэрэгжүүлж эхлэхэд 30.0 тэрбум төгрөг тусгах. АН-ын бүлэг, МАХН-ын бүлгийн саналуудыг Төсвийн байнгын хороо дэмжсэн байна. Дэмжье гэсэн санал хураалт явж байна.


57 гишүүн санал хураалтад оролцож, 51 гишүүн зөвшөөрч, 89.5 хувийн саналаар энэ санал дэмжигдсэн байна. 


42. Говь-Алтай, Завхан аймгуудын цахилгаан хангамжийн асуудлыг шийдвэрлэхэд 10.0 тэрбум төгрөг нэмж тусгая гэсэн 2 намын бүлгийн саналыг Төсвийн байнгын хороо дэмжсэн байна. Дэмжье гэсэн санал хураалт явуулъя. Энэ 2 аймгийн байдал хүнд байгаатай холбогдуулж УИХ маш том арга хэмжээ авлаа даа.


57 гишүүн санал хураалтад оролцож, 53 гишүүн зөвшөөрч, 93.0 хувийн саналаар санал дэмжигдлээ. 


43 дахь санал. Багуудын цахилгаан хангамжийн 1 фазын шугамын ажилд зориулан Азийн хөгжлийн банкны 2.0 сая ам.долларын зээлийн дотоод эх үүсвэрт 300.0 сая төгрөг тусгая гэж 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явж байна.


57 гишүүн санал хураалтад оролцож, 52 гишүүн зөвшөөрч, 91.2 хувийн саналаар санал дэмжигдсэн байна. 


44. Эрүүл мэндийн оношилгооны үндэсний төвийн зураг төсөв, ТЭЗҮ-ийг боловсруулахад 300.0 сая төгрөг тусгана гэж  2 намын бүлэг санал гаргасныг Төсвийн байнгын хороо дэмжсэн байна. Дэмжье гэсэн санал хураалтыг явуулъя.


56 гишүүн санал хураалтад оролцож, 52 гишүүн зөвшөөрч, 92.9 хувийн саналаар санал дэмжигдсэн байна.


45. 2010 оны төсвийн хуулийн хавсралт 16.1.34-т туссан нийслэлийн 4 дүгээр төрөх эмнэлгийн барилгыг барихад 500.0 сая төгрөг нэмж тусгах гэсэн санал 2 намын бүлэг санал гаргаад, Төсвийн байнгын хороо дэмжжээ. Дэмжье.


56 гишүүн санал хураалтад оролцож, 54 гишүүн зөвшөөрч, 96.4 хувийн саналаар санал дэмжигдлээ.


46. Оюутны байр-1000 хөтөлбөрийн хүрээнд 1000 оюутны байр барихад 1.0 тэрбум төгрөгийг тусгах гэж 2 намын бүлэг санал гаргасныг Төсвийн байнгын хороо дэмжсэн байна. Дэмжье гэсэн санал хураалт явж байна.


57 гишүүн санал хураалтад оролцож, 54 гишүүн зөвшөөрч, 94.7 хувийн саналаар санал дэмжигдлээ.


47. Өндөр технологийн үйлдвэрийн арга хэмжээг хэрэгжүүлэхэд Монгол Улсын Ерөнхий сайдын төсвийн багцад 1.0 тэрбум төгрөг тусгая гэж 2 намын бүлэг санал гаргасныг Төсвийн байнгын хороо санал гаргасан байна. Дэмжье.


57 гишүүн санал хураалтад оролцож, 48 гишүүн зөвшөөрч, 84.2 хувийн саналаар санал дэмжигдлээ.


48. Орхон аймаг дахь Олимпийн барилгад 350.0 сая төгрөгийг тусгах саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулъя.


57 гишүүн санал хураалтад оролцож, 53 гишүүн зөвшөөрч, 93.0 хувийн саналаар санал дэмжигдлээ.


49. Мянганы замын хэвтээ тэнхлэгийн Өндөрхаан-Чойбалсан чиглэлийн 50 км хатуу хучилттай замд 4.0 тэрбум төгрөгийг нэмж тусгая гэсэн 2 намын бүлгийн саналыг Төсвийн байнгын хороо дэмжсэн байна. Дэмжье гэсэн санал хураалт явуулж байна.


58 гишүүн санал хураалтад оролцож, 55 гишүүн зөвшөөрч, 94.8 хувийн саналаар санал дэмжигдлээ.


50 дахь санал. Улаанбаатар-Мандалговь чиглэлийн 3.0 тэрбум төгрөг тусгах. (Төсөвт өртөг нь 3.0 тэрбум төгрөг) Энэ чинь ам л байгаа юм шиг байна тиймээ. Зам гэж нэмээд 2 намын бүлгийн оруулсан саналыг Төсвийн байнгын хороо дэмжсэн байна.  Энэний цаана хатуу хучилттай зам байгаа. 


58 гишүүн санал хураалтад оролцож, 53 гишүүн зөвшөөрч, 91.4 хувийн саналаар санал дэмжигдлээ. 


51. Монголын үндэсний олон нийтийн радио, телевизэд тоног төхөөрөмж худалдан авахад нь зориулж 500.0 сая төгрөгийг нэмж тусгая гэсэн 2 намын бүлгийн саналыг Төсвийн байнгын хороо дэмжсэн байна. Дэмжье гэсэн санал хураалт явж байна.


58 гишүүн санал хураалтад оролцож, 44 гишүүн зөвшөөрч, 75.9 хувийн саналаар санал дэмжигдсэн байна.


52. Их Тэнгэр цогцолборын их засвар хийхэд зориулж 400.0 сая төгрөгийг тусгая гэсэн саналыг 2 намын бүлэг гаргасныг Төсвийн байнгын хороо дэмжсэн байна. Дэмжье гэсэн санал хураалт явуулж байна гишүүд ээ.


58 гишүүн санал хураалтад оролцож, 47 гишүүн зөвшөөрч, 81.0 хувийн саналаар санал дэмжигдэж байна.


53 дахь санал. Энийг 2 хуваах гээд байгаа юм уу. 2 хувааж санал хураах гэж байна шүү дээ. Гишүүдэд энэ томъёолол тарсан юм уу, үгүй юм уу. 

53 дахь санал гээд Хүүхдийн ордон барихад Орхон аймаг (Баян-Өндөр сум) 163.3 сая төгрөгийг нэмж тусгах гэсэн саналыг 2 намын бүлэг гаргасан. Байнгын хороо дэмжсэн байна. За Орхон санал хураалт явж байна гишүүд ээ, дэмжье. Тэр Баян-Өндөр сум том сум юм байна. 

59 гишүүн санал хураалтад оролцож, 54 гишүүн зөвшөөрч, 91.5 хувийн саналаар санал дэмжигдлээ.

53 дахь санал. Хотын насосны станцаас усан сан хүртэлх хий 400 мм цэвэр усны шугам барихад Орхон аймаг, Баян-Өндөр 113.7 сая төгрөг нэмж тусгах 2 бүлгийн санал, Төсвийн байнгын хороо. Энэ юу вэ? Дэмжье гэсэн санал хураалт явуулъя. 2 хуваалаа гэж ойлгогдсон. Нэмэгдэл эх үүсвэр шаардахгүй байна гэж ойлгож байгаа шүү. 

58 гишүүн санал хураалтад оролцож, 47 гишүүн зөвшөөрч, 81.0 хувийн саналаар санал дэмжигдлээ. 

53 дахь саналыг бид нар 2 болгож хураасан байгаа. 

Одоо 54 дэх санал. Их Тэнгэр цогцолборын 53 дугаар байрны их засварт зориулж Ерөнхий сайдын төсвийн багцад 295.0 сая төгрөг тусгах гэсэн санал байна. Дэмжье гэсэн санал хураалт явуулъя. Төсвийн байнгын хороо дэмжсэн байна. 2 намын бүлгийн гаргасан санал.

58 гишүүн санал хураалтад оролцож, 48 гишүүн зөвшөөрч, 82.8 хувийн саналаар санал дэмжигдсэн байна.

Ес. Төсвийн нийт дүнд өөрчлөлт оруулахгүйгээр эрх захирагчдын хооронд төсвийг шилжүүлэн зохицуулах чиглэлээр гарсан саналууд:

55. Түрүүчийн нэг хуваасан санал энд ороогүй л яваад байна. 55 гээд би явъя.

55. Баян-Өлгий аймгийн нисэх буудлын онгоц хөөрч буух хатуу хучилттай зурваст төлөвлөгдсөн 6 тэрбум 15 сая бишээ, 15 тэрбум 15 сая төгрөгөөс 1 тэрбум 500 сая төгрөгийг Цагааннуурын 40 км хатуу хучилттай зам, аймгийн төвийн замын засвар үйлчилгээнд 1 тэрбум 500.0 сая төгрөгийг сайдын багцын дотор нь шилжүүлэн санхүүжүүлье гэсэн Х.Жекей, Х.Баделхан, А.Тлейхан гишүүдийн гаргасан саналыг Төсвийн байнгын хороо дэмжсэн байна. Дэмжье гэсэн санал хураалт явж байна.

58 гишүүн санал хураалтад оролцож, 53 гишүүн зөвшөөрч, 91.4 хувийн саналаар санал дэмжигдэж байна.

56. Төсвийн төсөлд байгаа Баян-өлгий аймгийн Ховд голын 181.8 метр төмөр бетон гүүрт төлөвлөгдсөн 746.3 сая төгрөгөөс 200.0 сая төгрөгийг Бөхмөрөн голд 60 метр модон гүүр барихад шилжүүлэх. (Нийт төсөвт өртөг 450.0 сая төгрөг Баян-өлгий, Ногооннуур сум гэж оруулах юм байна) Х.Жекей, Х.Баделхан, А.Тлейхан гишүүдийн гаргасан саналыг Төсвийн байнгын хороо дэмжсэн байна. Дэмжье гэсэн санал хураалт явуулъя.

58 гишүүн санал хураалтанд оролцож, 54 гишүүн зөвшөөрч, 93.1 хувийн саналаар санал дэмжигдсэн байна.

57. Говь-Алтай аймгийн нисэх буудлын хөөрч буух хатуу хучилттай зурваст төлөвлөгдсөн байгаа 4 тэрбум 85.3 сая төгрөгөөс 2.0 тэрбум төгрөгийг аймгийн төвийн зам засварт шинэчлэлтэд сайдын багц дотроо шилжүүлэн санхүүжүүлэх. Энэ дотор нь шилжүүлэн санхүүжүүлье гэж байгаа юм байна. УИХ-ын гишүүн Ж.Энхбаяр, Ц.Дашдорж нарын гаргасан санал. Энэ алдаатай юмаа засаарай. Дэмжье гэсэн санал хураалт явуулъя.

59 гишүүн санал хураалтад оролцож, 54 гишүүн зөвшөөрч, 91.5 хувийн саналаар санал дэмжигдэж байна. 

58. Төсвийн байгууллагын удирдлага, санхүүжилтийн тухай хуулийн 33 дугаар зүйлийн 33.2.4 дэх хэсэгт заасны дагуу Нийгмийн даатгалын сангийн төсвийн төсөлд тусгагдсан 2 тэрбум 625.0 сая төгрөгийн хөрөнгө оруулалтыг төсөл бүрээр задалж тусгах саналыг 2 намын бүлэг гаргаж, Төсвийн байнгын хороо задлах нь зүйтэй гэсэн байна. За энийгээ задална шүү.

59 гишүүн санал хураалтад оролцож, 56 гишүүн зөвшөөрч, 94.9 хувийн саналаар санал дэмжигдлээ.

Дараачийн хэлэлцүүлгүүдэд энэ задаргааг нь оруулж ирэх нь зүйтэй.

59 дэх санал. Ерөнхий сайдын төсвийн багц дахь бүх нийтийн үүргийн сангийн зардлаар 2009 оны төсвийн тодотголоор хасагдсан 4 тэрбум 700.0 сая төгрөгийн хөрөнгө, хөрөнгө оруулалтын төсөл арга хэмжээг 2010 оны төсвийн төсөлд тус сангийн дансны үлдэгдлээс санхүүжүүлэхээр нэмж тусгах гэсэн саналыг 2 намын бүлэг гаргажээ. Төсвийн байнгын хороо дэмжсэн байна. Дэмжье гэсэн санал хураалтыг явуулъя.

59 гишүүн санал хураалтад оролцож, 54 гишүүн зөвшөөрч, 91.5 хувийн саналаар санал дэмжигдэж байна.

60. Боловсрол, соёл, шинжлэх ухааны сайдын багц дахь улсын төсвийн хөрөнгө оруулалтын төлөвлөгөөний 17.1.1.69-д тусгагдсан Сургуулийн барилга (Архангай Багшийн коллеж), Зам тээвэр, барилга, хот байгуулалтын сайдын багц дахь улсын төсвийн хөрөнгө оруулалтын төлөвлөгөөний 14.1.5.2-т тусгагдсан Хануйн голын 127 төмөр бетон гүүр (Архангай, Цэнхэрмандал) гэснийг тус тус хасаж, тэдгээрт төлөвлөгдсөн нийт 1.700.0 сая төгрөгийг дор дурдсан төсөл арга хэмжээнд шилжүүлэн зарцуулах. Үүнд:

1. Аймгийн 0.4 кВт-ын эрчим хүчний СИП шугам тавих (Архангай аймгийн Эрдэнэбулган, Их тамир, Эрдэнэмандал, Батцэнгэл, Булган, Чулуут, Төвшрүүлэх сумд) 869.3 сая төгрөг.

2. Чулуут сумын Бортын гүүр 10.0 сая төгрөг.

3. Чулуут сумын төвийн модон гүүр 160.0 сая төгрөг

4. Эрдэнэмандал сумын Хануйн голын гүүр 250.0 сая төгрөг

5. Эрдэнэмандал сумын сум дундын 30 ортой эмнэлгийн барилгын их засвар 215.0 сая төгрөг.

6. Тариат сумын Алтайд багийн Хамрын давааны зам засвар 30.0 сая төгрөг.

7. Цэнхэрмандал сумын Хонь төсөл 21.0 сая төгрөг.

8. Жаргалант сумын Хоолтын 3-ын давааны төсөл 40.0 сая төгрөг.

9. Өндөр-Улаан сумын Бэлхи багийн төв 15.0 сая төгрөг.

10. Цахир сумын Хан-Уул багт Ямаа төсөл 10.0 сая төгрөг.

11. Жаргалант сумын Хоолт багийн гүний 4 ширхэг худаг 80.0 сая төгрөг гэж өөрчлөхөөр санал гаргасан УИХ-ын гишүүн Н.Батбаяр, Төсвийн байнгын хороо дэмжсэн байна. Дэмжье гэсэн санал хураалт явуулж байна.

59 гишүүн санал хураалтад оролцож, 57 гишүүн зөвшөөрч, 96.6 хувийн саналаар санал дэмжигдлээ.

61. Монгол Улсын 2010 оны төсвийн тухай хуулийн хөрөнгө оруулалтын төсөл арга хэмжээний жагсаалт дахь Багануурын уурхайн техникийн шинэчлэлт гэснийг Багануур, Шивээ-Овоогийн уурхайн техникийн шинэчлэлт гэж өөрчлөх. 2 намын бүлгийн саналыг Төсвийн байнгын хороо дэмжсэн байна. Дэмжье гэсэн санал хураалт явж байна.

59 гишүүн санал хураалтад оролцож, 55 гишүүн зөвшөөрч, 93.2 хувийн саналаар энэ санал дэмжигдэж байна.

62 дахь санал. Боловсрол, соёл, шинжлэх ухааны сайдын багц дахь Монгол Улсыг хөгжүүлэх сангийн хөрөнгө оруулалтын төлөвлөгөөний 4.1.1.13-т тусгагдсан соёлын төвийн барилга (Ховд, Дарви) гэсэн арга хэмжээг соёлын төвийн барилга (Ховд, Мөст) гэж өөрчлөх саналыг УИХ-ын гишүүн Бямбацогт гаргасныг Төсвийн байнгын хороо дэмжсэн байна. Дэмжье гэсэн санал хураалт явуулчихъя.

59 гишүүн санал хураалтад оролцож, 55 гишүүн зөвшөөрч, 93.2 хувийн саналаар санал дэмжигдлээ.

63. 3.1.4-т Хархорин, Хужиртын 16.4 км зам барих 2010-2011 оны төсөвт өртөг 4.3 тэрбум төгрөгийг 2010 онд санхүүжүүлэх хэсэг нь 802.9 сая төгрөг болгох. Батхүү гишүүний саналыг Төсвийн байнгын хороо дэмжсэн байна. Дараа нь найруулж хэл. Санал чинь уначихна шүү дээ хамаагүй юм ярьж байж.

59 гишүүн санал хураалтад оролцож, 58 гишүүн зөвшөөрч, 98.3 хувийн саналаар энэ санал дэмжигдлээ. 

За Г.Батхүү гишүүнд микрофон өгье.

Г.Батхүү: - Энэ дээр ингэчихсэн байхгүй юу. Хархорин Хужиртын 16.4 км зам барих 2010-2011 оны төсөвт өртөг 4.3 тэрбум төгрөгийг 2010 онд санхүүжүүлж 802.0 сая төгрөг болгох гэхээр 4.3-ыгаа болгочихож байгаа юм шиг биччихсэн байна. Энд болохоор нийт замын өртөг нь болохоор 4.3, үүнээс 2010 онд 802.9 сая төгрөгийг санхүүжүүлэх гэж оруулахгүй бол болохгүй.

Д.Дэмбэрэл: - Тэгж найруулах юм уу. Энэ санал хураалгах юм бол уналаа. Одоо дахиад санал хураалгах гээд байна уу? 

64.5.1.5, 5.1.6-г өөрчилж Чингисийн өргөн чөлөөг Нарны замтай холбох замын хэсэг гэж өөрчлөх саналыг Ц.Мөнх-Очир гишүүн, З.Алтай, Ц.Батбаяр гишүүд гаргасныг Төсвийн байнгын хороо дэмжсэн байна. Дэмжье.

58 гишүүн санал хураалтад оролцож, 57 гишүүн зөвшөөрч, 98.3 хувийн саналаар санал дэмжигдэж байна. 

65. Эргэн төлөгдөх арга хэмжээний жагсаалтад дараахь 2 арга хэмжээг нэмэх. Үүнд: 

1. Ховд аймгийн Дарви-Говь-Алтай аймгийн Хөхморьтын 15 кВт-ын цахилгаан дамжуулах шугам, дэд станц 1 тэрбум 284.0 сая төгрөг.

2. Говь-Алтай аймгийн Цогт, Бигэрийн 15 кВт-ын цахилгаан дамжуулах шугам, дэд станц 1 тэрбум 115.0 сая төгрөг гэж нэмэх санал гаргасныг УИХ-ын гишүүн Ж.Энхбаяр гаргасныг Төсвийн байнгын хороо дэмжсэн байна. Жагсаалтад оруулж байгаа юм байна. Эргэн төлөх нөхцөлтэйгээр.

58 гишүүн санал хураалтад оролцож, 54 гишүүн зөвшөөрч, 93.1 хувийн саналаар санал дэмжигдлээ.

66. Зам тээвэр,  барилга, хот байгуулалтын сайдын төсвийн багцын 14.4.1.4-т орсон Эрдэнэт хотын 11 дүгээр хорооллын инженерийн шугам сүлжээ гэснийг Эрдэнэт хотын Наран-Шанд багуудын хооронд засмал зам тавих гэж өөрчлөх саналыг Д.Дамба-Очир гишүүн гаргасныг Төсвийн байнгын хороо дэмжжээ. Дэмжье гэсэн санал хураалт явж байна.

58 гишүүн санал хураалтад оролцож, 58 гишүүн зөвшөөрч, 100.0 хувийн саналаар санал дэмжигдэж байна.

67 дахь саналыг чинь яана гэлээ байз. (бичлэг байхгүй) За Ч.Улаан гишүүн тайлбарлаад орхие энэ санал дээр. Улаан.

Ч.Улаан: - Энэ санал Байнгын хороон дээр олонхийн дэмжлэг авчихсан юмаа. Тэгээд тэнд ярьж байгаад УИХ-ын чуулган дээр санал хураалгаад энийгээ шийдье гэж орж ирсэн юм. Байнгын хороон дээр жаахан анхаарал муутай санал хураасан тал байгаа.

Д.Дэмбэрэл: - 67 дахь санал. Алтан-Өлгий Монелийн задгай дахь 2.9 км асфальтен хучилттай зам барихад 1 тэрбум төгрөг нэмж тусгах гэсэн саналыг З.Алтай, Д.Ганхуяг гишүүд гаргасан. Энэ саналыг Төсвийн байнгын хороон дээр анхааралтайгаар авч үзэхээр дэмжье гэсэн санал хураалт явж байгаа. Цаанаа но-той.

58 гишүүн санал хураалтад оролцож, 33 гишүүн татгалзаж, 56.9 хувийн саналаар энэ саналыг оруулах боломжгүй гэж үзлээ.

68. Төсвийн 17.1.13-ыг дотуур байрны барилга 150 ортой (Завхан, Тосонцэнгэл төсөвт өртөг 300 сая) гэснийг Завханы Дөрвөлжин сум гэж өөрчлөх саналыг Д.Балдан-Очир, Д.Оюунхорол, Ч.Сайхансамбуу гишүүд гаргасныг Төсвийн байнгын хороо дэмжсэн байна. Дэмжье.

58 гишүүн санал хураалтад оролцож, 53 гишүүн зөвшөөрч, 91.4 хувийн саналаар санал дэмжигдсэн байна.                                   (19:20-20:20 Д.Энэбиш)


69.Төсвийн 17.1-ийн 1.61-ийн цэцэрлэгийн барилга 100 ор, Завхан, Яруу 505 сая гэснийг “цэцэрлэгийн барилга Завхан, Яруу 100 ор, 300 сая, цэцэрлэгийн барилга 100 ор, Сант-Маргад сум 200 сая төгрөг гэж шилжүүлэн тусгах” саналыг Д.Балдан-Очир, Д.Оюунхорол, Ш.Сайхансамбуу гишүүд гаргасныг Төсвийн байнгын хороо дэмжсэн байна. Дэмжье гэсэн санал хураалт явж байна.


Санал хураалтад 58 гишүүн оролцож, 57 гишүүн зөвшөөрч, 98.3 хувийн саналаар энэ санал дэмжигдэж байна.


70. Монгол Улсыг хөгжүүлэх санд дулааны хангамжийн системийг хаалттай системд шилжүүлэх. Дархан-Уул аймаг гэснийг “салбар шугам шинэчлэх Дархан-Уул” гэж өөрчлөх саналыг Д.Хаянхярваа, Ж.Сүхбаатар нарын гишүүд гаргасан. Төсвийн байнгын хороо дэмжсэн байна. Дэмжье гэсэн санал хураалт явуулъя.


Санал хураалтад 59 гишүүн оролцож, 57 гишүүн зөвшөөрч, 96.6 хувийн саналаар санал дэмжигдэж байна.


71. Улаанбаатар хотод 50 км замыг эргэн төлөгдөх нөхцөлөөр баригдах арга хэмжээний жагсаалтад оруулах саналыг Ц.Батбаяр гишүүн гаргасныг Төсвийн байнгын хороо дэмжсэн. Дэмжье гэсэн санал хураалт явуулъя.


Санал хураалтад 59 гишүүн оролцож, 58 гишүүн зөвшөөрч, 98.3 хувийн саналаар санал дэмжигдлээ.


72. Зам тээвэр, барилга, хот байгуулалтын сайдын багцад 14.1.10-т “Төв аймагт” гэсний дараах “Батсүмбэр” гэснийг хасах саналыг Н.Энхболд гишүүн гаргасныг Байнгын хороо дэмжсэн байна. Дэмжье гэсэн санал хураалт явагдаж байна.


Санал хураалтад 59 гишүүн оролцож, 56 гишүүн зөвшөөрч, 94.9 хувийн саналаар санал дэмжигдлээ.


73. Зам тээвэр, хот байгуулалтын сайдын багцад багтаж буй Хархорин, Цэцэрлэгийн 74 км-ийн хайрган замыг хатуу хучилттай болгох. 8 тэрбум 403.6 сая төгрөгийн өртөгтэй төслийг Хархорин, Цэцэрлэг 29.9 км хайрган замыг хатуу хучилттай болгох. 7 тэрбум 810 сая төсөвт өртөгтэй болгон өөрчлөх саналыг Р.Гончигдорж, С.Ламбаа, Батбаяр гишүүд гаргасан байна. Төсвийн байнгын хороо дэмжсэн байна. Дэмжье гэсэн санал хураалт явуулъя.


Санал хураалтад 59 гишүүн оролцож, 58 гишүүн зөвшөөрч, 98.3 хувийн саналаар санал дэмжигдэж байна.


Төсвийн байнгын хороогоор дэмжигдээгүй санал хураалт явуулъя.


1. Түргэн тусламжийн парк шинэчлэхэд 1.8 тэрбум төгрөг тусгах саналыг З.Алтай, С.Оюун, Д.Энхбат нарын гишүүд гаргасан. Төсвийн байнгын хороо дэмжих боломжгүй гэсэн байна. Боломжгүй гэсэн саналаар санал хураалт явуулъя.

 
Санал хураалтад 59 гишүүн оролцож, 53 гишүүн зөвшөөрч, 89.8 хувийн саналаар санал дэмжигдэхгүй байна. Шаардлагагүй гэж үзлээ.


2. Сонгуулийн амлалтын урьдчилгаанд 2010 онд 500 мянган төгрөгийг иргэн бүрт олгох гэсэн саналыг З.Алтай, С.Оюун, Д.Энхбат нарын гишүүд гаргасан /цөөнх/. Байнгын хороо дэмжээгүй байна. Дэмжих боломжгүй гэсэн санал хураалт явуулъя.


Санал хураалтад 59 гишүүн оролцож, 51 гишүүн зөвшөөрч, 86.4 хувийн саналаар саналыг дэмжих боломжгүй гэж үзэж байна.


3. Улаанбаатар хотын дүүрэг бүрт нэгдсэн эмнэлгийн орны тоог 100-гаар нэмэгдүүлэхэд зориулж 4 тэрбум төгрөг тусгах гэсэн З.Алтай гишүүний саналыг Байнгын хороо дэмжих боломжгүй гэж үзсэн байна. Боломжгүй гэдгээр санал хураая.


Санал хураалтад 59 гишүүн оролцож, 50 гишүүн зөвшөөрч, 84.7 хувийн саналаар энэ саналыг дэмжих боломжгүй гэж үзэж байна.


4. Шастины нэрэмжит З дугаар эмнэлгийн зүрх судасны төвд ангиографийн тоног төхөөрөмжийг шинэчлэхэд 2 тэрбум төгрөг нэмж тусгах гэсэн С.Оюун гишүүний саналыг Байнгын хороо дэмжих боломжгүй гэж үзсэн байна. Боломжгүй гэсэн санал хураалт явуулъя.


Санал хураалтад 60 гишүүн оролцож, 48 гишүүн зөвшөөрч, 80.0 хувийн саналаар дэмжих боломжгүй гэж үзлээ.


5. Монгол Улсын Ерөнхийлөгчийн Тамгын газрын харьяа Үндэсний хөгжлийн хүрээлэнгийн төсөвт зардлыг 58.8 сая сая төгрөгөөр нэмэгдүүлэх гэсэн саналыг Б.Чойжилсүрэн гишүүн гаргасныг Төсвийн байнгын хороо дэмжих боломжгүй гэж үзсэн байна. Боломжгүй гэсэн санал хураалт явуулж байна.


Санал хураалтад 60 гишүүн оролцож, 45 гишүүн зөвшөөрч, 75.0 хувийн саналаар дэмжих боломжгүй гэж үзлээ. 


6. Эргэн төлөгдөх нөхцөлтэй объектын жагсаалтад Хатгал, Ханхын 80 км зам гэж тусгах саналыг Ц.Даваасүрэн, Ц.Сэдванчиг нарын гишүүд гаргасныг Төсвийн байнгын хороо дэмжээгүй байна. Дэмжих боломжгүй гэсэн санал хураалт явуулж байна.


Санал хураалтад 60 гишүүн оролцож, 52 гишүүн татгалзаж, 86.7 хувийн саналаар энэ саналыг авна гэж байна. /Үүнийг дараа тооцоондоо янзалж ирээрэй/.


7. Эрүүл мэндийн сайдын төсвийн багцад телемицинийг улсын хэмжээнд нэвтрүүлэхэд зориулж 3.5 тэрбумыг нэмж тусгах гэсэн саналыг С.Оюун, З.Энхболд нарын гишүүд гаргасан. Дэмжих боломжгүй гэсэн санал хураалт явуулж байна.


Санал хураалтад 60 гишүүн оролцож, 38 гишүүн зөвшөөрч, 63.3 хувийн саналаар дэмжих боломжгүй гэж үзлээ.


Засгийн газраа жаахан хүлээе дээ. Дэмжээд ороод ирэх байлгүй дээ. Ч.Улаан гишүүн.


Ч.Улаан: - 12.4 гэдэг дүн бол төсвийн баланслахад орлого, зарлагад ороод тогтчихсон учраас дүн хөдлөхгүй. Засгийн газар дотроо яриад чухам ямар төрлийн татвар вэ гэдгээ яривал ярих байх. Тийм учраас одоо дүнг нь батлаад явж байхад төсвийн хэлэлцүүлэгт сайнаар нөлөөлөх юм. Ингээд хэлэлцэж, санал хурааж өгөөч гэж хүсэж байна.


Д.Дэмбэрэл: - Засгийн газар ямар ч гэсэн саналаа хэлэг. Яаж хэлэх нь бидэнд нэг их.


Гишүүд зарим нь больё гээд байна шүү.


Гишүүд:   -Горимын саналаа хураая.


Дэд дарга Н.Энхболд дарга аа. Засгийн газар руу утасдаад асуугаадах даа. 


Н.Энхболд: - Татварын хөнгөлөлтийг энэ дээр байгаа тоогоор бууруулах замаар албан татварын орлогыг төдөн хувиар, тийм тоогоор нэмэгдүүлнэ гэсэн томъёоллоор хураая. Би бол Засгийн газраас тэртэй тэргүй тэр нь дэмжигдээд ороод ирэх болов уу гэж бодож байна. Тэгэхгүй гэхэд өөр ямар нэгэн хөнгөлөлтөөс бууруулж л таарна шүү дээ. Тийм учраас би саналаа хураая гээд горимын санал хураагаад дэмжвэл дахин санал хураагаад, өнөөдрийн хуралдаанаа дуусгая.


Д.Дэмбэрэл: - Хоолоо идчихээд ороод ирье. Засгийн газраас 5 минутын дараа гэж хэлээд байна. Засгийн газрын саналыг сонсчихоод санал хураая. Гишүүд хоолондоо ороод, ойрхон байж байя. Дөнгөж 20 цаг 30 минут л болж байна. Дараа нь Байнгын хороог хуралдуулаад. 

Хуралдаан 20 цаг 25 минутад завсарлаж, 21 цаг 10 минутаас үргэлжлэв.  


Д.Дэмбэрэл: - Гишүүдийг танхимд урьж байна. Засгийн газар ярилцаад, саналаа гаргасан юм байна. Хуралдаанаа үргэлжлүүлье.


Бид УИХ-ын гишүүн С.Эрдэнэ, Ц.Даваасүрэн нарын санаачилсан хуулийн төслийг хэлэлцэж байгаад, уг асуудлын талаар Засгийн газар саналаа хэлэх шаардлагатай гэж үзсэн. Засгийн газар хуралдаж өөрийнхөө саналыг гаргасан байна. Засгийн газрын хуралдааны дүнг Шадар сайд танилцуулъя.


М.Энхболд: - 11 дүгээр сарын 24-ний өдөр Засгийн газрын ээлжит бус хуралдаан хуралдаж, УИХ-ын гишүүн Ц.Даваасүрэн, С.Эрдэнэ нарын санаачлан боловсруулсан Аж ахуйн нэгжийн орлогын албан татварын тухай хуулийн зарим заалтыг хүчингүй болгосонд тооцох тухай хуулийн төслийг хэлэлцээд, Засгийн газрын гишүүдийн олонхийн саналаар зарчмын хувьд энэ саналыг дэмжиж байна гэсэн ийм шийдвэр гаргасан.


Д.Дэмбэрэл: - Баярлалаа. Засгийн газар УИХ-ын гишүүн Ц.Даваасүрэн, С.Эрдэнэ нарын санаачилсан хуулийн төслийг дэмжсэн санал өгсөн байна. Дэмжсэн албан ёсны баримтыг Тамгын газарт баримтанд ирүүлье. 


Бид хууль санаачлагчийн илтгэлтэй холбогдуулж асуулт асууж, хариулт авсан. Ц.Нямдорж сайдын асуулт болон бусад сайдуудын асуултад хариулт өглөө. Хариу нь Засгийн газрын саналаар тодорхой боллоо. Ингээд гишүүд хууль санаачлагчийн илтгэлээс асуух асуултаа асуулаа.


Уг хуулийн төслийн талаарх Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Хаянхярваа танилцуулна. Индэрт урьж байна.


Д.Хаянхярваа: - УИХ-ын дарга, эрхэм гишүүд ээ, 


Монгол Улсын Их Хурлын гишүүн Ц.Даваасүрэн, С.Эрдэнэ нар Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийг 2009 оны 11 дүгээр сарын 24-ний өдрийн УИХ-д өргөн мэдүүлсэн билээ.


Уг хуулийн төслийн хэлэлцэх эсэх тухай асуудлыг Төсвийн байнгын хороо 2009 оны 11 дүгээр сарын 24-ний өдрийн хуралдаанаар хэлэлцлээ. Аж ахуйн нэгжийн орлогын албан татварын тухай хуулийн 19.2 дахь хэсэгт Монгол Улсын тэргүүлэх ач холбогдол бүхий салбарт 2007 оны 01 дүгээр сарын 07-ны өдрөөс хойш хөрөнгө оруулсан бол уг хөрөнгө оруулалтын 10 хувьтай тэнцэх албан татварын хөнгөлөлтийг үзүүлэхээр заасан.


Нөгөө талаас татварын тайлангаар гарсан алдагдлыг шилжүүлэн тооцохоор тус тус заасан нь Аж ахуйн нэгжийн орлогын албан татварын тухай хуулийн 19.2-оос 19.7 дахь хэсгийг хүчингүй болгож, татварын хөнгөлөлтийг давхардлыг арилгах нь зүйтэй гэж төсөл санаачлагч үзэж, төслийг боловсруулжээ. Татварын энэхүү хөнгөлөлтийг 2010 оны 01 дүгээр сарын 01-ний өдрөөс эхлэн хүчингүй болгосноор ирэх онд төсөвт төвлөрөх орлогын эх үүсвэр 12.3 тэрбум төгрөгөөр нэмэгдэх боломжтой болох юм. 

Байнгын хороогоор уг төслийг хэлэлцэх явцад зарчмын зөрүүтэй санал гараагүй бөгөөд уг хуулийн төслийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж Байнгын хорооны хуралдаанд оролцсон гишүүд санал нэгтэйгээр үзлээ.

УИХ-ын эрхэм гишүүд ээ, 

УИХ-ын нэр бүхий гишүүдийн өргөн мэдүүлсэн Аж ахуйн нэгжийн орлогын албан татварын тухай хуулийн зарим заалтыг хүчингүй болгох тухай хуулийн төслийн хэлэлцэх эсэх тухай асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа.

Д.Дэмбэрэл: - Д.Хаянхярваа гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. Үг хэлэх гишүүн байна уу? Алга байна.

Хэлэлцэх эсэх асуудлаар санал хураалт явуулъя. Байнгын хороо Аж ахуйн нэгжийн орлогын албан татварын тухай хуулийн зарим заалтыг хүчингүй болсонд тооцох тухай хуулийн төслийг хэлэлцэх нь зүйтэй гэсэн санал гаргасан байна. Байнгын хорооны саналаар санал хураалт явуулъя. 

Санал хураалтад 59 гишүүн оролцож, 57 гишүүн зөвшөөрч, 96.6 хувийн саналаар хэлэлцэх нь зүйтэй гэж үзлээ.

Уг хуулийн төслийг хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. Ингээд Төсвийн байнгын хороон дээр төсөвтэйгөө хоёр, гурав дахь хэлэлцүүлгийн хамт гаргах бололцоотой болно. Төсвийн байнгын хороо үүнийг анхааралтай хэлэлцээд оруулж ирье.

Одоо үлдсэн зүйл бол 9 дүгээр санал байгаа. Энэ хуулийн төслийн талаар Засгийн газрын саналтай холбогдуулж бид санал хураагаагүй байгаа. Зарчмын зөрүүтэй саналын 9 дэх саналыг би уншъя.

9. Аж ахуйн нэгжийн орлогын албан татварын тухай хуулийн дагуу Монгол Улсын тэргүүлэх ач холбогдол бүхий салбарт хөрөнгө оруулсан бол уг хөрөнгө оруулалтын 10 хувьтай тэнцэх албан татварын хөнгөлөлтийг үзүүлж байгааг хүчингүй болгосноор аж ахуйн нэгжийн албан татварын орлогыг 12 тэрбум 333.8 сая төгрөгөөр нэмэгдүүлэх гэсэн саналыг МАХН-ын бүлэг, Ардчилсан намын бүлэг гаргасныг Төсвийн байнгын хороо дэмжсэн байна. Төсвийн байнгын хорооны саналаар санал хураалт явуулъя. /Дэмжих санал/

Санал хураалтад 60 гишүүн оролцож, 59 гишүүн зөвшөөрч, 98.3 хувийн саналаар санал дэмжигдэж байна.

Энэ санал дэмжигдсэнээр Төсвийн байнгын хорооноос оруулсан зарчмын зөрүүтэй саналаар санал хураалт явуулж дуусаж байна. Тийм учраас гишүүд Монгол Улсын 2010 оны төсвийн тухай, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүдийн хоёр дахь хэлэлцүүлэг амжилттай явж дуусаж байна. Ингээд хуулийн төслүүдийг гурав, дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүлж байна.

Одоо Байнгын хороог хуралдуулах гэхээр ажлын хэсгүүд хуралдах, санал дээр ажиллах шаардлага гарч байгаа тул маргааш ажиллах цагийн сүлжээг та бүхэнд өгчихсөн. Өглөө ажлын хэсгүүд яаралтай хуралдаад Байнгын хороодод саналаа оруулна. Байнгын хороо саналуудаа нягт, нямбай авч үзээд, үдээс өмнө Байнгын хороодын хуралдах төлөвлөгөөний дагуу ажиллана. Үдээс хойш 15 цагаас УИХ-ын чуулган хуралдаад гуравдугаар хэлэлцүүлэг. Дахин Байнгын хороо хуралдаад дөрөвдүгээр хэлэлцүүлэг гэх мэтээр маргааш нэлээн ачаалалтай ажиллах нь. Ингээд гишүүд та бүхэнд их баярлалаа. Өнөөдрийн чуулганы хуралдааны ажиллагаа өндөрлөж байна. Маргаашийн хуралдаанд сайн бэлтгэлтэй ирье. Сайхан амарцгаагаарай.             (20:20-21:20 Б.Батгэрэл)
Хуралдаан 21 цаг 20 минутад өндөрлөв.

